Տ Ե Ղ Ե Կ Ա Տ Վ ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿԻ
ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ԸՆԹԱՑՔԻ ՎԵՐԱԲԵՐՅԱԼ
ԲՈՎԱՆԴԱԿՈՒԹՅՈՒՆ

2ՀՀ ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ


16ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ


31ՀՀ ՊԵՏԱԿԱՆ ԲՅՈՒՋԵԻ ԾԱԽՍԵՐԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ


72ՀՀ ՊԵՏԱԿԱՆ ԲՅՈՒՋԵԻ ՀԱՎԵԼՈՒՐԴԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ

ՀՀ ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ
2019 թվականի առաջին եռամսյակի տվյալների ամփոփումը ցույց տվեց, որ տնտեսության զարգացումն ընթանում է նախորդ տարվա համեմատ ավելի դանդաղ տեմպերով` պայմանավորված հիմնականում արդյունաբերության դանդաղմամբ: Տնտեսական ակտիվությանը հիմնականում նպաստել են բոլոր ճյուղերը, բացառությամբ գյուղատնտեսության:

Տարեսկզբից և՛ արտահանման, և՛ ներմուծման դոլարային ծավալների նվազման միտումը շարունակվել է, որի պայմաններում արտաքին ապրանքաշրջանառությունը կրճատվել է, իսկ առևտրային հաշվեկշիռը ցուցաբերել է վատթարացման միտում: 2019 թվականի առաջին եռամսյակում գնաճը պահպանվել է տատանումների թույլատրելի միջակայքում (12-ամսյա գնաճը մարտին կազմել է 1.9%)։ Տնտեսական զարգացումներից ելնելով` ընթացիկ տարվա հունվարին ՀՀ ԿԲ-ը իջեցրել է վերաֆինանսավորման տոկոսադրույքը 0․25 տոկոսային կետով (սահմանելով 5․75%)՝ իրականացնելով խթանող դրամավարկային քաղաքականություն։ Առևտրային բանկերի կողմից ռեզիդենտներին տրամադրված վարկերի ծավալները 2019 թվականի առաջին եռամսյակի ընթացքում շարունակել են աճել բարձր տեմպերով, իսկ ՀՀ դրամով վարկերի տոկոսադրույքները նվազման միտումներ են դրսևորել: 

2019 թվականին տնտեսության վերականգնման բարձր տեմպերի պայմաններում հարկաբյուջետային և պարտքի կայունության պահպանման նպատակով հարկաբյուջետային քաղաքականության զսպող ուղղությունը պահպանվել է:

Համախառն առաջարկ

2019 թվականի հունվար-մարտին տնտեսական ակտիվությունը դանդաղել է: Նախորդ տարվա նույն ժամանակահատվածի նկատմամբ գրանցվել տնտեսական ակտիվության իրական արտահայտությամբ 6.5% աճ, ինչը նախորդ տարվա ցուցանիշից ցածր է 3.9 տոկոսային կետով: Աճին հիմնականում նպաստել է ծառայությունների աճը (9.3 տոկոսային կետ), ինչպես նաև շինարարության (0.8 տոկոսային կետ) և արդյունաբերության (0.4 տոկոսային կետ) ճյուղերի աճերը: Գյուղատնտեսությունը նվազել է (գրեթե զրոյական նպաստումով): 

Գծապատկեր 1. 2018-2019 թվականների հունվար-մարտ ամիսներին տնտեսության ճյուղերի թողարկումների նպաստումները տնտեսական ակտիվության իրական աճին, տոկոսային կետ

2019 թվականի առաջին եռամսյակում արդյունաբերությունն աճել է 2.0%-ով՝ պայմանավորված ներքին պահանջարկի աճով: Արդյունաբերության աճին հիմնականում նպաստել է մշակող արդյունաբերությունը՝ 3.6 տոկոսային կետով (աճը՝ 5.5%), իսկ հանքագործական արդյունաբերությունը 1.0 տոկոսային կետով բացասական է ազդել (նվազումը՝ 4.5%)՝ պայմանավորված մետաղական հանքաքարի արդյունահանման 5.0% նվազմամբ:

Մշակող արդյունաբերության աճին էական դրական նպաստում են ունեցել սննդամթերքի արտադրությունը՝ 2.7 տոկոսային կետով (աճը՝ 9.8%) և ծխախոտային արտադրատեսակների արտադրությունը` 1.8 տոկոսային կետով (աճը՝ 10.2%): 
Էլեկտրաէներգիայի, գազի, գոլորշու և լավորակ օդի մատակարարումը 0.6 տոկոսային կետով բացասական է նպաստել արդյունաբերությանը (նվազումը՝ 3.1%): 

2019 թվականի առաջին եռամսյակում գյուղատնտեսության և ձկնորսության համախառն արտադրանքը վերականգնվել է՝ իրական արտահայտությամբ աճելով 0.8%-ով: Ճյուղի աճին հիմնականում նպաստել են բուսաբուծությունը՝ 2.7 տոկոսային կետով (աճը՝ 48.7%), ինչպես նաև ձկնորսությունը՝ 1.0 տոկոսային կետով (աճը՝ 8.8%): Անասնաբուծությունը բացասական է նպաստել գյուղատնտեսության համախառն արտադրանքին՝ 2.9 տոկոսային կետով (նվազումը՝ 3.4%): Անասնաբուծության նվազումը պայմանավորված է եղել մսի և կաթի արտադրության համապատասխանաբար 5.6% և 5.4% նվազմամբ: Միևնույն ժամանակ ձվի արտադրությունը դրական է նպաստել՝ աճելով 4.7%-ով: 

2019 թվականի հունվար-մարտին շինարարության ճյուղի տարեսկզբից արձանագրված աճի բարձր տեմպը դանդաղել է: Ճյուղում գրանցվել է 10.8% աճ, որին 8.3 տոկոսային կետով նպաստել է կազմակերպությունների միջոցներով ֆինանսավորվող շինարարությունը (աճը՝ 16.7%): Շինարարությանը 2.9 տոկոսային կետով նպաստել է նաև բնակչության միջոցներով իրականացված շինարարությունը (աճը՝ 14.8%): Շինարարության աճին բացասաբար են ազդել համայնքների և պետական բյուջեի միջոցներով իրականացված շինարարության նվազումը (նպաստումները՝ համապատասխանաբար 0.3 և 0.1 տոկոսային կետեր)՝ համապատասխանաբար 52.1%-ով և 0.4%‑ով:

Ըստ տնտեսական գործունեության տեսակների` շինարարությանը նպաստել են հիմնականում անշարժ գույքի հետ կապված գործունեությունը՝ 9.7 տոկոսային կետով (աճը՝ 36.4%), էլեկտրականության, գազի, գոլորշու և լավորակ օդի մատակարարում ենթաճյուղը՝ 8.7 տոկոսային կետով (աճը՝ 60.5%): Կացության և հանրային սննդի կազմակերպում (աճը՝ 62.1%), գյուղատնտեսություն (աճը՝ 19.6%) և մեծածախ ու մանրածախ առևտուր (աճը՝ 100.0%) ենթաճյուղերը նույնպես դրական են նպաստել շինարարության աճին (նպաստելով համապատասխանաբար 3.3, 1.6 և 1.3 տոկոսային կետերով): Շինարարության աճին հիմնականում բացասաբար են ազդել մշակույթ, զվարճություններ և հանգիստ ենթաճյուղը՝ 3.5 տոկոսային կետով (նվազումը՝ 91.4%), տեղեկատվություն և կապը՝ 2.9 տոկոսային կետով (նվազումը՝ 45.5%), ինչպես նաև կրթության ոլորտում իրականացված շինարարությունը՝ 2.1 տոկոսային կետով (նվազումը՝ 50.7%): Շինարարության աճն ուղեկցվել է շինարարության ոլորտում վարկավորման ծավալների զգալի աճով: 

2019 թվականի հունվար-մարտին ծառայությունների և առևտրի ճյուղերում գրանցվել է երկնիշ աճ: Ծառայություններն աճել են 17.3%-ով, ինչին հիմնականում նպաստել են մշակույթ, զվարճություններ և հանգիստ ենթաճյուղը՝ 8.1 տոկոսային կետով (աճը՝ 40.0%), ֆինանսական և ապահովագրական գործունեությունը՝ 4.6 տոկոսային կետով (աճը՝ 20.3%), կացության և հանրային սննդի կազմակերպման ոլորտը՝ 1.4 տոկոսային կետով (աճը՝ 23.5%), ինչպես նաև տեղեկատվություն և կապը՝ 1.3 տոկոսային կետով (աճը՝ 8.0%)։ 
Առևտրի շրջանառությունը նախորդ տարվա նույն ժամանակաշրջանի նկատմամբ աճել է 10.1%‑ով, ինչին նպաստել են մեծածախ առևտուրը՝ 6.9 տոկոսային կետով (աճը՝ 14.9%) և մանրածախ առևտուրը՝ 3.9 տոկոսային կետով (աճը՝ 7.8%): Ավտոմեքենաների առևտուրը բացասաբար է ազդել առևտրի շրջանառությանը՝ 0.7 տոկոսային կետով (նվազումը՝ 16.8%):

Առևտրի և ծառայությունների աճի հիմնական գործոններն են եղել վարկավորման ծավալների բարձր, ինչպես նաև բնակչության տնօրինվող եկամտի աճերը:

2019 թվականի հունվար-մարտին ընդհանուր օգտագործման տրանսպորտով բեռնափոխադրումների և ուղևորափոխադրումների ծավալները նվազել են:

Ընդհանուր օգտագործման տրանսպորտով բեռնափոխադրումների ծավալը նվազել է 60.3%‑ով, ինչի վրա 60.5 տոկոսային կետով բացասաբար են ազդել ավտոմոբիլային տրանսպորտով բեռնափոխադրումները (նվազումը` 72.2%), որն էլ իր հերթին պայմանավորված է եղել ներհանրապետական բեռնափոխադրումների 82.7% նվազմամբ (նպաստումը՝ 62.0 տոկոսային կետ): Երկաթուղային բեռնափոխադրումների ծավալը նվազել է 1.0%-ով (բացասական ազդեցությունը՝ 0.1 տոկոսային կետ)։ 

Ուղևորափոխադրումների ծավալը նվազել է 0.5%-ով` պայմանավորված ավտոմոբիլային տրանսպորտային միջոցներով իրականացված ուղևորափոխադրումների 2.2% նվազմամբ (նպաստումը՝ 1.9 տոկոսային կետ), ինչն էլ իր հերթին հիմնականում պայմանավորված է եղել տաքսիներով իրականացված ուղևորափոխադրումների 30.7% նվազմամբ (նպաստումը՝ 1.2 տոկոսային կետ): Ուղևորափոխադրումների ծավալի նվազմանը հակազդել են էլեկտրական տրանսպորտով (0.8 տոկոսային կետով) և օդային տրանսպորտով (0.6 տոկոսային կետով) իրականացված ուղևորափոխադրումները (աճերը՝ համապատասխանաբար 6.9% և 50.8%): 

Կապի ծառայությունները նախորդ տարվա նույն ժամանակահատվածի համեմատ աճել են: Կապի ծառայությունների 2.3% աճը հիմնականում պայմանավորված է եղել հեռուստածրագրերի կազմման և հեռարձակման 100.0% աճով (նպաստումը՝ 4.0 տոկոսային կետ)։ Կապի ծառայությունների աճին հակազդել է հեռահաղորդակցության 1.7% նվազումը (նպաստումը՝ 1.7 տոկոսային կետ), որին նպաստել է բջջային (2.8 տոկոսային կետով) և լարային (1.3 տոկոսային կետով) հեռախոսային ծառայությունների նվազումը (համապատասխանաբար 6.7% և 16.9%):

Աշխատանքի շուկա 

2019 թվականի հունվար-մարտ ամիսներին պաշտոնապես գրանցված գործազուրկների միջին ամսական թվաքանակը նախորդ տարվա նույն ժամանակահատվածի նկատմամբ նվազել է 6.6%-ով՝ կազմելով 64,840 մարդ:

2019 հունվար-մարտ ամիսներին միջին ամսական անվանական աշխատավարձը նախորդ տարվա նույն ժամանակահատվածում գրանցված ցուցանիշի նկատմամբ աճել է 4.3%-ով` կազմելով 174,069 դրամ: Միջին ամսական անվանական աշխատավարձը պետական հատվածում աճել է 4.4%‑ով` կազմելով 146,550 դրամ, իսկ ոչ պետականում աճել է 3.0%-ով՝ կազմելով 189,116 դրամ: Իրական աշխատավարձը 2018 թվականի նույն ժամանակահատվածի համեմատ աճել է 2.8%-ով:

Համախառն պահանջարկ

2019 թվականի առաջին եռամսյակում տնտեսական աճը պայմանավորված է եղել ներքին պահանջարկի աճով: 

Վերջնական սպառման աճը պայմանավորված է եղել և´ մասնավոր, և´ պետական սպառման աճով: Սպառումն իրական արտահայտությամբ աճել է շուրջ 6.4%-ով, ինչը պայմանավորված է եղել տնօրինվող եկամտի և վարկավորման ծավալների իրական աճով: Մասնավոր սպառումն աճել է շուրջ 6%-ով (նպաստումը տնտեսական աճին՝ 4.9 տոկոսային կետ): Պետական սպառումը վերականգնվել է՝ կազմելով շուրջ 9% (տնտեսական աճին նպաստումը՝ 1.0 տոկոսային կետ):

Կապիտալ ներդրումների աճը պայմանավորված է եղել մասնավոր ներդրումների աճով: 2019 թվականին կապիտալ ներդրումները նախորդ տարվա նկատմամբ իրական արտահայտությամբ աճել են 5.0%-ով: 

Ներդրումներին դրական է նպաստել ծառայությունների, արդյունաբերության և գյուղատնտեսության ճյուղերի որոշ ենթաճյուղերում (մասնավորապես` անշարժ գույքի հետ կապված գործունեության, էլեկտրականություն, գազի, գոլորշու և լավորակ օդի մատակարարման, կացության և հանրային սննդի, մեծածախ և մանրածախ առևտրի ոլորտներում) կատարված ներդրումների աճը
:

Զուտ արտահանումը նախորդ տարվա համեմատ վատթարացել է: 2019 թվականին ապրանքների և ծառայությունների արտահանման իրական ծավալները նվազել են 0.3%-ով՝ նախորդ տարվա համեմատ դանդաղելով 16.6 տոկոսային կետով՝ պայմանավորված հանքագործական արդյունաբերության թողարկման նվազմամբ, ինչպես նաև գործընկեր երկրներում տնտեսական ակտիվության դանդաղմամբ: Ապրանքների և ծառայությունների ներմուծման ծավալները նախորդ տարվա համեմատ դանդաղել են 29.0 տոկոսային կետով՝ աճելով 1.5%-ով, նախորդ տարվա համեմատ տնտեսական ակտիվության դանդաղման պայմաններում:

Գներ և սակագներ 

2019 թվականի մարտին ՀՀ սպառողական շուկայում արձանագրվել է գների աճ: Միջին գնաճը կազմել է 1.5%, որին առավելապես նպաստել է «Սննդամթերք և ոչ ալկոհոլային խմիչքներ» ապրանքախմբում արձանագրված 2.4% գների աճը (դրական նպաստումը գնաճին` 1.0 տոկոսային կետ), ինչի վրա իր անմիջական ազդեցությունն է թողել տավարի մսի, թռչնամսի, մրգերի, բանջարեղենի գների աճը: Ալկոհոլային խմիչքներ, ծխախոտային արտադրատեսակներ խմբում արձանագրվել է 4.1% գնաճ (դրական նպաստումը գնաճին` 0.2 տոկոսային կետ)։ Ոչ պարենային ապրանքների խմբում արձանագրվել է 0.8% գնաճ (դրական նպաստումը գնաճին` 0.2 տոկոսային կետ), ինչը հիմնականում պայմանավորվել է կոշիկի, ինչպես նաև դեղագործական ապրանքների գների աճով։ Բնակչությանը մատուցված ծառայությունների գծով արձանագրվել է 0.4% գնաճ (դրական նպաստումը գնաճին` 0.1 տոկոսային կետ), որին հիմնականում նպաստել է ամբուլատոր ծառայությունների, հիվանդանոցների ծառայությունների գների աճը։

2019 թվականի առաջին եռամսյակում ՀՀ ԿԲ-ը իջեցրել է վերաֆինանսավորման տոկոսադրույքը 0․25 տոկոսային կետով՝ սահմանելով 5․75% և իրականացնելով խթանող դրամավարկային քաղաքականություն։

Գծապատկեր 2. 2018-2019 թվականների մարտին միջին գնաճի նպաստումները խոշոր ապրանքախմբերով, տոկոսային կետ

Արտաքին հատված 

Արտաքին առևտուր (դոլարային արտահայտությամբ)
: 2019 թվականի առաջին եռամսյակի ընթացքում գրանցվել է արտաքին ապրանքաշրջանառության անկում։ Արտաքին ապրանքաշրջանառությունը 2019 թվականի առաջին երեք ամիսներին կազմել է 1628.8 մլն ԱՄՆ դոլար` նախորդ տարվա համեմատ նվազելով 5%-ով: Հաշվետու ժամանակահատվածում արձանագրվել է դոլարային արտահայտությամբ և´ արտահանման, և´ ներմուծման անկում. արտահանումը նվազել է 8.6%-ով` կազմելով 543.0 մլն ԱՄՆ դոլար, իսկ ներմուծումը` 3.1%-ով և կազմել 1085.8 մլն ԱՄՆ դոլար:

Արտահանման առաջանցիկ անկմամբ պայմանավորված` ընթացիկ տարվա առաջին եռամսյակում ապրանքների գծով արտաքին առևտրի բացասական մնացորդը կազմել է 542.8 մլն ԱՄՆ դոլար և նախորդ տարվա նկատմամբ վատթարացել է 3.1%-ով:

Գծապատկեր 3. Առևտրային հաշվեկշռի դինամիկան հունվար-մարտ ամիսներին (մլն ԱՄՆ դոլար)

Ներմուծում: Հաշվետու ժամանակահատվածում արձանագրվել է ներմուծման անկում` հիմնականում պայմանավորված տնտեսական ակտիվության դանդաղման պայմաններում ներքին պահանջարկի դանդաղմամբ: Դոլարային արտահայտությամբ ներմուծման ծավալների 3.1% նվազմանը հիմնականում նպաստել են «Մեքենաներ, սարքավորումներ և մեխանիզմներ», «Թանկարժեք և կիսաթանկարժեք քարեր, թանկարժեք մետաղներ և դրանցից իրեր», «Պատրաստի սննդի արտադրանք», «Սարքեր և ապարատներ» և «Քիմիայի և դրա հետ կապված արդյունաբերության ճյուղերի արտադրանք» ապրանքախմբերը (համապատասխանաբար 2.2, 1.4, 0.9, 0.9 և 0.9 տոկոսային կետերով): 

Ըստ ապրանքների լայն տնտեսական դասակարգման
` ներմուծման նվազմանը ամենամեծ նպաստումն են ունեցել «Կապիտալ ապրանքները» (1.9 տոկոսային կետով) և «Միջանկյալ սպառման ապրանքները» (1.1 տոկոսային կետով, այդ թվում՝ արդյունաբերական մատակարարումները՝ 0.9 տոկոսային կետով):

Արտահանում: 2019 թվականի առաջին եռամսյակում արձանագրվել է արտահանման անկում` հիմնականում պայմանավորված գործընկեր երկրներում պահանջարկի դանդաղմամբ, մետաղների միջազգային գների նվազմամբ և տնտեսության մրցունակության անկմամբ: Արտահանման 8.6% նվազմանը հիմնականում նպաստել են «Հանքահումքային արտադրանք» և «Ոչ թանկարժեք մետաղներ և դրանցից պատրաստված իրեր», ինչպես նաև «Մանածագործական իրեր» ապրանքախմբերը (համապատասխանաբար 5.4, 3.5, և 1.4 տոկոսային կետերով): Արտահանման նվազմանը հիմնականում հակազդել են «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» և «Սարքեր և ապարատներ» ապրանքախմբերը (համապատասխանաբար 1.4 և 1.2 տոկոսային կետերով):

Ներմուծման ծածկման գործակից: Հիմնականում պայմանավորված ներմուծման ավելի դանդաղ նվազմամբ` ներմուծման ծածկման գործակիցը նախորդ տարվա համապատասխան ժամանակահատվածի նկատմամբ կրճատվել է. 2019 թվականի առաջին եռամսյակի ընթացքում արտահանման հաշվին ֆինանսավորվել է ներմուծման 59.1%-ը:

Գծապատկեր 4. Ներմուծման ծածկման գործակիցը
, տոկոսներով

Արտաքին առևտուրն ըստ գործընկեր երկրների: Ընթացիկ տարվա հունվար-մարտին գործընկեր երկրների կազմը և արտաքին առևտրաշրջանառության աշխարհագրական կառուցվածքը գրեթե չեն փոփոխվել: ՀՀ արտաքին առևտրաշրջանառության 30.8%-ը բաժին է ընկել ԱՊՀ (որից 28.9%-ը` ԵԱՏՄ), 21.2%-ը` ԵՄ և 48%-ը` այլ երկրներին: ՀՀ արտաքին առևտրաշրջանառության մեջ ԵՄ երկների կշիռը նախորդ տարվա նկատմամբ կրճատվել է 3.1 տոկոսային կետով, իսկ Այլ երկրների կշիռն աճել է 2.9 տոկոսային կետով, ինչը հիմնականում պայմանավորվել է Չինաստանից ներմուծման զգալի աճով:

2019 թվականի առաջին եռամսյակում ՀՀ խոշոր առևտրային գործընկերների շրջանակում ընդգրկված էին ԱՊՀ երկրներից՝ Ռուսաստանը (առևտրաշրջանառության 27.9%, նախորդ տարվա 27.5%-ի դիմաց) և Ուկրաինան (համապատասխանաբար՝ 1.6% և 1.9%), իսկ ԵՄ և Այլ երկրներից՝ Չինաստանը (12.5% և 9.6%), Շվեյցարիան (6.9% և 7.9%), Իրանը (4.4% և 4.1%), Գերմանիան (4.3% և 5.9%), Իտալիան (3.5% և 2.7%), Թուրքիան (3.5% և 3.0%), Բուլղարիան (3.2% և 4.3%) և ԱՄՆ-ն (3.0 % և 3.9%): Հանրապետության թվով 40 հիմնական գործընկեր երկրները մեծամասամբ (շուրջ 83%-ով) հանդիսանում են ԱՀԿ անդամ պետություններ:

Երկկողմանի փոխարժեք: ՀՀ դրամը ԱՄՆ դոլարի նկատմամբ դրսևորել է արժեզրկման տեմպի արագացման միտում: 2019 թվականի առաջին եռամսյակում միջին փոխարժեքը կազմել է 487.2 դրամ մեկ ԱՄՆ դոլարի դիմաց՝ նախորդ տարվա համապատասխան ժամանակահատվածի միջին փոխարժեքի (481.4) նկատմամբ արժեզրկվելով 1.2%-ով: 

Եվրոյի նկատմամբ ՀՀ դրամի փոխարժեքի նախորդ տարվա արժեզրկման տեմպի դանդաղմանը տարեզկզբից հաջորդել է ՀՀ դրամի փոխարժեքի արժևորումը. նախորդ տարվա նույն ժամանակահատվածի համեմատ ընթացիկ տարվա հունվար-մարտ ամիսներին միջին արժեքով ՀՀ դրամը Եվրոյի նկատմամբ արժևորվել է 7.0%-ով: 

ՀՀ դրամը ՌԴ ռուբլու նկատմամբ նույնպես արժևորվել է. ընթացիկ տարվա հունվար-մարտ ամիսներին ՀՀ դրամի միջին փոխարժեքը ՌԴ ռուբլու նկատմամբ նախորդ տարվա նույն ժամանակահատվածի համեմատությամբ արժևորվել է 14.4%-ով:

Դրամավարկային հատված և ֆինանսական շուկա 

2019 թվականի մարտին փողի բազան ընդլայնվել է զուտ ներքին ակտիվների աճի հաշվին: 2019 թվականի մարտին փողի բազան կազմել է շուրջ 1195.6 մլրդ դրամ` նախորդ տարվա նույն ամսվա նկատմամբ աճելով 21.2%-ով: Ընդ որում, զուտ արտաքին ակտիվներն աճել են 0.6%-ով, իսկ զուտ ներքին ակտիվները՝ 75.6%-ով:

Փողի բազայի աճին հիմնականում նպաստել են ՀՀ ԿԲ-ում արտարժույթով թղթակցային հաշիվները և ԿԲ-ից դուրս կանխիկը: Այսպես, փողի բազայում ԿԲ-ից դուրս կանխիկն աճել է 8.7%‑ով (նպաստումը փողի բազայի աճին կազմել է 4.1 տոկոսային կետ), իսկ արտարժույթով և դրամով պահուստներն աճել են համապատասխանաբար 76.3% և 6․8%-ով (նպաստումը փողի բազային կազմել է համապատասխանաբար 10.7 և 2.5 տոկոսային կետ):

2019 թվականի առաջին եռամսյակի վերջին փողի զանգվածը կազմել է 2750.1 մլրդ դրամ` նախորդ տարվա նույն ժամանակահատվածի նկատմամբ աճելով 7.2%-ով։ Ընդ որում, զուտ արտաքին ակտիվները նվազել են 181.6 մլրդ դրամով, իսկ զուտ ներքին ակտիվներն աճել են 367.3 մլրդ դրամով (աճը՝ 14.5%):

Փողի զանգվածի աճը պայմանավորվել է հիմնականում դրամային դեպոզիտների աճով: Փողի զանգվածի աճին բանկային համակարգից դուրս կանխիկը դրական է նպաստել 1.2 տոկոսային կետով, դրամային ավանդները՝ 6.1 տոկոսային կետով, իսկ արտարժութով ավանդները 0.1 տոկոսային կետով բացասական են նպաստել։ 
Գծապատկեր 5. 2019 թվականի մարտին փողի բազայի և փողի զանգվածի աճին նպաստումները, տոկոսային կետ

2019 թվականի մարտին դոլարայնացման մակարդակը նվազել է: Ռեզիդենտների արտարժութային ավանդներ/ընդամենը ավանդներ հարաբերակցությունը նվազել է 2.5 տոկոսային կետով՝ կազմելով 51.7%, իսկ ռեզիդենտների վարկավորման ընդհանուր կառուցվածքում արտարժութով վարկերի կշիռը նվազել է 8.0 տոկոսային կետով՝ կազմելով 52.5%։

2019 թվականին մարտին ավանդների ծավալներն աճել են նախորդ տարվա նույն ժամանակահատվածի համեմատ: Առևտրային բանկերի կողմից ռեզիդենտներից ներգրավված ավանդներն աճել են 5.5%-ով, որին 5.2 տոկոսային կետով նպաստել է դրամային ավանդների և 0.3 տոկոսային կետով` արտարժույթային ավանդների աճը:

2019 թվականին մարտին վարկերի ծավալներն աճել են նախորդ տարվա նույն ժամանակահատվածի համեմատ: Առևտրային բանկերի կողմից ռեզիդենտներին տրամադրված վարկերի ծավալների աճը կազմել է 15.5%
, 2018 թվականի 19.3%-ի համեմատ: Վարկերի աճին 15.3 տոկոսային կետով նպաստել է դրամային վարկերի և 0.1 տոկոսային կետով՝ արտարժութային վարկերի աճը: Վարկերի աճին հիմնականում նպաստել է սպառողական (7․9 տոկոսային կետ), հիպոթեքային (2․4 տոկոսային կետ), տրանսպորտի և կապի (1․2 տոկոսային կետ), առևտրի (1․0 տոկոսային կետ), շինարարության (0․8 տոկոսային կետ) և սպասարկման (0․8 տոկոսային կետ) ոլորտներին տրամադրված վարկերի աճը։

Գծապատկեր 6. 2018-2019թթ. մարտ ամիսներին ռեզիդենտների վարկերի և ավանդների ծավալների աճը (նախորդ տարվա նույն ժամանակահատվածի նկատմամբ, %)

Տոկոսադրույքներ: Ֆինանսական շուկայում արտարժույթով և դրամով միջին կշռված մինչև 1 տարի ժամկետով տոկոսադրույքների միջև սպրեդը 2019 թվականի հունվար-մարտին աճել է` կազմելով շուրջ 5.2 տոկոսային կետ: Ընդ որում՝ դրամով վարկերի և ավանդների միջև տոկոսադրուքների սպրեդը նվազել է 1.2 տոկոսային կետով` կազմելով 3.9, իսկ արտարժույթով սպրեդն աճել է 0.8 տոկոսային կետով` կազմելով 5.7 տոկոսային կետ: 

ՀՀ դրամով վարկերի տոկոսադրույքները նվազման միտում են դրսևորել, իսկ ավանդների տոկոսադրույքներն աճել են: 2019 թվականի հունվար-մարտին ՀՀ դրամով վարկավորման (մինչև մեկ տարի ժամկետով) միջին տարեկան տոկոսադրույքը կազմել է 12.7%՝ նվազելով 1 տոկոսային կետով: ՀՀ դրամային ավանդների (մինչև մեկ տարի ժամկետով) միջին տոկոսադրույքը կազմել 8.9%՝ նախորդ տարվա համեմատ աճելով 0.3 տոկոսային կետով: 

Արտարժույթով վարկերի և ավանդների տոկոսադրույքների միտումների պատկերը հակառակն է: Արտարժույթով ավանդների (մինչև մեկ տարի ժամկետով) միջին տարեկան տոկոսադրույքը 2019 թվականի հունվար-մարտին կազմել է 2․7%՝ նախորդ տարվա համեմատ նվազելով 0.3 տոկոսային կետով: Արտարժույթով վարկավորման (մինչև մեկ տարի ժամկետով) միջին տարեկան տոկոսադրույքը կազմել է 8.4%՝ աճելով 0.5 տոկոսային կետով:

ՀՀ պետական պարտատոմսերի շուկայում նկատվել է ՊՊ տեղաբաշխման միջին կշռված եկամտաբերության նվազում, որը պայմանավորված է ֆինանսական շուկայի տոկոսադրույքների նվազման ընդհանուր միտումներով: Այսպես, եթե 2018 թվականին առաջին եռամսյակում տեղաբաշխված պետական պարտատոմսերի միջին կշռված եկամտաբերությունը կազմել է 9.4%, ապա 2019 թվականի նույն ժամանակահատվածում այն կազմել է 8.4%: Արդյունքում ՀՀ պետական պարտատոմսերի շուկայում տեղաբաշխման միջին կշռված եկամտաբերությունը նախորդ տարվա նույն ժամանակահատվածի նկատմամբ նվազել է շուրջ 1.0 տոկոսային կետով:

2019 թվականի առաջին եռամսյակում տեղաբաշխված պետական պարտատոմսերի ծավալը կազմել է 40.7 մլրդ դրամ՝ 2018 թվականի առաջին եռամսյակի 48.8 մլրդ դրամի դիմաց, իսկ տեղաբաշխման միջին կշռված ժամկետայնությունը` 1797 օր, 2018 թվականի նույն ժամանակահատվածի 5218-ի համեմատ:

2019 թվականի հունվար-մարտին պետական (շուկայական) պարտատոմսերի նկատմամբ պահանջարկը գերազանցել է տեղաբաշխման ցուցանիշը 1.36 անգամ (2018 թվականի առաջին եռամսյակում՝ 2.01 անգամ), իսկ տեղաբաշխման ենթակա ծավալ/տեղաբաշխված ծավալ միջին հարաբերակցությունը կազմել է 1.09 (2018 թվականի առաջին եռամսյակում ` 1.07): 

ՀՀ եվրոպարտատոմսերի երկրորդային շուկայում և՛ 2013 թվականին, և՛ 2015 թվականին թողարկված արժեթղթերի եկամտաբերություններն աճի միտում են դրսևորել: Միջազգային կապիտալի շուկայում 2013 թվականին 6.25% եկամտաբերությամբ թողարկված պետական արտարժութային պարտատոմսերի եկամտաբերությունը 2019 թվականի առաջին եռամսյակում միջինում կազմել է 4.46%՝ 2018 թվականի նույն ժամանակահատվածում արձանագրված 4.03%-ի դիմաց: Իսկ 2015 թվականին 7.5% եկամտաբերությամբ թողարկված պետական արտարժութային պարտատոմսերի եկամտաբերությունը 2019 թվականի առաջին եռամսյակում միջինում կազմել է 5.39%՝ 2018 թվականի նույն ժամանակահատվածում արձանագրված 4.97%-ի դիմաց: 

Հարկաբյուջետային հատված

2019 թվականի առաջին եռամսյակում 2018 թվականի հարկաբյուջետային քաղաքականության ուղղությունը պահպանվել է։ Հարկաբյուջետային կանոններին համահունչ՝ 2019 թվականի հարկաբյուջետային քաղաքականության ազդեցությունն ամբողջական պահանջարկի վրա գնահատվել էր գրեթե չեզոք, սակայն տնտեսության աճի պայմաններում հարկաբյուջետային և պարտքի կայունության պահպանման նպատակով տարվա առաջին եռամսյակում իրականացվել է զսպող հարկաբյուջետային քաղաքականություն:

2019 թվականի առաջին եռամսյակի արդյունքներով ՀՀ պետական բյուջեի ընդհանուր եկամուտները կազմել են 319.8 մլրդ դրամ՝ նախորդ տարվա նույն ժամանակահատվածի համեմատ աճելով 25.0%-ով, իսկ հարկեր և տուրքերը կազմել են 299.7 մլրդ դրամ՝ նախորդ տարվա նույն ժամանակահատվածի համեմատ աճելով 24.9%-ով: 

Հատկանշական է, որ հարկային եկամուտների և պետական տուրքերի 2019 թվականի առաջին եռամսյակի փաստացի ցուցանիշը գերազանցել է օրենսդրության համաձայն կատարված փոփոխությունների արդյունքում ճշտված պլանի ցուցանիշը 13.1 մլրդ դրամով: 

2019 թվականի առաջին եռամսյակի արդյունքներով պետական բյուջեի ծախսերը կազմել են 288.5 մլրդ դրամ՝ նախորդ տարվա նույն ժամանակահատվածի համեմատ աճելով 2.3%-ով: Ընդ որում, ընթացիկ ծախսերը կազմել են 283.1 մլրդ դրամ` նախորդ տարվա նույն ժամանակահատվածի համեմատ աճելով 4.9%-ով, իսկ ոչ ֆինանսական ակտիվների հետ գործառնությունները կազմել են 5.4 մլրդ դրամ, որում ոչ ֆինանսական ակտիվների գծով ծախսերը կազմել են 5.6 մլրդ դրամ` նախորդ տարվա նույն ժամանակահատվածի համեմատ նվազելով 61.3%-ով: 

Արդյունքում պետական բյուջեն եղել է հավելուրդային՝ կազմելով 31.2 մլրդ դրամ, իսկ նախորդ տարվա նույն ժամանակահատվածում ձևավորվել էր պետական բյուջեի դեֆիցիտ 26.3 մլրդ դրամի չափով: 
Հարկաբյուջետային ազդակը: Համախառն պահանջարկի վրա հարկաբյուջետային քաղաքականությունը 2019 թվականի առաջին եռամսյակում նախորդ տարվա նույն ժամանակահատվածի նկատմամբ ունեցել է 1.2 զսպող հարկաբյուջետային ազդեցություն` պայմանավորված եկամուտների
 չեզոք (-0.2) և ծախսերի զսպող (-1.1) ազդեցություններով: 

Գծապատկեր 7. Հարկաբյուջետային ազդակը 2014 թվականից եռամսյակային կտրվածքով

ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ
ՀՀ 2019 թվականի պետական բյուջեի մասին օրենքով (այսուհետ՝ Օրենք) նախատեսվել էր տարեկան շուրջ 1,496.5 մլրդ դրամ, իսկ առաջին եռամսյակի hամար ՀՀ կառավարության կողմից հաստատված եռամսյակային համամասնություններով՝ 308 մլրդ դրամ բյուջետային եկամուտների ստացում: Հարկ է նշել, որ 2019 թվականին առաջին անգամ պետական բյուջեի մասին օրենքով պետական հիմնարկների արտաբյուջետային միջոցները ներառվել են բյուջեի ցուցանիշներում: Բացի այդ, Օրենքի 7‑րդ հոդվածի 10‑րդ կետի և 9-րդ հոդվածի 2-րդ կետի պահանջներից ելնելով` պետության դրամական միջոցների համախմբված հաշվառման նպատակով պետական բյուջեի ցուցանիշներում ներառվել են նաև Օրենքով չհաստատված արտաբյուջետային միջոցների շրջանառությունը
, ինչպես նաև առանց սահմանափակման պետական բյուջեից կատարվող վճարումների արդյունքում ձևավորված եկամուտները: Նշվածը հաշվի առած, ինչպես նաև ՀՀ կառավարության լիազորությունների շրջանակներում կատարված փոփոխությունների արդյունքում պետական բյուջեի եկամուտների տարեկան և եռամսյակային ճշտված ծրագրային ցուցանիշները կազմել են համապատասխանաբար 1,498.5 մլրդ դրամ և 309.7 մլրդ դրամ: 2019 թվականի առաջին եռամսյակում ստացվել են շուրջ 319.8 մլրդ դրամ փաստացի եկամուտներ` 3.3%‑ով գերազանցելով ՀՀ կառավարության եռամսյակային ճշտված ծրագրով կանխատեսված ցուցանիշը: Նշված գումարից 314.7 մլրդ դրամը կազմել են ներքին աղբյուրներից ստացված եկամուտները` ապահովելով ծրագրի 105%‑ը, 5.1 մլրդ դրամը ստացվել է պաշտոնական դրամաշնորհների տեսքով, որոնք 49.4%-ով զիջել են ծրագրված ցուցանիշը: Հարկային եկամուտները (ներառյալ` պետական տուրքերը) և այլ եկամուտները համապատասխանաբար 4.6%‑ով և 15.1%-ով գերազանցել են եռամսյակային ճշտված ծրագիրը: Նշենք, որ ՀՀ պետական հիմնարկների արտաբյուջետային եկամուտները հաշվետու ժամանակահատվածում կազմել են 7.5 մլրդ դրամ՝ 95.1%-ով ապահովելով ծրագրային ցուցանիշը: 

Գծապատկեր 8. ՀՀ պետական բյուջեի եկամուտները 2019թ. առաջին եռամսյակում 

դրամաշնորհներ

Այլ եկամուտներ

2019թ. I եռ. ճշտված ծրագիր 2019թ. I եռ. փաստ


2019 թվականի առաջին եռամսյակում արձանագրված հարկային եկամուտների ու այլ եկամուտների համեմատ պաշտոնական դրամաշնորհների առավել բարձր աճի արդյունքում պետական բյուջեի եկամուտներում պաշտոնական դրամաշնորհների տեսակարար կշիռը 2018 թվականի առաջին եռամսյակի համեմատ աճել է 1.1 տոկոսային կետով և կազմել 1.6%: Միևնույն ժամանակ, նախորդ տարվա նույն ժամանակահատվածի համեմատ հարկային եկամուտների (ներառյալ` պետական տուրքերը) և այլ եկամուտների տեսակարար կշիռները նվազել են համապատասխանաբար 0.1 և 1 տոկոսային կետով և կազմել 93.7% և 4.7%: 

Գծապատկեր 9. ՀՀ պետական բյուջեի եկամուտների կառուցվածքը

2018-2019թթ. առաջին եռամսյակներում

Հարկային եկամուտներ և պետական տուրքեր

Կառավարության սկզբնական ծրագրով 2019 թվականի առաջին եռամսյակի համար սահմանվել էր 285.1 մլրդ դրամ հարկերի ու տուրքերի ստացում: Կառավարության լիազորությունների շրջանակներում կատարված փոփոխությունների արդյունքում 2019 թվականի առաջին եռամսյակի ճշտված ծրագիրը կազմել է 286.5 մլրդ դրամ, որի դիմաց ՀՀ պետական բյուջե են մուտքագրվել շուրջ 299.7 մլրդ դրամ հարկային եկամուտներ և պետական տուրքեր, որոնք 4.6%‑ով գերազանցել են եռամսյակային ծրագրով սահմանված ցուցանիշը
: 2018 թվականի նույն ժամանակահատվածի համեմատ հարկային եկամուտներն ու պետական տուրքերն աճել են 24.9%‑ով կամ շուրջ 59.8 մլրդ դրամով, ինչը հիմնականում պայմանավորված է եկամտային հարկի, շահութահարկի և ավելացված արժեքի հարկի գծով մուտքերի աճով: Հարկ է նշել, որ նշված աճն ապահովվել է տնտեսավարողների կողմից վճարված գերավճարների վերադարձի և այլ հարկային պարտավորությունների դիմաց հաշվանցումների էական աճի պայմաններում. առաջին եռամսյակում նշված գումարները կազմել են 136 մլրդ դրամ՝ նախորդ տարվա նույն ժամանակահատվածի 54 մլրդ դրամի դիմաց: Հարկային եկամուտների և պետական տուրքերի հաշվին է ապահովվել ՀՀ պետական բյուջեի եկամուտների 93.7%-ը:

2019 թվականի առաջին եռամսյակում հարկային եկամուտների և պետական տուրքերի 47.5%‑ն ապահովվել է ավելացված արժեքի հարկի հաշվին: Այն կազմել է 142.2 մլրդ դրամ և 37.3%‑ով կամ 38.6 մլրդ դրամով գերազանցել նախորդ տարվա նույն ժամանակահատվածի ցուցանիշը: ԱԱՀ-ի մուտքերից 65.6 մլրդ դրամը ստացվել է ՀՀ-ում արտադրվող ապրանքների և ծառայությունների, 76.6 մլրդ դրամը՝ ՀՀ ներմուծվող ապրանքների գծով: Նշված գումարից շուրջ 31.8 մլրդ դրամը գանձվել է Եվրասիական տնտեսական միության անդամ պետություններից ներմուծվող ապրանքների համար: ԱԱՀ-ի մուտքերի աճը մեծ մասամբ պայմանավորված է ՀՀ-ում արտադրվող ապրանքների և ծառայությունների շրջանառությունից ստացված մուտքերի 67.7% կամ 26.5 մլրդ դրամ աճով: ՀՀ ներմուծվող ապրանքներից գանձված մուտքերն աճել են 18.8%-ով կամ 12.1 մլրդ դրամով: Մասնավորապես՝ 43.6%-ով կամ 9.6 մլրդ դրամով աճել է Եվրասիական տնտեսական միության անդամ պետություններից ներմուծվող ապրանքների համար գանձված ավելացված արժեքի հարկը:
2019 թվականի առաջին եռամսյակում ՀՀ պետական բյուջեի հարկային եկամուտների և պետական տուրքերի 11.5%-ն ապահովվել է ակցիզային հարկի հաշվին՝ կազմելով 34.5 մլրդ դրամ: Մասնավորապես` հանրապետություն ներմուծվող ենթաակցիզային ապրանքների հարկումից ստացվել է 8.5 մլրդ դրամ, հանրապետությունում արտադրվող ենթաակցիզային ապրանքների հարկումից` շուրջ 26 մլրդ դրամ: Նախորդ տարվա նույն ժամանակահատվածի համեմատ ակցիզային հարկի մուտքերն աճել են 44.5%-ով կամ 10.6 մլրդ դրամով: Ընդ որում, աճ է արձանագրվել և´ տեղական արտադրության, և´ ներմուծվող ենթաակցիզային ապրանքների գծով մուտքերում՝ համապատասխանաբար 46.9%-ով (8.3 մլրդ դրամով) և 37.5%-ով (2.3 մլրդ դրամով): Ստորև ներկայացվում են այն օրենսդրական փոփոխությունները, որոնք 2019 թվականի առաջին եռամսյակում կարող էին ազդեցություն ունենալ ակցիզային հարկի մուտքերի վրա: 2019 թվականի հունվարի 1-ից բարձրացել են ակցիզային հարկով հարկվող մի շարք ապրանքների ակցիզային հարկի դրույքաչափերը, մասնավորապես՝
1) սպիրտային խմիչքների (բացառությամբ պտղային և հատապտղային օղու, կոնյակի, վիսկիի և ռոմի) ակցիզային հարկի դրույքաչափը 2019 թվականի հունվարի 1-ից կազ​մում է ակցի​զա​յին հարկով հարկ​ման բազայի 84 տոկոսը, բայց ոչ պա​կաս, քան 1 լիտրի համար 835 դրամ, 2018 թվականին գործող 73 տոկոսի, բայց ոչ պա​կաս, քան 1 լիտրի համար 725 դրամի փոխա​րեն, 

2) վիսկիի և ռոմի ակցիզային հարկի դրույքաչափը 2019 թվականի հունվարի 1-ից կազմում է ակցի​զա​յին հարկով հարկ​ման բազայի 76 տոկոսը, բայց ոչ պակաս, քան 1 լիտրի համար 4560 դրամ, 2018 թվականին գործող՝ 66 տոկոսի, բայց ոչ պա​կաս, քան 1 լիտրի համար 3970 դրամի փոխա​րեն, 

3) ծխախոտի արտադրանքի ակցիզային հարկի դրույքա​չափը 2019 թվականի հուն​վարի 1-ից կազմում է ակցի​զա​յին հարկով հարկ​ման բազայի 15 տոկոսը, բայց ոչ պակաս, քան 1000 հատի համար՝ 8370 դրամ, 2018 թվականին գործող 7275 դրամի փոխարեն:
2018 թվականի հունիսի 13-ին ՀՀ Ազգային Ժողովի կող​​​մից ընդունված` «Հայաս​​​տանի Հանրապետության հարկային օրենսգրքում փոփոխություններ և լրա​ցում​ կատարելու մասին» ՀՕ‑357-Ն ՀՀ օրեն​քով (ուժի մեջ է մտել 2019 թվականի հունվարի 4-ից)՝

1) հանվել է կոնյակի, բրենդիի և այլ սպիրտային թրմերի ակցիզային հարկի դրույ​քա​չա​փերի արժե​​քային (տոկոսային) բաղադրիչը, որը կազ​մում էր ակցի​զա​յին հարկով հարկ​ման բազայի 50 տոկոսը,

2) սահմանվել է, որ ակցիզային հարկ վճարողների կողմից շշալցված կոնյակի, բրենդիի և այլ սպիր​տային թրմերի իրացման դեպքում (այդ թվում` անհատույց) այդ ապրան​​ք​​ների իրաց​ման գինը 100-տոկոսանոց սպիրտի վերահաշ​վար​կով նախկին 3500 դրամի (ներառյալ` ակցի​զային հարկը և ավելացված արժեքի հարկը) փոխա​րեն մեկ լիտրի համար (առանց ակցի​զային հարկի և ավե​լաց​​ված արժեքի հարկի) չի կարող պակաս լինել՝

· մինչև 3 տարի, ներառյալ՝ հնացման ժամկետ ունեցող խմիչքի համար՝ 4000 դրամից, 
· 4-ից մինչև 5 տարի, ներառյալ՝ հնացման ժամկետ ունեցող խմիչքի համար՝ 4500 դրամից, 

· 6-ից մինչև 7 տարի, ներառյալ՝ հնացման ժամկետ ունեցող խմիչքի համար՝ 6000 դրամից,

· 8-ից մինչև 10 տարի, ներառյալ՝ հնացման ժամկետ ունեցող խմիչքի համար՝ 9000 դրամից,

· 11 և ավելի տարի հնացման ժամկետ ունեցող խմիչքի համար` 14000 դրամից:

Հաշվետու ժամանակահատվածում ՀՀ պետական բյուջեի հարկային եկամուտների և պետական տուրքերի 24.1%-ն ապահովվել է շահութահարկի հաշվին, որը կազմել է շուրջ 72.1 մլրդ դրամ: Նախորդ տարվա առաջին եռամսյակի համեմատ շահութահարկի մուտքերն աճել են մոտ 2.4 անգամ կամ 41.7 մլրդ դրամով:

2019 թվականի առաջին եռամսյակում ՀՀ պետական բյուջե է մուտքագրվել շուրջ 10.1 մլրդ դրամ շրջանառության հարկ, որը կազմել է պետական բյուջեի հարկային եկամուտների և պետական տուրքերի 3.4%-ը: Նախորդ տարվա նույն ժամանակահատվածի համեմատ շրջանառության հարկի մուտքերն աճել են 87.4%-ով կամ 4.7 մլրդ դրամով:

2017 թվականի դեկտեմբերի 21-ին ՀՀ Ազգային Ժողովի կող​​​մից ընդունված` «Հայաս​​​տանի Հանրապետության հարկային օրենսգրքում փոփոխություններ և լրա​ցում​ներ կատարելու մասին» ՀՕ-266-Ն ՀՀ օրեն​քով 2018 թվականի հուլիսի 1-ից հանրային սննդի ոլորտում իրականացվող գործունեությունն արտոնագրային հարկով հարկման համա​կար​գից տեղափոխվել է շրջանառության հարկի կամ հարկման ընդհանուր ԱԱՀ-ի և շահութահարկի համակարգեր: Մասնավորապես, նույն օրենքով սահմանվել է, որ հանրային սննդի ոլորտում գործունեություն իրա​կա​նաց​նող ռեզիդենտ առևտրային կազմակերպությունը և անհատ ձեռնարկատերը Օրենսգրքի 254-րդ հոդ​վածի 1-ին մասով սահմանված կարգով կարող են համար​վել շրջանառության հարկ վճարող նույն հոդվածի 1‑ին մասով սահմանված ժամկետներում հարկային մարմին շրջանառության հարկ վճարող համարվելու վերաբերյալ հայտարարություն ներկայացնելու դեպքում: Նույն մասով սահմանված կարգով շրջանա​ռու​թյան հարկ վճարող համարվող՝ հա​նրային սննդի ոլորտում գործունեություն իրականացնող ռեզիդենտ առևտրա​յին կազմա​կերպությունը և անհատ ձեռնարկատերը տվյալ հարկային տարվա ընթացքում համարվում են շրջա​նա​ռու​թյան հարկ վճարող՝ անկախ Օրենսգրքով սահմանված սահմանափակումներից, բացա​ռու​թյամբ այն դեպքերի, երբ շրջանառության հարկ վճարող համարվող հան​րային սննդի ոլոր​տում գործունեություն իրականացնող ռեզիդենտ առևտրային կազմա​կերպությունը և անհատ ձեռնարկատերը Օրենսգրքի 59-րդ հոդվածի 2.1 մասով սահմանված կարգով հար​կային մարմին են ներկայացրել ԱԱՀ վճարող համարվելու և որպես ԱԱՀ վճարող հաշ​վառ​վելու վերաբերյալ հայտարարություն: Միաժամանակ սահմանվել է, որ հաշվետու ժամանակաշրջանի համար հանրային սննդի ոլորտում իրականացվող գործունեությունից ձևավորվող հարկման բազայի մասով 6 տոկոս դրույքաչափերով հաշվարկված շրջանառության հարկի գումարը նվազեցվում է տվյալ հաշվետու ժամանակաշրջանում հանրային սննդի ոլորտում իրականացվող գոր​ծու​նեու​թյան հետ կապված ծախսերի երեք տոկոսը կազմող գումարի չափով: Եթե այդ նվա​զե​ցու​մից հետո շրջանառության հարկի գումարը կազմում է հանրային սննդի ոլորտում իրա​կա​նացվող գործունեությունից ձևավորվող հարկման բազայի չորս տոկոսից պակաս գումար, ապա ծախսերի գծով նվազեցումը կատարվում է այն չափով, որ շրջանառության հարկի գումարը կազմի հանրային սննդի ոլորտում իրականացվող գործունեությունից ձևա​վոր​վող հարկման բազայի չորս տոկոսը:

Հաշվետու ժամանակահատվածում 126.6 մլրդ դրամ են կազմել եկամտային հարկի մուտքերը` ապահովելով պետական բյուջեի հարկային եկամուտների և պետական տուրքերի 42.3%-ը: Նշենք, որ առաջին եռամսյակի ընթացքում հիպոտեկային վարկի վճարված տոկոսների փոխհատուցման նպատակով հարկ վճարողներին վերադարձվել է շուրջ 1.6 մլրդ դրամ եկամտային հարկի գումար` 2018 թվականի առաջին եռամսյակի 884.5 մլն դրամի դիմաց, որն ընդունված մեթոդաբանության համաձայն նվազեցվել է հավաքագրված եկամուտներից: Նախորդ տարվա առաջին եռամսյակի համեմատ եկամտային հարկի մուտքերն աճել են 50.7%-ով կամ 42.6 մլրդ դրամով:

2019 թվականի առաջին եռամսյակում պետական բյուջեի հարկային եկամուտների և պետական տուրքերի 6.3%-ն ապահովվել է մաքսատուրքերի հաշվին` կազմելով 18.7 մլրդ դրամ: 2018 թվականի նույն ժամանակահատվածի համեմատ մաքսատուրքի մուտքերն աճել են 1.3%-ով կամ 231.9 մլն դրամով:

2019 թվականի առաջին եռամսյակում մի շարք ապրանքատեսակների համար տեղի է ունեցել ներմուծման մաք​սա​տուրքերի դրույքաչափերի նվազեցում: Նշված փոփոխութ​յուն​ներն այլ հավասար պայ​​​ման​ներում կարող են հանգեցնել ՀՀ պետական բյուջե հավա​քա​գրվող մաքսատուրքերի գծով եկամուտների նվազման, որի չափը հնարավոր չէ գնահա​տել: 

Հաշվետու ժամանակահատվածում պետական բյուջեի հարկային եկամուտների և պետական տուրքերի 4.1%-ն ապահովվել է բնապահպանական հարկի և բնօգտագործման վճարի հաշվին՝ կազմելով 12.4 մլրդ դրամ: Նշված գումարից շուրջ 7.8 մլրդ դրամ են կազմել արդյունահանված մետաղական օգտակար հանածոների և դրանց վերամշակման արդյունքում ստացված արտադրանքի իրացման համար վճարվող ռոյալթիի գծով մուտքերը: Շուրջ 2.7 մլրդ դրամ են կազմել ՀՀ ներմուծվող շրջակա միջավայրին վնաս պատճառող ապրանքների համար, 1.5 մլրդ դրամ՝ պինդ օգտակար հանածոների, բացառությամբ մետաղական օգտակար հանածոների մարված պաշարների, ստորերկրյա քաղցրահամ ու հանքային ջրերի և աղի արդյունահանված պաշարների համար գանձվող վճարները: Նախորդ տարվա առաջին եռամսյակի համեմատ բնապահպանական հարկի և բնօգտագործման վճարի գծով մուտքերն աճել են 50.4%-ով կամ 4.2 մլրդ դրամով, ինչը հիմնականում պայմանավորված է արդյունահանված մետաղական օգտակար հանածոների և դրանց վերամշակման արդյունքում ստացված արտադրանքի իրացման համար վճարվող ռոյալթիի գծով մուտքերի մոտ 2.5 անգամ (4.6 մլրդ դրամով) աճով: Ստորև ներկայացվում են այն օրենսդրական փոփոխությունները, որոնք 2019 թվականի առաջին եռամսյակում կարող էին ազդեցություն ունենալ բնապահպանական հարկի և բնօգտագործման վճարի գծով մուտքերի վրա:

2018 թվականի հունիսի 21-ին ՀՀ Ազգային Ժողովի կող​​​մից ընդունված «Հայաս​տանի Հանրապետության հարկային օրենսգրքում փոփոխություններ և լրացումներ կատա​րե​լու և 2017 թվականի դեկտեմբերի 21-ի «Հայաս​տանի Հանրապետության հարկային օրենսգրքում փոփոխություններ և լրացումներ կատա​րե​լու մասին» ՀՕ-266-Ն օրենքում փոփոխություններ և լրացումներ կատա​րե​լու մասին» ՀՀ օրենքի (ուժի մեջ է մտել 2018 թվականի հուլիսի 1-ից և տարածվում է 2018 թվականի հունվարի 1-ից հետո ծագած հարաբերությունների վրա) 40-րդ հոդվածի 1-ին մասի 1-ին կետով կիսով չափով նվազեցվել են ՀՀ հարկային օրենսգրքի 168-րդ հոդվածի 1-ին մասի 2-րդ կետով սահմանված բնապահպանական հարկի դրույքաչափերը՝ մինչև 50 ձիաուժ` յուրաքանչյուր ձիաուժի համար՝ 5 դրամ՝ 10 դրամի փոխարեն, 51-80 ձիաուժ` յուրաքանչյուր ձիաուժի համար՝ 10 դրամ՝ 20 դրամի փոխարեն, 81-100 ձիաուժ` յուրաքանչյուր ձիաուժի համար՝ 15 դրամ՝ 30 դրամի փոխարեն, 101-150 ձիաուժ` յուրաքանչյուր ձիաուժի համար՝ 20 դրամ՝ 40 դրամի փոխարեն, 151-200 ձիաուժ` յուրաքանչյուր ձիաուժի համար՝ 25 դրամ՝ 50 դրամի փոխարեն, 201-250 ձիաուժ` յուրաքանչյուր ձիաուժի համար՝ 30 դրամ՝ 60 դրամի փոխարեն, 251-300 ձիաուժ` յուրաքանչյուր ձիաուժի համար՝ 30 դրամ՝ 70 դրամի փոխարեն, 301 և ավելի ձիաուժ` յուրաքանչյուր ձիաուժի համար՝ 50 դրամ՝ 100 դրամի փոխարեն:

Միաժամանակ, նույն օրենքի 40-րդ հոդվածի 1-ին մասի 2-րդ կետի համաձայն՝ ավտոտրանսպորտային միջոցի թողարկման ամսաթիվը ներառող հարկային տարվա և դրան հաջորդող երկու հարկային տարիների համար բնապահպանական հարկի դրույքաչափը սահմանվում է նույն կետով սահմանված համապատասխան (ըստ շարժիչի հզորության) դրույքաչափի 50 տոկոսի չափով, իսկ ավտոտրանսպորտային միջոցի թողարկման ամսաթիվը ներառող հարկային տարվան հաջորդող երրորդ և դրան հաջորդող յուրաքանչյուր տարվա համար բնապահպանական հարկի դրույքաչափը սահմանվում է հաշվետու տարվան նախորդող տարվա համար նույն մասով սահմանված կարգով հաշվարկվող դրույքաչափի և ՀՀ հարկային օրենսգրքի 168-րդ հոդվածի 1-ին մասի 2-րդ կետով սահմանված դրույքաչափի տասը տոկոսի հանրագումարի չափով, բայց ոչ ավելի, քան ՀՀ հարկային օրենսգրքի 168-րդ հոդվածի 1-ին մասի 2-րդ կետով սահմանված դրույքաչափը: ՀՀ հարկային օրենսգրքի 168-րդ հոդվածի 1-ին մասի 2-րդ կետի կիրառության իմաստով, այլ ինքնագնաց մեքենաների և մեխանիզմների, ինչպես նաև լողամիջոցների համար բնապահպանական հարկի դրույքաչափը սահմանվում է նույն կետով սահմանված համապատասխան (ըստ շարժիչի հզորության) դրույքաչափի կրկնապատիկի չափով:

ՀՀ հարկային օրենսգրքի 167-րդ, 169-րդ և 170-րդ հոդվածների համաձայն` 2019 թվա​կանի հուն​վարի 1-ից 10 տոկոսով բարձրացել են արտանետման անշարժ աղբյուր​նե​րից մթնո​​​լորտային օդ վնասակար նյու​թերի արտանետման, ջրային ռե​սու​րս վնասակար նյու​թերի և միացությունների արտահոսքի, արտա​դրու​թյան և (կամ) սպառման թափոնները հատուկ հատկացված տեղերում տեղադրելու համար Օրենսգրքով սահմանված բնա​պահ​պա​​նական հարկի դրույքաչափերը:

Հաշվետու ժամանակահատվածում 4.8 մլրդ դրամ է կազմել սոցիալական վճարը` ապահովելով պետական բյուջեի հարկային եկամուտների և պետական տուրքերի 1.6%-ը և 1.9%-ով կամ 88.2 մլն դրամով գերազանցելով նախորդ տարվա նույն ժամանակահատվածի ցուցանիշը:

2019 թվականի առաջին եռամսյակում ՀՀ պետական բյուջե են մուտքագրվել 6.2 մլրդ դրամ այլ հարկեր՝ կազմելով պետական բյուջեի հարկային եկամուտների և պետական տուրքերի 2.1%-ը: Մասնավորապես` 1.8 մլրդ դրամ են կազմել «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքով սահմանված դրոշմանիշային վճարները, 1.4 մլրդ դրամ՝ արտոնագրային հարկը, 1 մլրդ դրամ` հարկային օրենսդրության խախտման համար «Հարկերի մասին» ՀՀ օրենքով սահմանված տուգանքները, 678.8 մլն դրամ՝ ճանապարհային հարկը, 461 մլն դրամ՝ ռադիոհաճախականության օգտագործման պարտադիր վճարները և 348 մլն դրամ՝ հանրային ծառայությունների կարգավորման պարտադիր վճարները: Նախորդ տարվա առաջին եռամսյակի համեմատ այլ հարկերի փաստացի ցուցանիշը նվազել է 19.4%-ով կամ 1.5 մլրդ դրամով, ինչը հիմնականում պայմանավորված է արտոնագրային հարկի և ռադիոհաճախականության օգտագործման պարտադիր վճարների համապատասխանաբար 43%‑ով (1.1 մլրդ դրամով) և 63.3%‑ով (794.2 մլն դրամով) նվազմամբ: 

Արտոնագրային հարկի մուտքերի վրա բացասական ազդեցություն են թողել հանրային սննդի ոլորտում 2018 թվականին կատարված օրենսդրական փոփոխությունները, որոնց համաձայն 2018 թվականի հուլիսի 1-ից հանրային սննդի գործունեության մասով կիրառվել է ընդհանուր հարկման համակարգ կամ շրջանառության հարկով հարկման համակարգ՝ մինչև 2018 թվականի հուլիսի 1-ը կիրառված արտոնագրային հարկման համակարգի փոխարեն: 
2018 թվականի հունիսի 26-ին ՀՀ Ազգային Ժողովի կող​​​մից ընդունված` «ՀՀ հար​կա​յին օրենսգրքում փոփոխություններ և լրացումներ կատարելու մասին» ՀՕ-338-Ն ՀՀ օրենքի 72-րդ հոդվածով (ուժի մեջ է մտել 2018 թվականի հուլիսի 1-ից) սահմանվել է, որ աշխատողի աշխատանքի ընդունումը Հայաս​տանի Հանրապետության օրենսդրությամբ սահ​մանված կարգով գրավոր չձևակերպելու (այսինքն` աշխատանքի ընդունման մասին անհատական իրավական ակտի և գրավոր պայմա​նա​գրի բացակայության) և (կամ) նոր աշխատողի համար ՀՀ հարկային օրենսգրքի 156-րդ հոդ​վածի 2-րդ մասով սահմանված ժամկետում գրանցման հայտ չներկայացնելու փաստը հարկային մարմնի կողմից իրակա​նաց​վող համալիր կամ թեմատիկ հարկային ստուգումների ընթացքում՝ ՀՀ կառավարության սահմանած կարգով, իսկ ապօրինի գործունեություն իրականացնողների մոտ` օպերատիվ-հետախուզական միջոցառումների ընթացքում ՀՀ կառավարու​թյան սահ​մա​նած կարգով արձանագրվելու դեպքում գործատուից (այդ թվում` ապօրինի գոր​ծու​նեու​թյուն իրա​կա​նացնողներից կամ սահմանված կարգով հաշվառված և արտոնագիր ստացած` անհատ ձեռ​նար​կատեր չհանդիսացող ֆիզիկական անձանցից) գանձվում է տուգանք` յուրա​քանչ​յուր չձևա​կերպ​ված վարձու աշխատողի համար 250000 դրամի չափով:

Հարկ է նշել, որ նախկին օրենսդրությամբ յուրաքանչյուր չձևակերպված վարձու աշխա​​տողի համար գանձվում էր տուգանք՝

60000 դրամի չափով, եթե չձևակերպված և (կամ) առանց գրանցման հայտի աշխատող հան​դիսացող վարձու աշխատողների քանակը մեկից երեք էր,

150000 դրամի չափով, եթե չձևակերպված և (կամ) առանց գրանցման հայտի աշխատող հան​դիսացող վարձու աշխատողների քանակը չորսից վեց էր,

300000 դրամի չափով, եթե չձևակերպված և (կամ) առանց գրանցման հայտի աշխա​տող հանդիսացող վարձու աշխատողների քանակը յոթից ինն էր,

600000 դրամի չափով, եթե չձևակերպված և (կամ) առանց գրանցման հայտի աշխա​տող հանդիսացող վարձու աշխատողների քանակը գերազանցում էր ինը:

2018 թվականի հունիսի 26-ին ՀՀ Ազգային Ժողովի կող​​​մից ընդունված` «ՀՀ հարկա​​յին օրենսգրքում փոփոխություններ և լրացումներ կատարելու մասին» ՀՕ-338-Ն ՀՀ օրենքի 52-րդ հոդվածով (ուժի մեջ է մտել 2018 թվականի հուլիսի 1-ից) սահմանվել է, որ ստուգ​​ման ակտով (ուսումնասիրության արձանագրությամբ) առաջադրված գումարների նկատ​​մամբ դրանց անբողոքարկելի դառնալու երկամսյա ժամկետի համար տույժեր չեն հաշվարկվում:
2019 թվականի առաջին եռամսյակում ՀՀ պետական բյուջե են մուտքագրվել ավելի քան 8 մլրդ դրամ պետական տուրքեր` 4.7%-ով (կամ 360.9 մլն դրամով) գերազանցելով ծրագրված ցուցանիշը: Ծրագրի գերազանցումը հիմնականում պայմանավորված է օրենքով սահմանված այլ ծառայությունների ու գործողությունների և պետական գրանցման համար գանձվող տուրքերի գծով սահմանված ծրագրային ցուցանիշների գերազանցմամբ, որոնք կազմել են համապատասխանաբար 3.3 մլրդ դրամ և 1.4 մլրդ դրամ՝ 9%‑ով (270.6 մլն դրամով) և 19.9%-ով (232.2 մլն դրամով) գերազանցելով կանխատեսված ցուցանիշը: Օրենքով սահմանված այլ ծառայությունների և գործողությունների համար գանձվող տուրքերի գերազանցումը մեծ մասամբ պայմանավորված է oրենքով սահմանված դեպքերում ծանուցման ենթակա գործունեությամբ զբաղվելու իրավունք ձեռք բերելու և ՀՀ-ից օդային տրանսպորտով ֆիզիկական անձանց (օդային ուղևորների) ելքի համար բյուջե մուտքագրված տուրքերի ծրագրի գերազանցմամբ, որոնք կազմել են համապատասխանաբար 247.6 մլն դրամ և 2.5 մլրդ դրամ՝ 87.9%‑ով (115.8 մլն դրամով) և 4.4%‑ով (106 մլն դրամով) գերազանցելով կանխատեսված ցուցանիշը: Իսկ պետական գրանցման համար գանձվող տուրքերի գերազանցումը մեծ մասամբ պայմանավորված է նշված խմբում համեմատաբար բարձր տեսակարար կշիռ ունեցող` ավտոմեքենայի պետական համարանիշ տալու, գյուղատնտեսական ինքնագնաց մեքենայի գրանցման, պետական համարանիշ տալու, ինչպես նաև կորցրած պետական համարանիշը վերականգնելու համար բյուջե մուտքագրված տուրքերով, որոնք կազմել են 559.2 մլն դրամ՝ 39.7%-ով (158.9 մլն դրամով) գերազանցելով կանխատեսված ցուցանիշը: Բացի այդ, ավտոմեքենայի (մոտոցիկլետի) տեխնիկական անձնագիր (գրանցման վկայական) տալու համար գանձվող տուրքերը 36.4%-ով (կամ 76.7 մլն դրամով) գերազանցել են կանխատեսված ցուցանիշը՝ կազմելով 287.5 մլն դրամ: Ծրագրի գերազանցում է արձանագրվել նաև դատարան տրվող հայցադիմումների, դիմումների, դատարանի դատական ակտերի դեմ վերաքննիչ և վճռաբեկ բողոքների համար, ինչպես նաև դատարանի կողմից տրվող փաստաթղթերի պատճեններ (կրկնօրինակներ) տալու, հյուպատոսական ծառայությունների կամ գործողությունների, գյուտերի, օգտակար մոդելների, արդյունաբերական նմուշների, բույսերի սորտերի, ապրանքային նշանների, աշխարհագրական նշումների, ծագման տեղանունների, երաշխավորված ավանդական արտադրանքի, ֆիրմային անվանումների, ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների ու Հայաստանի Հանրապետության քաղաքացիություն ստանալու և Հայաստանի Հանրապետության քաղաքացիության փոփոխման համար գանձվող տուրքերի գծով, որոնք կազմել են համապատասխանաբար 450.9 մլն դրամ, 509.8 մլն դրամ, 109.1 մլն դրամ և 32.1 մլն դրամ` 14.1%‑ով, 3.3%-ով, 8.6%‑ով և 18%‑ով գերազանցելով կանխատեսված ցուցանիշները: 2019 թվականի առաջին եռամսյակում կանխատեսվածից պակաս մուտքեր են արձանագրվել ֆիզիկական անձանց տրվող իրավաբանական նշանակություն ունեցող փաստաթղթերի, որոշակի ծառայությունների կամ գործողությունների (70.7%` շուրջ 525 մլն դրամ), լիցենզավորման ենթակա գործունեություն իրականացնելու նպատակով լիցենզիաներ, արտոնագրեր (թույլտվություններ) տալու (99.4%` 1.8 մլրդ դրամ) և մշակութային արժեքներ արտահանելու կամ ժամանակավոր արտահանելու իրավունքի եզրակացություն (թույլատրող փաստաթուղթ) տալու (53.3%` 80 հազար դրամ) համար գանձվող տուրքերի գծով: 

2018 թվականի առաջին եռամսյակի համեմատ պետական տուրքի գծով բյուջեի մուտքերն աճել են 8.2%‑ով կամ 608.3 մլն դրամով, ինչը հիմնականում պայմանավորված է օրենքով սահմանված այլ ծառայությունների և գործողությունների ու պետական գրանցման համար գանձվող տուրքերի գծով մուտքերի համապատասխանաբար 15.3%‑ով (431.6 մլն դրամով) և 16.4%-ով (197 մլն դրամով) աճով: Նշենք, որ օրենքով սահմանված այլ ծառայությունների և գործողությունների համար գանձվող տուրքերի աճը մեծ մասամբ պայմանավորված է նշված խմբում բարձր տեսակարար կշիռ ունեցող` հանրապետությունից օդային տրանսպորտի միջոցներով ֆիզիկական անձանց ելքի համար գանձվող տուրքերի 14.4%‑ով (319.4 մլն դրամով) աճով: Oրենքով սահմանված դեպքերում ծանուցման ենթակա գործունեությամբ զբաղվելու իրավունք ձեռք բերելու համար գանձվող տուրքերը նույնպես աճել են` 90.4%-ով կամ 117.5 մլն դրամով: Իսկ պետական գրանցման համար գանձվող տուրքերի աճը հիմնականում պայմանավորված է ավտոմեքենայի պետական համարանիշ տալու, գյուղատնտեսական ինքնագնաց մեքենայի գրանցման, պետական համարանիշ տալու, ինչպես նաև կորցրած պետական համարանիշը վերականգնելու համար գանձվող տուրքերի 23.3%‑ով կամ 105.8 մլն դրամ աճով: 

2018 թվականի հունիսի 13-ին ՀՀ Ազգային Ժողովի կող​​​մից ընդունված` «Պետա​կան տուրքի մասին» ՀՀ օրենքում լրացումներ և փոփոխու​թյուն կատա​րելու մասին» ՀՕ-359-Ն ՀՀ օրենքով (ուժի մեջ է մտել 2019 թվականի հունվարի 4-ից)՝

1) կոնյակ, բրենդի և այլ սպիրտային թրմերի շարքին դասվող խաղողի գինու կամ խաղողի մզման թորումից ստաց​վող սպիրտային թրմօղիների արտադրության և իրացման համար պետական տուրքը 15000-ապատիկի փոխարեն սահմանվել է հետևյալ դրույքաչա​փերով՝
· արտադրության իրականացման և մինչև 100 հազար լիտր (100-տոկոսանոց սպի​ր​տի հաշվարկով) արտադրանքի իրացման իրավունք ձեռք բերելու համար տարեկան բազայ​ին տուրքի 10000-ապատիկի չափով,

· արտադրողի կողմից 100 հազար լիտրից ավելի իրացված արտադրանքի (բացառու​թյամբ ԱՏԳ ԱԱ դասակարգչի 2208 20 890 ծածկագրին դասվող արտադրանքի) յուրաքան​չյուր լիտրի (100-տոկոսանոց սպիրտի հաշվարկով) համար լրացուցիչ՝ 25 դրամ,

· արտադրողի կողմից 100 հազար լիտրից ավելի իրացված ԱՏԳ ԱԱ դասակարգչի 220820890 ծածկագրին դասվող արտադրանքի յուրաքանչյուր լիտրի (100-տոկոսանոց սպիրտի հաշվարկով) համար լրացուցիչ՝ 100 դրամ,

2) կոնյակ, բրենդի և այլ սպիրտային թրմերի դասվող խաղողի գինու կամ խաղողի մզման թորումից ստացվող սպիրտային թրմօղիների մինչև 100 հազար լիտր (100-տոկո​սա​նոց սպիրտի հաշվարկով) «Բացթողնում՝ ներքին սպառման համար», «Վերամշակում՝ մաք​սա​յին տարած​քում» և «Վերամշակում՝ ներքին սպառման համար» մաքսային ընթա​ցա​կար​գե​րով ներ​մուծ​ման իրավունք ձեռք բերելու համար պետական տուրքը 15000-ապատիկի փոխարեն սահմանվել է հետևյալ դրույքաչափերով՝
· «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծման իրա​վունք ձեռք բերելու համար համար տարեկան բազային տուրքի 10000-ապատիկի չափով,
· ներմուծողի կողմից 100 հազար լիտրից ավելի ներմուծված արտադրանքի (բացա​ռու​թյամբ՝ ԱՏԳ ԱԱ դասակարգչի 2208 20 890 ծածկագրին դասվող արտադրանքի) յուրա​քանչ​յուր լիտրի (100-տոկոսանոց սպիրտի հաշվարկով) համար՝ լրացուցիչ 25 դրամ,
· ներմուծողի կողմից 100 հազար լիտրից ավելի «Բացթողնում՝ ներքին սպառման համար», «Վերամշակում՝ մաքսային տարածքում» և «Վերամշակում՝ ներքին սպառման համար» մաքսային ընթացակարգերով ներմուծված ԱՏԳ ԱԱ դասակարգչի 220820890 ծած​​​կագրին դասվող արտադրանքի յուրաքանչյուր լիտրի (100-տոկոսանոց սպիրտի հաշ​վարկով) համար՝ լրացուցիչ 100 դրամ:
Պաշտոնական դրամաշնորհներ

2019 թվականի առաջին եռամսյակում արտաքին աղբյուրներից ստացվել 5.1 մլրդ դրամ պաշտոնական դրամաշնորհներ՝ կազմելով եռամսյա ծրագրով նախատեսված մուտքերի 50.6%-ը: Կատարողականի նշված ցուցանիշը պայմանավորված է Եվրամիության կողմից բյուջետային աջակցության ծրագրերի շրջանակներում ստացված շուրջ 4.5 մլրդ դրամ մուտքերով, որոնք նախատեսված չեն եղել: Մասնավորապես՝ 2.1 մլրդ դրամ է տրամադրվել «Աջակցություն Հայաստանի Հանրապետության կառավարությանը՝ ուղղված ԵՀՔ գործողությունների ծրագրի իրականացմանը և ապագա Ասոցացման համաձայնագրի գծով նախապատրաստական աշխատանքներին» ծրագրի, 830.5 մլն դրամ՝ «Աջակցություն Հայաստանում մարդու իրավունքների պաշտպանությանը» ծրագրի և 1.5 մլրդ դրամ՝ «Հայաստանում պետական ֆինանսների քաղաքականության բարեփոխումների ծրագրի» շրջանակներում, որոնք նախատեսվել էին 2017-2018 թվականներին: Նպատակային ծրագրերի շրջանակներում տրամադրվել է 669.7 մլն դրամ, որոնք կազմել են առաջին եռամսյակում ծրագրված մուտքերի 6.6%-ը: Նպատակային դրամաշնորհների կատարողականի ցուցանիշը պայմանավորված է ծրագրերի կատարման ցածր աստիճանով, որի արդյունքում 37 ծրագրերի շրջանակներում նախատեսված 9.4 մլրդ դրամ դրամաշնորհները չեն ստացվել: Միևնույն ժամանակ, որոշ ծրագրերի շրջանակներում ստացվել են ծրագրվածից ավել դրամաշնորհներ, որոնք եռամսյակային ծրագիրը գերազանցել են 49.1%-ով կամ 108.3 մլն դրամով:

Հաշվետու ժամանակահատվածում, մասնավորապես, 296.4 մլն դրամ է ստացվել Գլոբալ հիմնադրամի աջակցությամբ իրականացվող ծրագրի շրջանակներում` կազմելով նախատեսվածի 40.9%-ը, 231 մլն դրամ (նախատեսվածի 72.3%-ը)` Գերմանիայի զարգացման վարկերի բանկի (KFW), 38.6 մլն դրամ (նախատեսվածի 336.9%-ը)` ԱՄՆ Միջազգային զարգացման գործակալության, 34.3 մլն դրամ (նախատեսվածի 114.3%-ը)` ԱՄՆ կառավարության, 33.2 մլն դրամ (նախատեսվածի 14.6%-ը)՝ Համաշխարհային բանկի և 22 մլն դրամ (նախատեսվածի 3.1%-ը)` Վերակառուցման և զարգացման եվրոպական բանկի աջակցությամբ իրականացվող դրամաշնորհային ծրագրերի շրջանակներում: ՀՀ պետական բյուջե մուտքագրված պաշտոնական դրամաշնորհները 3.8 անգամ կամ 3.8 մլրդ դրամով գերազանցել են նախորդ տարվա նույն ժամանակահատվածի ցուցանիշը:

Այլ եկամուտներ

ՀՀ պետական բյուջեի այլ եկամուտները 2019 թվականի առաջին եռամսյակում կազմել են 15 մլրդ դրամ, որից 7.4 մլրդ դրամը` ՀՀ պետական հիմնարկների արտաբյուջետային եկամուտները: Այլ եկամուտները 15.1%-ով գերազանցել են առաջին եռամսյակի ծրագրային ցուցանիշը և 3.3%-ով՝ նախորդ տարվա նույն ժամանակահատվածի ցուցանիշը: Ծրագրի գերազանցումը հիմնականում պայմանավորված է բանկերում և այլ ֆինանսավարկային հաստատություններում բյուջեի ժամանակավոր ազատ միջոցների տեղաբաշխումից և դեպոզիտներից ստացված տոկոսավճարների ու օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտների ծրագրի գերազանցմամբ, ինչպես նաև ՀՀ անշարժ գույքի կադաստրի կոմիտեի ծախսերի նկատմամբ եկամուտների գերազանցումից ստացված մուտքով, որը կազմել է 538 մլն դրամ և ծրագրով նախատեսված չէ: 

Պետական սեփականություն հանդիսացող գույքի վարձակալությունից հաշվետու ժամանակահատվածում ստացվել են 89.2 մլն դրամ եկամուտներ՝ 48.8%-ով գերազանցելով առաջին եռամսյակում ծրագրված մուտքերը և 18%-ով՝ նախորդ տարվա նույն ժամանակահատվածի ցուցանիշը:

Հաշվետու ժամանակահատվածում բանկերում և այլ ֆինանսավարկային հաստատություններում բյուջեի ժամանակավոր ազատ միջոցների տեղաբաշխումից և դեպոզիտներից ստացվել են 2.2 մլրդ դրամ տոկոսավճարներ՝ 3.1 անգամ գերազանցելով առաջին եռամսյակի ծրագիրը: 2019 թվականի առաջին եռամսյակի ընթացքում ՀՀ կենտրոնական բանկի և ՀՀ ֆինանսների նախարարության միջև կնքվել է թվով 27 ավանդային պայմանագիր` 219 մլրդ դրամ ընդհանուր գումարով (նախորդ տարի նույն ժամանակահատվածում կնքվել էր 30 ավանդային պայմանագիր` 198 մլրդ դրամ ընդհանուր գումարով): Հաշվետու ժամանակահատվածում ներդրված ավանդների միջին մեծությունը կազմել է 8,111 մլն դրամ, որը 1,511 մլն դրամով մեծ է նախորդ տարվա նույն ժամանակահատվածի համանուն ցուցանիշից: Վերջինս պայմանավորված է 2019 թվականի առաջին եռամսյակի ընթացքում պետական բյուջեի ծախսերի եռամսյակային ծրագրային ցուցանիշների համեմատաբար ցածր կատարողականով, որի պայմաններում առաջացել են լրացուցիչ ժամանակավոր ազատ դրամական միջոցներ, ինչպես նաև գանձապետական միասնական հաշվի միջոցների մնացորդն ավելի ցածր, բայց վճարումների անխափան իրականացման համար բավարար մակարդակում պահելու հանգամանքով: Դրան նպաստել է նաև առևտրային բանկերից ՊՈԱԿ-ների հաշիվների տեղափոխումը գանձապետական միասնական հաշիվ: Այս հանգամանքներով է պայմանավորված նաև 2019 թվականի առաջին եռամսյակում բանկերում և այլ ֆինանսական հաստատություններում բյուջեի ժամանակավոր ազատ միջոցների տեղաբաշխումից և ավանդներից ստացված տոկոսագումարների ծրագրված ցուցանիշի գերազանցումը: Նախորդ տարվա նույն ժամանակահատվածի համեմատ տոկոսագումարներն ավելացել են 33.1%-ով կամ 545.2 մլն դրամով, որը պայմանավորված է ինչպես տոկոսադրույքների, այնպես էլ ավանդի ներդրման միջին ժամկետի ավելացմամբ. 2019 թվականի առաջին եռամսյակում ներդրվող ավանդի միջին ժամկետը նախորդ տարվա նույն ժամանակահատվածի նկատմամբ աճել է 33.2 օրով: 2019 թվականի ընթացքում ներդրված ավանդների միջին կշռված տոկոսադրույքը կազմել է 5.7%` նախորդ տարվա 5.5%-ի դիմաց:

Իրավաբանական անձանց կապիտալում կատարված ներդրումներից 2019 թվականի առաջին եռամսյակում ստացվել են 20.6 մլն դրամ շահաբաժիններ՝ 5.2 անգամ գերազանցելով առաջին եռամսյակում կանխատեսված մուտքերը և 2.2 անգամ՝ նախորդ տարվա նույն ժամանակահատվածի ցուցանիշը:

Պետության կողմից տրված վարկերի օգտագործման դիմաց 2019 թվականի հունվար-մարտ ամիսներին ստացվել են ավելի քան 1.9 մլրդ դրամ տոկոսավճարներ, որոնք առաջին եռամսյակի ծրագրային ցուցանիշն ապահովել են 72.3%-ով և 25.5%‑ով զիջել են նախորդ տարվա նույն ժամանակահատվածի ցուցանիշը: Մասնավորապես` շուրջ 1.9 մլրդ դրամ (71.9%) են կազմել ռեզիդենտներին, 43.3 մլն դրամ (100%)՝ ոչ ռեզիդենտներին տրամադրված վարկերի օգտագործման դիմաց տոկոսավճարները:

Իրավախախտումների համար գործադիր, դատական մարմինների կողմից կիրառվող պատժամիջոցներից մուտքերը հաշվետու եռամսյակում կազմել են 2.9 մլրդ դրամ` ապահովելով առաջին եռամսյակի ծրագրային ցուցանիշի 90.7%‑ը: Նախորդ տարվա նույն ժամանակահատվածի համեմատ նշված եկամուտները նվազել են 18.5%-ով: 

Այլ եկամուտներից ավելի քան 5.8 մլրդ դրամը ստացվել է ապրանքների մատակարարումից և ծառայությունների մատուցումից` 96%‑ով ապահովելով առաջին եռամսյակի ծրագրային ցուցանիշը: Նախորդ տարվա նույն ժամանակահատվածի համեմատ նշված եկամուտներն աճել են 10.4%-ով:

Օրենքով և այլ իրավական ակտերով սահմանված այլ եկամուտների գծով առաջին եռամսյակում ծրագրված 367.6 մլն դրամի դիմաց պետական բյուջե է մուտքագրվել ավելի քան 1.5 մլրդ դրամ՝ 4.2 անգամ գերազանցելով եռամսյակային ծրագիրը և 50.1%-ով՝ նախորդ տարվա նույն ժամանակահատվածի ցուցանիշը:

ՀՀ ՊԵՏԱԿԱՆ ԲՅՈՒՋԵԻ ԾԱԽՍԵՐԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ
ՀՀ 2019 թվականի պետական բյուջեի մասին օրենքով նախատեսվել էր տարեկան 1,648.1 մլրդ դրամ, իսկ առաջին եռամսյակում ՀՀ կառավարության կողմից հաստատված եռամսյակային համամասնություններով` 355.4 մլրդ դրամ ծախսերի կատարում: 2019 թվականին առաջին անգամ պետական հիմնարկների արտաբյուջետային եկամուտները և դրանց հաշվին նախատեսվող ծախսերը հաստատվել են պետական բյուջեի մասին օրենքով՝ նպաստելով պետական ֆինանսների թափանցիկության աստիճանի բարձրացմանը: Ելնելով օրենսդրության պահանջներից՝ պետական բյուջեի ծրագրային և փաստացի ցուցանիշներում ներառվել են նաև առանց սահմանափակման պետական բյուջեից կատարվող վճարումները: Նշված միջոցները, ինչպես նաև օրենքով ՀՀ կառավարությանը վերապահված լիազորությունների շրջանակներում կատարված փոփոխությունները ներառյալ` ՀՀ պետական բյուջեի ծախսերի տարեկան ճշտված ծրագիրը կազմել է 1,650.3 մլրդ դրամ, իսկ առաջին եռամսյակի ճշտված ծրագիրը՝ 364.7 մլրդ դրամ, որի դիմաց փաստացի ծախսերը կազմել են 288.5 մլրդ դրամ: Պետական բյուջեի ծախսերի եռամսյա ճշտված ծրագիրը կատարվել է 79.1%-ով, շեղումների ընդհանուր գումարի 69.4%-ը բաժին է ընկել ընթացիկ ծախսերին, 30.6%-ը` ոչ ֆինանսական ակտիվների հետ գործառնություններին: Ըստ ֆինանսավորման աղբյուրների պետական բյուջեի ներքին աղբյուրների հաշվին կատարվել է բյուջեի ծախսերի 98.4%-ը կամ 283.9 մլրդ դրամը, որոնց եռամսյա ծրագիրը կատարվել է 84.1%-ով: Բյուջեի ծախսերի 1.6%-ը՝ 4.7 մլրդ դրամը ֆինանսավորվել է արտաքին աղբյուրներից, որը կազմել է եռամսյա ծրագրի 17.1%-ը: Հարկ է նշել, որ չնայած բյուջետային ծախսերի համեմատաբար ցածր կատարողականին` հաշվետու ժամանակահատվածում ապահովվել է պետական բյուջեի ծախսային ծրագրերի շրջանակներում պետական մարմինների կողմից սահմանված կարգով ստանձնած պարտավորությունների ամբողջական և ժամանակին կատարումը: Նախորդ տարվա նույն ժամանակահատվածի համեմատ պետական բյուջեի ծախսերը աճել են 2.3%-ով կամ 6.5 մլրդ դրամով՝ հիմնականում պայմանավորված կենսաթոշակների և ծառայությունների ձեռքբերման ծախսերի աճով, ինչպես նաև ոչ ֆինանսական ակտիվների օտարումից մուտքերի նվազմամբ
: 
Ընթացիկ ծախսերը հաշվետու ժամանակահատվածում կազմել են 283.1 մլրդ դրամ` 84.3%‑ով ապահովելով եռամսյակային ծրագրի կատարումը: Նախորդ տարվա նույն ժամանակահատվածի համեմատ դրանք աճել են 4.9%-ով կամ 13.1 մլրդ դրամով:

 Ընթացիկ ծախսերից 31.5 մլրդ դրամն ուղղվել է պետական հիմնարկների աշխատողների աշխատանքի վարձատրությանը, որը կազմել է եռամսյակային ծրագրի 88.6%-ը և 7.6%-ով (2.2 մլրդ դրամով) գերազանցել նախորդ տարվա առաջին եռամսյակի ցուցանիշը:

Ծառայությունների և ապրանքների ձեռքբերման նպատակով 2019 թվականի առաջին եռամսյակում ՀՀ պետական բյուջեից օգտագործվել է ծրագրով նախատեսված միջոցների 56.4%‑ը՝ 23.5 մլրդ դրամ, որը 14.7%-ով կամ 3 մլրդ դրամով գերազանցել է նախորդ տարվա համապատասխան ցուցանիշը` հիմնականում պայմանավորված պայմանագրային այլ ծառայությունների ձեռք բերման ծախսերի աճով:

Հաշվետու ժամանակահատվածում 35.2 մլրդ դրամ ուղղվել է կառավարության պարտքի սպասարկմանը` կազմելով ծրագրի 95.2%-ը: Մասնավորապես` 10.3 մլրդ դրամ (96.9%) տրամադրվել է ներքին պարտքի և 24.9 մլրդ դրամ (94.5%) արտաքին պարտքի սպասարկմանը: Ներքին պարտքի սպասարկման ծախսերի տնտեսումները պայմանավորված են եղել գանձապետական պարտատոմսերի՝ կանխատեսածի համեմատ ավելի ցածր փաստացի եկամտաբերությամբ: Արտաքին վարկերի սպասարկման գծով տնտեսումները հիմնականում պայմանավորված են եղել 6-ամսյա ԱՄՆ դոլարի LIBOR, 6-ամսյա EURIBOR կանխատեսումային և 2019 թվականի առաջին եռամսյակի վճարումների համար կիրառված փաստացի դրույքաչափերի տարբերությամբ և 2018 թվականին ու 2019 թվականի առաջին եռամսյակի ընթացքում մի շարք վարկերի գծով մասհանումների պլանային ցուցանիշի էական թերակատարմամբ: Պարտքի սպասարկման ծախսերը նախորդ տարվա նույն ժամանակահատվածի համեմատ աճել են 3.3%-ով կամ 1.1 մլրդ դրամով: Մասնավորապես` ներքին պարտքի սպասարկման ծախսերը նվազել են 0.2%‑ով կամ 21.7 մլն դրամով, իսկ արտաքին պարտքի սպասարկման ծախսերն աճել են 4.9%-ով կամ 1.2 մլրդ դրամով: Պարտքի սպասարկման ծախսերի աճը հիմնականում պայմանավորված է 2018 թվականի նույն ժամանակահատվածի համեմատ պարտքի ծավալի 3.2% աճով: Բացի այդ, աճին նպաստել են նաև արտաքին աղբյուրներից ստացված վարկերի սպասարկման միջին տոկոսադրույքի աճը՝ 2.1%‑ից 2.4%, ինչպես նաև արտարժութային վճարումների փոխարկումների համար կիրառվող փոխարժեքների փոփոխությունը (մասնավորապես՝ ԱՄՆ դոլարի նկատմամբ ՀՀ դրամի փոխարժեքն աճել է 0.7%-ով՝ 483.06-ից 486.55): 2019 թվականի մարտի 31-ի դրությամբ պարտքի միջին կշռված անվանական տոկոսադրույքը կազմել է 5.1% և նախորդ տարվա նույն ժամանակահատվածի համեմատ աճել է 0.2 տոկոսային կետով: Արտաքին վարկերի գծով տվյալ ցուցանիշն աճել է 0.3 տոկոսային կետով, ինչը հիմնականում պայմանավորված է լողացող տոկոսադրույքով տրամադրվող վարկերի սպասարկման ծախսերի հաշվարկման հիմքում ընկած LIBOR դրույքաչափի բարձրացմամբ: Նշենք, որ 2018 թվականի առաջին եռամսյակի 6-ամսյա ԱՄՆ դոլարի LIBOR դրույքաչափի միջին ցուցանիշը կազմել էր 2.11%, իսկ 2019 թվականի առաջին եռամսյակինը՝ 2.75%, ընդ որում, հիշյալ տոկոսադրույքի հիման վրա է իրականացվում արտաքին վարկերի շուրջ 20%-ի սպասարկումը: Շրջանառության մեջ գտնվող պետական գանձապետական պարտատոմսերի միջին կշռված եկամտաբերությունը նվազել է 0.7 տոկոսային կետով: Դրան նպաստել է պետական գանձապետական պարտատոմսերի առաջնային տեղաբաշխումների միջին կշռված եկամտաբերության 2016 թվականից արձանագրված նվազման միտումը, որը շարունակվել է 2019 թվականի առաջին եռամսյակի ընթացքում: Այսպես, 2019 թվականի առաջին եռամսյակի ընթացքում առաջնային տեղաբաշխումների միջին կշռված եկամտաբերությունը կազմել է 8.4% և նախորդ տարվա նույն ժամանակահատվածի համեմատ նվազել է 1 տոկոսային կետով:
2019 թվականի առաջին եռամսյակում ՀՀ պետական բյուջեից տրամադրվել են 24.9 մլրդ դրամ սուբսիդիաներ` կազմելով եռամսյակային ծրագրի 94.9%-ը: Նշված գումարից 17.8 մլրդ դրամը տրամադրվել է պետական կազմակերպություններին, 7.2 մլրդ դրամը` ոչ պետական կազմակերպություններին, որոնք ծրագրի նկատմամբ կազմել են համապատասխանաբար 97% և 90%: Նախորդ տարվա նույն ժամանակահատվածի համեմատ սուբսիդիաների գծով ծախսերն աճել են 19.9%-ով կամ 4.1 մլրդ դրամով: Աճը հիմնականում պայմանավորված է այն հանգամանքով, որ ոռոգման ծառայություններ մատուցող ընկերություններին ֆինանսական աջակցության և ոռոգման համակարգի առողջացման ծրագրին աջակցության նպատակով նախատեսված միջոցները, որոնք 2018 թվականին տրամադրվել էին դրամաշնորհների տեսքով, 2019 թվականին հատկացվել են որպես սուբսիդավորում:

Հաշվետու ժամանակահատվածում ՀՀ պետական բյուջեի ընթացիկ ծախսերի 8.9%-ը կամ 25.2 մլրդ դրամ տրամադրվել է դրամաշնորհներին` ապահովելով 86% կատարողական: Նշված գումարից 24.5 մլրդ դրամը տրամադրվել է պետական հատվածի այլ մակարդակներին, որից 12.7 մլրդ դրամը` համայնքների բյուջեներին ֆինանսական համահարթեցման սկզբունքով տրվող դոտացիաների ֆինանսավորմանը, որն իրականացվել է եռամսյակային ծրագրով նախատեսված ողջ ծավալով և 5.9%‑ով գերազանցել նախորդ տարվա նույն ժամանակահատվածի ցուցանիշը: 691.9 մլն դրամ է տրամադրվել միջազգային կազմակերպություններին ՀՀ անդամակցության համար` կազմելով ծրագրի 78.8%-ը: 2018 թվականի առաջին եռամսյակի համեմատ պետական բյուջեից տրամադրված դրամաշնորհները նվազել են 11%‑ով կամ 3.1 մլրդ դրամով: Վերջինս հիմնականում պայմանավորված է ոռոգման համակարգին աջակցության ծախսերի դասակարգման վերոնշյալ փոփոխությամբ:

Հաշվետու ժամանակահատվածում ընթացիկ ծախսերի 37.5%-ը` 106.1 մլրդ դրամ, ուղղվել է սոցիալական նպաստների և կենսաթոշակների վճարմանը` ապահովելով ներկայացված բոլոր պարտավորությունների կատարումը և արձանագրելով եռամսյակային ծրագրի 93.9% կատարողական: Մասնավորապես` 78 մլրդ դրամ են կազմել կենսաթոշակները, 28.1 մլրդ դրամ` նպաստները, որոնք կազմել են ծրագրի համապատասխանաբար 96.3%-ը և 87.7%-ը: Նախորդ տարվա նույն ժամանակահատվածի համեմատ նպաստների գծով բյուջեի ծախսերը նվազել են 2.4%-ով (676.5 մլն դրամով)՝ հիմնականում պայմանավորված մայրության և երեխաների կամ ընտանեկան նպաստների գծով ծախսերի նվազմամբ: Կենսաթոշակների գծով ծախսերը հաշվետու ժամանակահատվածում աճել են 14.8%-ով (10 մլրդ դրամով), ինչը հիմնականում պայմանավորված է կուտակային կենսաթոշակային համակարգի ներդրման ծախսերի աճով:

Հաշվետու ժամանակահատվածում պետական բյուջեի միջոցներից 36.7 մլրդ դրամ տրամադրվել է այլ ծախսերին` կազմելով եռամսյակային ծրագրի 69%‑ը և 9%-ով զիջելով նախորդ տարվա նույն ցուցանիշը:

ՀՀ պետական բյուջեի ոչ ֆինանսական ակտիվների հետ գործառնությունները 2019 թվականի հաշվետու ժամանակահատվածում կազմել են 5.4 մլրդ դրամ կամ եռամսյակային ծրագրի 18.9%-ը: Մասնավորապես` ոչ ֆինանսական ակտիվների գծով ծախսերը կազմել են շուրջ 5.6 մլրդ դրամ, որոնց եռամսյակային ծրագիրը կատարվել է 19.4%‑ով: Կապիտալ ծախսերի ցածր կատարողականը հիմնականում պայմանավորված է արտաքին աջակցությամբ իրականացվող վարկային և դրամաշնորհային ծրագրերի ցածր կատարողականով: Վերջիններիս շրջանակներում նախատեսվել է կապիտալ ծախսերի 83.3%-ը` 23.9 մլրդ դրամ, որոնց կատարողականը կազմել է 4.4 մլրդ դրամ կամ 18.3%: Արդյունքում ոչ ֆինանսական ակտիվների գծով ծախսերը 61.3%‑ով կամ 8.9 մլրդ դրամով զիջել են նախորդ տարվա համապատասխան ցուցանիշը: Ոչ ֆինանսական ակտիվների օտարումից հունվար-մարտ ամիսների ընթացքում պետական բյուջե է մուտքագրվել 134.4 մլն դրամ, որը եռամսյակային ծրագրով նախատեսված չի եղել, նախորդ տարվա նույն ժամանակահատվածի 2.4 մլրդ դրամի դիմաց:
Ծրագրային դասակարգում
2019 թվականի առաջին եռամսյակում ՀՀ պետական բյուջեի միջոցների հաշվին նախատեսվել էր 193 ծրագրերի իրականացում 51 պետական մարմինների պատասխանատվության ներքո: Փաստացի միջոցներ են օգտագործվել նախատեսված ծրագրերից 175-ի շրջանակներում: Ծրագրերի շրջանակներում նախատեսված 748 միջոցառումներից ամբողջությամբ կամ մասնակիորեն կատարվել են 534-ը կամ 71.4%-ը: 

2019 թվականի առաջին եռամսյակում ՀՀ պետական բյուջեի ծախսերը կազմել են 288.5 մլրդ դրամ կամ ծրագրված ցուցանիշի 79.1%-ը: Շեղումը կազմել է 76.2 մլրդ դրամ, որը հիմնականում արձանագրվել է ՀՀ պաշտպանության, ՀՀ էներգետիկ ենթակառուցվածքների և բնական պաշարների, ՀՀ տրանսպորտի, կապի և տեղեկատվական տեխնոլոգիաների ու ՀՀ աշխատանքի և սոցիալական հարցերի նախարարությունների ծրագրերում:
2019 թվականի առաջին եռամսյակի պետական բյուջեի ծախսերում ամենամեծ տեսակարար կշիռը՝ 36.4%, ունեցել են ՀՀ աշխատանքի և սոցիալական հարցերի նախարարության պատասխանատվությամբ իրականացվող ծրագրերը: 
ՀՀ Նախագահի աշխատակազմին hանրապետության Նախագահի լիազորությունների իրականացման ապահովման նպատակով 2019 թվականի առաջին եռամսյակում ՀՀ պետական բյուջեից տրամադրվել է 213.3 մլն դրամ՝ ապահովելով եռամսյակային ծրագրի 76.6% կատարողական: Վերջինս հիմնականում պայմանավորված է ՀՀ նախագահի գործունեության և ներկայացուցչականության ապահովման ծախսերի կատարողականով՝ պայմանավորված Նախագահի աշխատակազմի հաստիքների ոչ լրիվ համալրմամբ և որոշ հոդվածների գծով միջոցների տնտեսմամբ:

ՀՀ Ազգային ժողովին հաշվետու ժամանակահատվածում տրամադրվել է շուրջ 697.5 մլն դրամ՝ ՀՀ Ազգային ժողովի լիազորությունների իրականացման ապահովման նպատակով, որը կազմել է եռամսյակային ծրագրի 71.2%-ը: Ծախսերի կատարողականը հիմնականում պայմանավորված է ՀՀ Ազգային ժողովի գործունեության ապահովման, օրենսդրական, վերլուծական և ներկայացուցչական ծառայությունների կատարողականով՝ պայմանավորված աշխատակիցների պարգևատրման կարգի բացակայությամբ, ինչպես նաև որոշ ծախսային հոդվածների գծով առկա տնտեսումներով: 

ՀՀ Վարչապետի աշխատակազմի պատասխանատվության ներքո նախատեսված 12 ծրագրերից 2019 թվականի առաջին եռամսյակում միջոցներ են օգտագործվել 7-ի շրջանակներում՝ կազմելով շուրջ 2 մլրդ դրամ կամ ծրագրային ցուցանիշի 52.9%-ը: Ծրագրերից շեղումը հիմնականում պայմանավորված է արտաքին աջակցությամբ իրականացվող վարկային և դրամաշնոր​հային ծրագրերի կատարողականով, որոնց շրջանակներում ընդհանուր առմամբ օգտագործվել է 354.6 մլն դրամ կամ նախատեսվածի 27.7%-ը:

2019 թվականի առաջին եռամսյակում Պետական հատվածի արդիականացման ծրագրի շրջանակներում, որն իրականացվում է արտաքին աջակցությամբ, օգտագործվել է նախատեսված միջոցների 8.6%-ը՝ 45.3 մլն դրամ: Ցածր կատարողականը հիմնականում պայմանավորված է Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագրի շրջանակներում ԿՖԿՏՀ ներդրման նպատակով նախատեսված 390.2 մլն դրամի միջոցները չօգտագործելու հանգամանքով՝ պայմանավորված մրցութային փաստաթղթերի մշակման և ավարտական տեսքի բերելու համար ներգրավվելիք միջազգային խորհրդատուի հետ պայմանագրի կնքման գործընթացի երկարաձգմամբ:

Հաշվետու ժամանակահատվածում Սոցիալական ներդրումների և տեղական զարգացման ծրագրի ծախսերը կազմել են 295.6 մլն դրամ՝ ապահովելով 46.9% կատարողական: Ծրագրի շրջանակներում նախատեսվել էր արտաքին աջակցությամբ իրականացնել երկու վարկային և երկու դրամաշնորհային ծրագրեր: Շեղումը հիմնականում առաջացել է «Համաշխարհային բանկի աջակցությամբ իրականացվող Տարածքային զարգացման հիմնադրամի ծրագրի շրջանակներում ՀՀ տարածքներում ջրագծերի, առողջապահության, կրթության, մշակույթի, հատուկ խնամքի և ենթակառուցվածքների ոլորտի վերականգնման և շինարարության աշխատանքներ» վարկային ծրագրի ծախսերում, որը պայմանավորված է ձմռան անբարենպաստ եղանակային պայմաններով, ինչպես նաև ապրանքների համայնքների և պահանջվող տեխնիկայի ցանկերի ճշտումների իրականացմամբ:

Քաղաքական կուսակցություններին, հասարակական կազմակերպություններին և արհմիություններին աջակցության ծրագրի շրջանակներում նախատեսված 118.6 մլն դրամի դիմաց կատարողականը կազմել է 47.1 մլն դրամ կամ 39.7%: Միջոցներն ուղղվել են կուսակցությունների դաշինքներին աջակցությանը, որը կատարվել է 90.8%-ով: Չեն օգտագործվել քաղաքական կուսակցություններին, հասարակական կազմակերպություններին և արհմիություններին ու ազգային փոքրամասնությունների հասարակական կազմակերպություններին աջակցության համար նախատեսված միջոցները՝ համապատասխանաբար 46.7 մլն դրամի և 20 մլն դրամի չափով՝ պայմանավորված քաղաքական կուսակցությունների, հասարակական կազմակերպությունների և արհմիությունների կողմից աջակցության պահանջ չներկայացնելու և ազգային փոքրամասնությունների ազգամշակութային կազմակերպությունների համակարգող խորհրդի ձևավորման փուլում գտնվելու հանգամանքով:

Հանրային իրազեկման ծրագրի շրջանակներում իրականացվել են չորս միջոցառումներ, որոնց շրջանակներում կատարված ծախսերը կազմել են 163.7 մլն դրամ կամ նախատեսվածի 76.7%-ը: Շեղումը հիմնականում պայմանավորված է «Հանրային իրազեկման ապահովում» միջոցառման կատարողականով, որի շրջանակներում օգտագործվել է նախատեսված միջոցների 66.7%-ը՝ 91.4 մլն դրամ, քանի որ վճարումների մի մասն իրականացվել է ապրիլ ամսին:

Ավելի քան 917.3 մլն դրամ է օգտագործվել ՀՀ Վարչապետի լիազորությունների իրականացման ապահովման նպատակով՝ 78.3%-ով ապահովելով ծրագրային ցուցանիշը: Հատկացված միջոցներն ուղղվել են թվով 8 միջոցառումների իրականացմանը: Ծրագրում ընդգրկված երեք միջոցառումների գծով նախատեսված 114.7 մլն դրամն օգտագործվել է ամբողջությամբ: Շեղումը հիմնականում առաջացել է ծառայությունների, ծրագրերի համակարգման միջոցառման ծախսերում, որոնք կատարվել են 77.5%-ով՝ կազմելով 712.5 մլն դրամ` հիմնականում պայմանավորված մրցույթների ոչ լրիվ ծավալով իրականացմամբ, կայացած մրցույթների արդյունքում ապրանքների և ծառայությունների՝ նախատեսվածից ցածր գներով ձեռքբերմամբ, ինչպես նաև հաստիքների ոչ լրիվ համալրմամբ: 

Տեսչական վերահսկողության ծրագրի շրջանակներում օգտագործվել է 483.4 մլն դրամ կամ նախատեսվածի 59%-ը: Շեղումը հիմնականում պայմանավորված է քաղաքաշինության և ճարտարապետության, առողջապահության, բնապահպանության և սննդամթերքի անվտանգության բնագավառներում վերահսկողության ծառայությունների գծով ծախսերի կատարողականով՝ կապված տեսչական մարմինների աշխատակազմերի ոչ լրիվ համալրման և չավարտված գնումների գործընթացների հետ:

Հաշվետու ժամանակահատվածում Արդյունահանող ճյուղերի զարգացման ծրագրի ծախսերը կազմել են 13.7 մլն դրամ կամ ծրագրային ցուցանիշի 10.9%-ը: Նշված գումարն օգտագործվել է Համաշխարհային բանկի աջակցությամբ իրականացվող «Հայաստանի արդյունահանող ճյուղերի թափանցիկության նախաձեռնությանն աջակցություն» դրամաշնորհային ծրագրի շրջանակներում, որը կազմել է նախատեսվածի 19.4%-ը: Ցածր կատարողականը պայմանավորված է կատարողի կողմից վճարման փաստաթղթերը 2019 թվականի 2-րդ եռամսյակում ներկայացնելու հանգամանքով: Համապատասխան միջոցառումները կիրականացվեն 2019 թվականի երկրորդ եռամսյակում: Չի օգտագործվել Համաշխարհային բանկի աջակցությամբ իրականացվող «Հանքարդյունաբերական ոլորտի քաղաքականության ծրագիր» դրամաշնորհային ծրագրի շրջանակներում նախատեսված 55.2 մլն դրամը՝ պայմանավորված այն հանգամանքով, որ hանքարդյունաբերական ոլորտի բնապահպանական և առողջապահական գնահատման ծառայության ձեռքբերման մրցույթում հաղթող ընկերությունը հրաժարվել է ծառայություններ մատուցել առաջարկվող գումարով, ինչի արդյունքում բանակցություններ են մեկնարկել երկրորդ հաղթողի հետ:

ՀՀ սահմանադրական դատարանի գործունեության ապահովմանը 2019 թվականի առաջին եռամսյակում պետական բյուջեից տրամադրվել է 92.8 մլն դրամ՝ ապահովելով ծրագրի 70.3% կատարողական, որը հիմնականում պայմանավորված է ՀՀ սահմանադրական դատարանի գործունեության և սահմանադրական արդարադատության ապահովման միջոցառման 70.9% (92.5 մլն դրամ) կատարողականով, որը որոշ հոդվածների գծով առկա տնտեսումների արդյունք է: 

Բարձրագույն դատական խորհրդին դատական իշխանության գործունեության ապահովման և իրականացման համար հաշվետու ժամանակահատվածում ՀՀ պետական բյուջեից տրամադրվել է ավելի քան 1.5 մլրդ դրամ՝ ապահովելով եռամսյակային ծրագրի 71.2% կատարողական: Ծրագրի շրջանակներում իրականացվել են 18 միջոցառումներ, ընդ որում, բոլոր միջոցառումներում առկա են շեղումներ: Մասնավորապես՝ Բարձրագույն դատական խորհրդի բնականոն գործունեության ապահովման և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացմանը տրամադրվել է 397 մլն դրամ կամ նախատեսված միջոցների 79.3%-ը, Երևան քաղաքի ընդհանուր իրավասության դատարանի բնականոն գործունեության և Երևան քաղաքի ընդհանուր իրավասության դատարանի կողմից դատական պաշտպանության իրավունքի ապահովմանը՝ 293.5 մլն դրամ կամ նախատեսված միջոցների 72.2%-ը: ՀՀ ընդհանուր իրավասության մարզային դատարանների բնականոն գործունեության և նրանց կողմից դատական պաշտպանության իրավունքի ապահովման ծախսերը կազմել են 444.5 մլն դրամ կամ նախատեսվածի 68.7%-ը: Գրեթե բոլոր միջոցառումներում շեղումը հիմնականում պայմանավորված է թափուր հաստիքների առկայությամբ և շարունակական ծախսերի խնայողությամբ: 

ՀՀ դատախազությանը հաշվետու ժամանակահատվածում նախատեսված 3 ծրագրերն իրականացնելու նպատակով տրամադրվել է 846.9 մլն դրամ՝ ապահովելով ծրագրի 89.9%-ը, որի գերակշիռ մասը՝ 792.8 մլն դրամ (92.2%) տրամադրվել է քրեական հետապնդման՝ դատավարական ղեկավարման և դատախազական հսկողության ծառայություններին: Շեղումը հիմնականում պայմանավորված է ՀՀ դատախազության գործունեության առանձնահատկություններով, ինչպես նաև մի շարք այլ գործոններով, որոնց շարքին կարելի է դասել, օրինակ, արձանագրված հանցագործությունների ցուցանիշը:

ՀՀ հատուկ քննչական ծառայությանը 2019 թվականի առաջին եռամսյակում տրամադրվել է 102.3 մլն դրամ՝ ապահովելով ծրագրի 80.9% կատարողական: Միջոցներն ամբողջությամբ ուղղվել են քրեական վարույթի իրականացման միջոցառմանը, որի կատարողականը կազմել է 82%՝ պայմանավորված այն հանգամանքով, որ կատարված ծախսերը հիմնավորող փաստաթղթերի մի մասը ներկայացվել է 2-րդ եռամսյակում:

2019 թվականի առաջին եռամսյակում ՀՀ տարածքային կառավարման և զարգացման նախարարության պատասխանատվությամբ կատարվել է պետական բյուջեի 8 ծրագիր, որոնց գծով ծախսերը կազմել են 16.3 մլրդ դրամ կամ ծրագրված ցուցանիշի 74.9%‑ը: Շեղումը հիմնականում պայմանավորված է Քաղաքային զարգացման և Տարածքային զարգացման ծրագրերի կատարողականով, որոնց ուղղվել է նախարարությանը հատկացված միջոցների հիմնական մասը՝ համապատասխանաբար 2.7 մլրդ դրամ և 12.9 մլրդ դրամ:

Քաղաքային զարգացման ծրագրի ծախսերի եռամսյակային ծրագրի կատարողականը կազմել է 40.9%: Շեղումը հիմնականում պայմանավորված է տվյալ բնագավառում արտաքին աջակցությամբ իրականացվող վարկային և դրամաշնորհային ծրագրերի կատարողականով: Քաղաքային զարգացման ծրագրի շրջանակներում նախատեսված 7 միջոցառումներին հատկացված 2.1 մլրդ դրամի միջոցներն ընդհանրապես չեն օգտագործվել: Մասնավորապես՝ ՎԶԵԲ-ի աջակցությամբ իրականացվող Գյումրու քաղաքային ճանապարհների 3 միջոցառման շրջանակներում կատարված աշխատանքները հավաստող ֆինանսական փաստաթղթերը, որոնց համար նախատեսված էր 1.2 մլրդ դրամ, ներկայացվել են մարտի վերջին, ուստի վճարումը տեղափոխվել է հաջորդ եռամսյակ: Երևան քաղաքի փողոցների ճանապարհաշինարարական աշխատանքների գծով նախատեսված 656.8 մլն դրամի ծախսերը չեն կատարվել` պայմանավորված մրցույթն ապրիլին անցկացնելու հանգամանքով: Նշենք նաև, որ Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի շրջանակներում նախատեսված 2.3 մլրդ դրամի դիմաց կատարողականը կազմել է 1.3 մլրդ դրամ, ինչը պայմանավորված է Երևան քաղաղաքի տրանսպորտային մոդելի պատրաստման գործընթացի հետաձգմամբ:

Տարածքային զարգացման ծրագրի շրջանակներում օգտագործվել է նախատեսված միջոցների 91.5%-ը: Շեղման հիմնական պատճառն այն է, որ Եվրոպական միության աջակցությամբ իրականացվող Հայաստանի տարածքային զարգացման դրամաշնորհային ծրագրի շրջանակներում կատարված աշխատանքները դեռևս ԵՄ-ի կողմից չեն ընդունվել, և վճարումները կկատարվեն համապատասխան փաստաթղթերը և հաշվետվությունները ներկայացնելուց հետո: Տարածքային զարգացման ծրագրի շրջանակներում շուրջ 12.8 մլրդ դրամ տրամադրվել է 502 համայնքներին՝ որպես ֆինանսական աջակցություն` ամբողջությամբ ապահովելով ծրագրային ցուցանիշը:

2019 թվականի առաջին եռամսյակում 502.4 մլն դրամ է օգտագործվել Դպրոցների սեյսմիկ անվտանգության մակարդակի բարձրացման ծրագրի շրջանակներում, որը կազմել է ծրագրային ցուցանիշի 75.6%-ը: Շեղումը հիմնականում պայմանավորված է Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումների ծախսերով, որոնք կազմել են 486.9 մլն դրամ կամ նախատեսվածի 76.6%-ը՝ պայմանավորված այն հանգամանքով, որ կապալառու կազմակերպության կողմից բանկային երաշխիքը ներկայացվել է եռամսյակի վերջին աշխատանքնային օրը, հետևաբար կանխավճարը վճարվել է հաջորդ ամսվա սկզբում:

ՀՀ առողջապահության նախարարության պատասխանատվությամբ 2019 թվականի առաջին եռամսյակում ՀՀ պետական բյուջեի միջոցներով կատարվել են 12 ծրագրեր, որոնց ուղղվել է շուրջ 14 մլրդ դրամ՝ ապահովելով ծրագրված ցուցանիշի 75.8%-ը: Շեղումը հիմնականում պայմանավորված է Առողջապահության համակարգի արդիականացման և արդյունավետության բարձրացման, Սոցիալապես անապահով և առանձին խմբերի անձանց բժշկական օգնության, Հանրային առողջության պահպանման և Առողջության առաջնային պահպանման ծրագրերի կատարողականով:

2019 թվականի առաջին եռամսյակում ՀՀ պետական բյուջեից 350.1 մլն դրամ տրամադրվել է Հանրային առողջության պահպանման ծրագրին` կազմելով նախատեսվածի 28.8%‑ը: Շեղումը հիմնականում պայմանավորված է իմունականխարգելման ազգային ծրագրի շրջանակներում նախատեսված 837.4 մլն դրամ միջոցները չօգտագործելու հանգամանքով, քանի որ առաջին եռամսյակի ընթացքում ծառայությունները մատուցվել են պատվաստանյութերի առկա մնացորդների հաշվին, և նոր պատվաստանյութեր ձեռք չեն բերվել: Ամբողջությամբ օգտագործվել են բնակչության սանիտարահամաճարակային անվտանգության ապահովման և հանրային առողջապահական ծառայությունների ու արյան հավաքագրման ծառայությունների համար նախատեսված միջոցները, որոնք կազմել են համապատասխանաբար 308 մլն դրամ և 42.2 մլն դրամ: 
Առողջապահության համակարգի արդիականացման և արդյունավետության բարձրացման ծրագրի ծախսերը 2019 թվականի առաջին եռամսյակում կազմել են 137.1 մլն դրամ կամ նախատեսվածի 8.8%-ը: Կատարված հատկացումների հաշվին արտաքին աջակցությամբ ֆինանսավորվել են երկու վարկային և չորս դրամաշնորհային ծրագրեր: Իսկ յոթ դրամաշնորհային ծրագրերի գծով նախատեսված միջոցները՝ 535.1 մլն դրամի չափով, չեն օգտագործվել: Միջոցառումների ցածր կատարողականը և նախատեսված գումարների չօգտագործումը հիմնականում պայմանավորված են պայմանագրերի կնքման գործընթացով, որն իրականացվել է մարտ ամսվա վերջին, և աշխատանքները տեղափոխվել են հաջորդ հաշվետու ժամանակաշրջան: 

Հաշվետու ժամանակահատվածում Առողջության առաջնային պահպանման ծրագրի շրջանակներում պետական բյուջեից օգտագործվել է 4.8 մլրդ դրամ` կազմելով ծրագրված ցուցանիշի 92.1%-ը: Ծրագրի ծախսերում մեծ տեսակարար կշիռ ունեն ամբուլատոր-պոլիկլինիկական բժշկական օգնության ծառայությունների գծով ծախսերը, որոնք կազմել են 4.7 մլրդ դրամ կամ նախատեսվածի 92.5%-ը: Շեղումը հիմնականում պայմանավորված է առանձին կազմակերպություններում բուժօգնության դեպքերի՝ կանխատեսվածի համեմատ ավելի փոքր թվով: Ծրագրի շրջանակներում հաշվետու ժամանակահատվածում անվճար և արտոնյալ պայմաններով դեղեր է ստացել 68.5 հազար անձ` նախատեսված 89.5 հազարի դիմաց:

2019 թվականի առաջին եռամսյակում Մոր և մանկան առողջության պահպանման ծրագրի շրջանակներում օգտագործվել է 2.8 մլրդ դրամ` ապահովելով 94.1% կատարողական: Ծրագրի ծախսերում մեծ տեսակարար կշիռ ունեն մանկաբարձական ծառայությունների և երեխաներին բժշկական օգնության ծառայությունների գծով ծախսերը, որոնք կազմել են համապատասխանաբար 1.1 մլրդ դրամ (նախատեսվածի 95.6%-ը) և 1.6 մլրդ դրամ (նախատեսվածի 96.6%-ը): Շեղումը պայմանավորված է առանձին կազմակերպություններում բուժօգնության դեպքերի՝ կանխատեսվածի համեմատ ավելի փոքր թվով և բուժօգնության միջին գնի նվազմամբ, ինչպես նաև ծրագրում ընդգրկված՝ հաշմանդամ և կարիքավոր երեխաներին օրթեզներով և կորսետներով ապահովման ծառայությունների ու անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայությունների համար նախատեսված 43.5 մլն դրամը չօգտագործելու հանգամանքով: 

Հաշվետու ժամանակահատվածում շուրջ 611.4 մլն դրամ է տրամադրվել Շտապ բժշկական օգնության ծրագրին՝ ապահովելով 92.8% կատարողական: Շեղումը պայմանավորված է առանձին կազմակերպություններում բուժօգնության դեպքերի՝ կանխատեսվածի համեմատ ավելի փոքր թվով և բուժօգնության միջին գնի նվազմամբ: Ծրագրի շրջանակներում պետության կողմից երաշխավորված անվճար բուժօգնության և սպասարկման շրջանակներում հաշվետու ժամանակաշրջանում սպասարկվել է 118.3 հազար կանչ` բյուջեով նախատեսված 87.1 հազարի դիմաց: Բյուջեով նախատեսված դեպքերի համեմատ աճը փոխհատուցվել է բուժօգնության միջին գնի նվազման հաշվին: 

Ոչ վարակիչ հիվանդությունների բժշկական օգնության ապահովման ծրագրի շրջանակներում օգտագործվել է 1.8 մլրդ դրամ` կազմելով նախատեսվածի 88.8%-ը: Ծրագրում ընդգրկված են չորս միջոցառումներ` «Հեմոդիալիզի և պերիտոնիալ դիալիզի անցկացման ծառայություններ», «Անհետաձգելի բժշկական օգնության ծառայություններ», «Հոգեկան և նարկոլոգիական հիվանդների բժշկական օգնության ծառայություններ» և «Ուռուցքաբանական և արյունաբանական հիվանդությունների բժշկական օգնության ծառայություններ», որոնց գծով ծախսերը հաշվետու ժամանակահատվածում կազմել են համապատասխանաբար 482.2 մլն դրամ (97%), 529.7 մլն դրամ (81.8%), 457.8 մլն դրամ (91%) և 334.3 (87.2%): Առկա ծրագրից շեղումները հիմնականում պայմանավորված են առանձին կազմակերպություններում բուժօգնության դեպքերի՝ կանխատեսվածի համեմատ ավելի փոքր թվով և բուժօգնության միջին գնի նվազմամբ:
Հաշվետու ժամանակահատվածում Սոցիալապես անապահով և առանձին խմբերի անձանց բժշկական օգնության ծրագրի շրջանակներում տրամադրվել է ավելի քան 2.6 մլրդ դրամ` ապահովելով 74.3% կատարողական: Ծրագրի ծախսերից 1.5 մլրդ դրամն ուղղվել է սոցիալապես անապահով և հատուկ խմբերում ընդգրկվածներին բժշկական օգնության ծառայությունների, 614.8 մլն դրամը՝ պետական հիմնարկների և կազմակերպությունների աշխատողների բժշկական օգնության և սպասարկման ծառայությունների, 434 մլն դրամը՝ զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայությունների ֆինանսավորմանը, որոնք կատարվել են համապատասխանաբար 69.8%-ով, 96.4%-ով և 70.5%-ով: Շեղումները հիմնականում պայմանավորված են առանձին կազմակերպություններում բուժօգնության դեպքերի՝ կանխատեսվածի համեմատ ավելի փոքր թվով և բուժօգնության միջին գնի նվազմամբ: 

Հաշվետու ժամանակահատվածում 400.6 մլն դրամ է օգտագործվել Վարակիչ հիվանդությունների կանխարգելման ծրագրի շրջանակներում` կազմելով ծրագրված ցուցանիշի 81.4%-ը: Շեղումը պայմանավորված է տուբերկուլյոզի բժշկական օգնության ծառայությունների և աղիքային ու այլ ինֆեկցիոն հիվանդությունների բժշկական օգնության ծառայությունների շրջանակներում բուժօգնության դեպքերի՝ կանխատեսվածի համեմատ ավելի փոքր թվով, ինչպես նաև աղիքային և այլ ինֆեկցիոն հիվանդությունների բժշկական օգնության գծով միջին գնի նվազմամբ: Նշված ծառայությունների գծով ծախսերը կազմել են համապատասխանաբար 151.8 մլն դրամ (նախատեսվածի 74.3%-ը) և 205.1 մլն դրամ (նախատեսվածի 84.1%-ը): Ամբողջությամբ օգտագործվել են ՄԻԱՎ/ՁԻԱՀ-ի կանխարգելման և բուժօգնության ծառայությունների համար նախատեսված միջոցները, որոնք կազմել են 43.7 մլն դրամ:

ՀՀ արդարադատության նախարարությանը 2019 թվականի առաջին եռամսյակում ՀՀ պետական բյուջեից տրամադրվել է ավելի քան 2.9 մլրդ դրամ՝ ապահովելով եռամսյակային ծրագրի 77.4%-ը: Շեղումը հիմնականում պայմանավորված է Քրեակատարողական ծառայությունների և Արդարադատության ոլորտում իրականացվող ծրագրերին աջակցության ծախսերով, որոնց շրջանակներում օգտագործվել է համապատասխանաբար 1.6 մլրդ դրամ կամ նախատեսված միջոցների 79.5%-ը և 224.7 մլն դրամ կամ նախատեսված միջոցների 50.2%-ը: Նշված առաջին ծրագրի ծախսերի կատարողականը պայմանավորված է թափուր հաստիքների առկայությամբ և որոշ ծախսային հոդվածների գծով տնտեսումներով: Երկրորդ ծրագրի կատարողականը հիմնականում պայմանավորված է որոշ ապրանքների և ծառայությունների գնման գործընթացով: Արդարադատության ոլորտում քաղաքականության մշակման, ծրագրերի համակարգման, խորհրդատվության և մոնիտորինգի իրականացման նպատակով հաշվետու եռամսյակում տրամադրվել է 219.2 մլն դրամ ապահովելով եռամսյակային ծրագրի 87.5%-ը: Շեղումը պայմանավորված է նրանով, որ ծառայությունների և ապրանքների ձեռքբերման պայմանագրերի մի մասը կնքվել է մարտ մասին, որոնց դիմաց վճարումները կատարվել են ապրիլին, իսկ որոշ ծառայությունների և ապրանքների գնման գործընթացը առաջին եռամսյակում չի ավարտվել: Դատական և հանրային պաշտպանության ծրագրի հատկացումները կազմել են 345.1 մլն դրամ ապահովելով 91.8% կատարողական՝ հիմնականում պայմանավորված փորձաքննության ծառայությունների կատարողականով, քանի որ մարտ ամսին կատարված փորձաքննությունների դիմաց վճարումը կատարվել է ապրիլին: Հարկադիր կատարման ծառայություններին տրամադրվել է 239.4 մլն դրամ՝ ապահովելով եռամսյակային ծրագրի 85.2%-ը՝ պայմանավորված ծառայությունների և ապրանքների գնման գործընթացն ամբողջությամբ չիրականացնելու հանգամանքով:

ՀՀ տնտեսական զարգացման և ներդրումների նախարարության պատասխանատվությամբ 2019 թվականի առաջին եռամսյակի ընթացքում կատարվել է պետական բյուջեի 6 ծրագիր՝ նախատեսված 7-ի դիմաց: Ծախսերը կազմել են շուրջ 564.5 մլն դրամ կամ ծրագրված ցուցանիշի 28.6%‑ը: Շեղումը հիմնականում պայմանավորված է նախարարությանը հատկացված միջոցներում ամեմանեծ տեսակարար կշիռն ունեցող՝ Ներդրումների և արտահանման խթանման ծրագրի կատարողականով:

Հաշվետու ժամանակահատվածում Տնտեսական զարգացման և ներդրումների ոլորտում պետական քաղաքականության մշակման, ծրագրերի համակարգման և մոնիտորինգի ծրագրին ուղղվել է շուրջ 190.9 մլն դրամ՝ ապահովելով 83.2% կատարողական: Շեղումը հիմնականում պայմանավորված է Առևտրի Համաշխարհային Կազմակերպությունում (ԱՀԿ) և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործման ու տնտեսական զարգացման և ներդրումների ոլորտում պետական քաղաքականության մշակման, ծրագրերի համակարգման և մոնիտորինգի միջոցառումների համապատասխանաբար 65.1% և 90.1% կատարողականով: ԱՀԿ‑ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործմանն ուղղված միջոցառման կատարողականը պայմանավորված է նրանով, որ նախատեսված 3 առևտրային ներկայացուցիչների պահպանման ծախսերի դիմաց կատարվել են միայն 1-ի պահպանման ծախսերը, իսկ մնացած 2 առևտրային ներկայացուցիչների պահպանման ծախսերն իրականացվել են նախորդ ժամանակաշրջանից առկա մնացորդի հաշվին: Տնտեսական զարգացման և ներդրումների ոլորտում պետական քաղաքականության մշակման, ծրագրերի համակարգման և մոնիտորինգի միջոցառման կատարողականը պայմանավորված է նրանով, որ մրցույթների արդյունքում ապրանքները և ծառայությունները ձեռք են բերվել նախատեսվածից ավելի ցածր գներով, իսկ կապի գծով ծառայությունները սպառվել են նախատեսվածից քիչ ծավալով:

Պետական գույքի կառավարման ծրագրի ծախսերը կազմել են շուրջ 76 մլն դրամ կամ ծրագրված ցուցանիշի 28.7%-ը, ինչը հիմնականում պայմանավորված է ոչ ֆինանսական ակտիվների օտարումից ստացված չնախատեսված մուտքերով, ինչպես նաև պետական գույքի կառավարման համակարգման, խորհրդատվության և մոնիտորինգի ծառայությունների ծախսերի կատարողականով: Ոչ ֆինանսական ակտիվների օտարումից պետական բյուջե է մուտքագրվել 126.7 մլն դրամ, որը հիմնականում ստացվել է հողի օտարումից: Պետական գույքի կառավարման համակարգման, խորհրդատվության և մոնիտորինգի ծառայությունների ծախսերը կազմել են շուրջ 142.6 մլն դրամ՝ ապահովելով ծրագրված ցուցանիշի 71.1%-ը: Շեղումը հիմնականում պայմանավորված է էլեկտրաէներգիայի գծով ծախսերի տնտեսմամբ` կապված եղանակային պայմանների հետ:

Ներդրումների և արտահանման խթանման ծրագրի շրջանակներում հաշվետու ժամանակահատվածում կատարվել են 183.2 մլն դրամ ծախսեր՝ կազմելով ծրագրված ցուցանիշի 14.1%-ը, որը հիմնականում պայմանավորված է Համաշխարհային բանկի աջակցությամբ իրականացվող առևտրի և ենթակառուցվածքների զարգացման ծրագրի շրջանակներում նախատեսված միջոցառումների կատարողականով, որոնց համար նախատեսված 1.1 մլրդ դրամի դիմաց օգտագործվել է 4.9 մլն դրամ: Ցածր կատարողականը պայմանավորված է վարկային ծրագրի կառուցվածքային փոփոխությամբ, որի հետևանքով Համաշխարհային բանկի հետ բանակցություններ են ընթանում՝ կապված գնումների պլանի հետ, որը դեռևս գտնվում է վերամշակման փուլում:

Զբոսաշրջության զարգացման ծրագրի ծախսերը կազմել են շուրջ 79.4 մլն դրամ՝ ապահովելով 82.4% կատարողական: Շեղումը մեծ մասամբ պայմանավորված է Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի կատարողականով, որը կազմել է 62.8% կամ 16.8 մլն դրամ: Ցածր կատարողականը ծրագրի կառավարման մասով պայմանավորված է նրանով, որ մրցույթների արդյունքում ապրանքները և ծառայությունները ձեռք են բերվել նախատեսվածից ավելի ցածր գներով, իսկ կապի ու կոմունալ ծառայությունները սպառվել են նախատեսվածից քիչ ծավալով: Ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումների գծով ծախսերի կատարողականը պայմանավորված է նրանով, որ կապալառու կազմակերպության կողմից կատարողական ակտերը վճարման են ներկայացվել մարտ ամսվա վերջին օրը, ուստի վճարումը կատարվել է ապրիլի սկզբին: Զբոսաշրջության զարգացման ծրագրի կատարողականը պայմանավորված է նաև Զբոսաշրջության զարգացման ոլորտում պետական քաղաքականության մշակման և դրա կատարման համակարգման, պետական ծրագրերի պլանավորման, մշակման, իրականացման և մոնիտորինգի (վերահսկման) ծառայությունների կատարողականով: Նշված միջոցառման շրջանակներում օգտագործվել է նախատեսված միջոցների 60.1%-ը՝ 9.9 մլն դրամ, ինչը պայմանավորված է նրանով, որ մրցույթների արդյունքում ապրանքները և ծառայությունները ձեռք են բերվել նախատեսվածից ավելի ցածր գներով, իսկ կապի գծով ծառայությունները սպառվել են նախատեսվածից քիչ ծավալով:

ՀՀ արտաքին գործերի նախարարության պատասխանատվությամբ կատարվել է պետական բյուջեի 5 ծրագիր, որոնց գծով ծախսերը կազմել են 3.5 մլրդ դրամ կամ ծրագրի 94.8%‑ը: Շեղումը հիմնականում պայմանավորված է Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացման և Արտաքին գործերի ոլորտում կառավարության քաղաքականության մշակման ու իրականացման միջոցառումների կատարողականով:

Օտարերկրյա պետություններում ՀՀ դիվանագիտական ծառայության մարմինների գործունեության կազմակերպման և իրականացման ծախսերը կազմել են շուրջ 2.5 մլրդ դրամ՝ 95.1%-ով ապահովելով ծրագրի կատարումը: Տարբերությունը պայմանավորված է օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացնող դիվանագիտական անձնակազմի ռոտացիայի արդյունքում հաստիքացուցակի փոփոխությամբ, ինչպես նաև այն հանգամանքով, որ դեսպանությունների պահպանման համար մի շարք ծառայությունների դիմաց վճարումները տեղափոխվել են հաջորդ եռամսյակ:
Արտաքին գործերի ոլորտում Կառավարության քաղաքականության մշակման և իրականացման ծախսերը կազմել են 321.9 մլն դրամ կամ նախատեսվածի 83.8%-ը: Շեղումը հիմնականում պայմանավորված է «Կառավարության արտաքին քաղաքականության մշակում և իրագործում» միջոցառման շրջանակներում դիվանագետների ռոտացիայի արդյունքում աշխատավարձերի և հավելավճարների համար նախատեսված միջոցների տնտեսմամբ:

Շուրջ 636.6 մլն դրամ հատկացվել է միջազգային կազմակերպությունների հետ համագործակցությանը` 99.9%-ով ապահովելով ծրագրային ցուցանիշը: Մասնավորապես 635 մլն դրամը հատկացվել է միջազգային կազմակերպություններին՝ որպես ՀՀ անդամակցության վճարներ, իսկ 1.6 մլն դրամը` ՆԱՏՕ-ի հասարակական տեղեկատվական կենտրոնի գործունեության ապահովմանը:

Միջազգային հարաբերությունների և դիվանագիտության ոլորտում մասնագետների պատրաստման և վերապատրաստման նպատակով հատկացվել է շուրջ 23.9 մլն դրամ, որն ամբողջությամբ օգտագործվել է: Ծրագրի շրջանակներում վերապատրաստվել է 20 հոգի:
Հայաստանի Հանրապետությունում և օտարերկրյա պետություններում արարողակարգային միջոցառումների իրականացման նպատակով օգտագործվել է 36.3 մլն դրամ և ապահովել ծրագրի 96.5%-ը, ինչը տնտեսման արդյունք է: 

ՀՀ բնապահպանության նախարարության պատասխանատվությամբ կատարվել են պետական բյուջեի 6 ծրագրեր, որոնց գծով 2019 թվականի առաջին եռամսյակի ծախսերը կազմել են 850.1 մլն դրամ կամ նախատեսվածի 58.8%‑ը: Շեղումը հիմնականում պայմանավորված է Բնական պաշարների և բնության հատուկ պահպանվող տարածքների կառավարման և պահպանման ծրագրի շրջանակներում արտաքին աջակցությամբ իրականացվող վարկային և դրամաշնորհային ծրագրերի և Անտառների կառավարման ծրագրի կատարողականով:

Բնական պաշարների և բնության հատուկ պահպանվող տարածքների կառավարման և պահպանման ծրագրի շրջանակներում 2019 թվականի առաջին եռամսյակում օգտագործվել է նախատեսված միջոցների 36.4%-ը՝ 216.5 մլն դրամ: Շեղումը պայմանավորված է Գերմանիայի զարգացման վարկերի բանկի (KfW) կողմից տրամադրվող «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, 3-րդ փուլ)» դրամաշնորհային ծրագրի, վերջինիս շրջանակներում Սյունիքի մարզի ԲՀՊՏ-ների հարակից բնակավայրերի և ԲՀՊՏ-ների, անտառային տարածքների, ոլորտի պետական կառույցների տեխնիկական կարողությունների բարելավման վարկային ծրագրերի շրջանակներում նախատեսված միջոցները՝ համապատասխանաբար 210.4 մլն դրամ, 95.1 մլն դրամ և 73.5 մլն դրամ, գրեթե չօգտագործելու հանգամանքով:

316.1 մլն դրամ է օգտագործվել Անտառների կառավարման ծրագրի շրջանակներում՝ ապահովելով ծրագրված ցուցանիշի 65.9%-ը: Շեղման հիմնական պատճառ է հանդիսացել անտառվերականգնման և անտառապատման աշխատանքների, անտառկառավարման պլանների կազմման և անտառների կադաստրի վարման համար նախատեսված միջոցների չօգտագործումը՝ համապատասխանաբար 106.5 մլն դրամ, 28.4 մլն դրամ և 3.8 մլն դրամ: Առաջին երկու միջոցառումների շրջանակներում միջոցները չեն օգտագործվել՝ պայմանավորված նրանով, որ աշխատանքները կատարողի ընտրության հարցը գտնվել է քննարկման փուլում, իսկ երրորդ միջոցառման շրջանակներում նախատեսված էր գույքի ձեռքբերում, որի նպատակով մրցութային գործընթացը գտնվել է կազմակերպման փուլում:

Շրջակա միջավայրի վրա ազդեցության գնահատմանը և մոնիթորինգին ուղղվել է շուրջ 68.1 մլն դրամ` ամբողջությամբ ապահովելով ծրագրային ցուցանիշը:

Հաշվետու ժամանակահատվածում 169.8 մլն դրամ է օգտագործվել Բնապահպանության ոլորտում պետական քաղաքականության մշակման, ծրագրերի համակարգման և մոնիտորինգի ծրագրի շրջանակներում, որը կազմել է ծրագրված ցուցանիշի 77.3%-ը: Շեղումը հիմնականում առաջացել է աշխատանքի վարձատրության ծախսերում, մասնավորապես՝ պարգևատրման կարգի բացակայությամբ:

Բնագիտական նմուշների պահպանության և ցուցադրության ծրագրի շրջանակներում հաշվետու ժամանակաշրջանում հատկացվել է 77.6 մլն դրամ, որն ամբողջությամբ օգտագործվել է: Նշված գումարից 9.1 մլն դրամն ուղղվել է բնագիտական նմուշների պահպանությանը և ցուցադրությանը, 68.5 մլն դրամը` կենդանաբանական այգու ցուցադրություններին:

ՀՀ գյուղատնտեսության նախարարության պատասխանատվությամբ 2019 թվականի առաջին եռամսյակում կատարվել է պետական բյուջեի 7 ծրագիր՝ նախատեսված 8-ի դիմաց: Ծախսերը կազմել են շուրջ 1.3 մլրդ դրամ կամ ծրագրված ցուցանիշի 40.3%‑ը: Շեղումը հիմնականում պայմանավորված է Անասնաբուժական ծառայությունների, Ենթակառուցվածքների և գյուղական ֆինանսավորման աջակցության, Գյուղական ենթակառուցվածքների վերականգնման և զարգացման ու Գյուղատնտեսության արդիականացման ծրագրերի կատարողականով:

Հաշվետու ժամանակահատվածում գյուղական խթանման ծրագրին ուղղվել է 394.9 մլն դրամ՝ ապահովելով 71.2% կատարողական: Շեղումը հիմնականում պայմանավորված է գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության նպատակով նախատեսված 100 մլն դրամի միջոցները չօգտագործելու հանգամանքով: Վերջինս պայմանավորված է նրանով, որ միջազգային խորհրդատվական կազմակերպությունը ՀՀ կենտրոնական բանկի հետ 2018 թվականից պետք է նախապատրաստեր պիլոտային ծրագիր, որի առաջին փուլում ապահովագրական ընկերությունների կողմից նախատեսված էր ներկայացնել ապահովագրված շահառուների ցուցակները, որոնք ներկայացվել են 2019 թվականի մարտի 30-ին:

2019 թվականի առաջին եռամսյակում Գյուղական ենթակառուցվածքների վերականգնման և զարգացման ծրագրի շրջանակներում ծախսվել է շուրջ 316.4 մլն դրամ՝ 55.1%‑ով ապահովելով նախատեսված ցուցանիշը: Շեղումը հիմնականում պայմանավորված է Վերակառուցման և զարգացման միջազգային բանկի աջակցությամբ իրականացվող Գյուղատնտեսության ոլորտում քաղաքականության մոնիթորինգի և գնահատման կարողությունների զարգացման դրամաշնորհային ծրագրի գծով նախատեսված 134.8 մլն դրամի միջոցները չօգտագործելու հանգամանքով: Վերջինս պայմանավորված է դրամաշնորհային համաձայնագրի փոփոխությամբ, ըստ որի ծրագրի ժամկետը երկարաձգվել է մինչև 2020 թվականի մայիսի 31-ը, որի արդյունքում վերանայվում է գնումների պլանը: Բացի այդ, 75% կատարողական է արձանագրվել Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգման և ղեկավարման ծախսերում, որոնք կազմել են 306.9 մլն դրամ: Շեղումը պայմանավորված է նրանով, որ ծրագրով նախատեսված մրցույթների հայտարարման և ամփոփման գործընթացները կասեցվել են ՀՀ պետական վերահսկողական ծառայության գրության հիման վրա, և ՀՀ գյուղատնտեսության զարգացման հիմնադրամը գտնվում է լուծարային գործընթացում:

Հաշվետու ժամանակահատվածում Անասնաբուժական ծառայությունների գծով ծախսերը կազմել են 90.9 մլն դրամ կամ ծրագրված ցուցանիշի 12.7%‑ը: Շեղումը հիմնականում պայմանավորված է գյուղատնտեսական կենդանիների պատվաստման միջոցառման 7.4% կատարողականով: Նշված ծախսերը կազմել են 48.3 մլն դրամ՝ նախատեսված 651.3 մլն դրամի դիմաց: Շեղումը հիմնականում պայմանավորված է նրանով, որ հայտարարված մրցույթներում ընթացակարգերը համարվել են չկայացած, քանի որ գնային առաջարկները գերազանցել են ֆինանսական միջոցները կամ տեխնիկական բնութագրերը չեն համապատասխանել պահաջներին:

2019 թվականի առաջին եռամսյակում Ենթակառուցվածքների և գյուղական ֆինանսավորման աջակցության ծախսերը կատարվել են 21.2%-ով՝ կազմելով 131.1 մլն դրամ: Ցածր կատարողականը հիմնականում պայմանավորված է արտաքին աջակցությամբ իրականացվող վարկային և դրամաշնորհային ծրագրերի կատարողականով: Մասնավորապես՝ Գլոբալ էկոլոգիական հիմնադրամի աջակցությամբ իրականացվող Հայաստանում արտադրողականության աճին ուղղված հողերի կայուն կառավարման դրամաշնորհային ծրագրի շրջանակներում նախատեսված 253.3 մլն դրամի միջոցները չեն օգտագործվել՝ պայմանավորված դոնոր կազմակերպության կողմից ծրագրային ուղղությունների փոփոխությամբ, որի վերջնական տարբերակն ուղարկվել է ապրիլ ամսին, որը գտնվում է քննարկման փուլում: ՕՊԵԿ զարգացման միջազգային հիմնադրամի աջակցությամբ իրականացվող Ենթակառուցվածքների և գյուղական ֆինանսավորման աջակցության վարկային ծրագրի շրջանակներում ոռոգման և ջրամատակարարման համակարգերի վերակառուցման նպատակով նախատեսված 218.6 մլն դրամից օգտագործվել է 109.7 մլն դրամը կամ 50.2%‑ը, ինչը պայմանավորված է նրանով, որ դոնոր կազմակերպության կողմից նախագծանախահաշվային աշխատանքների իրականացման թույլտվությունը ստացվել է մարտ ամսվա վերջին աշխատանքային օրը: Նշվածով պայմանավորված՝ ամբողջությամբ չեն օգտագործվել նաև ծրագրի կառավարման և համակարգման համար նախատեսված միջոցները. նշված ծախսերը կազմել են 14.5 մլն դրամ կամ ծրագրված ցուցանիշի 44.7%-ը:

Հաշվետու ժամանակահատվածում Գյուղատնտեսության արդիականացման ծրագրի ծախսերը կազմել են 200.9 մլն դրամ կամ ծրագրված ցուցանիշի 46.2%-ը: Ծրագրի շրջանակներում նախատեսված բոլոր միջոցառումների գծով առկա են շեղումներ: Մասնավորապես՝ չեն օգտագործվել Գյուղատնտեսության զարգացման հիմնադրամին աջակցության և Անասնաբուծության զարգացման միջոցառումների համար նախատեսված 78.7 մլն դրամի միջոցները: Գյուղատնտեսության զարգացման հիմնադրամին ուղղված աջակցությունը չի կատարվել՝ պայմանավորված Գյուղատնտեսության զարգացման հիմնադրամի լուծարման գործընթացով: Իսկ անասնաբուծության զարգացման միջոցառման համար նախատեսված ծախսերը չեն կատարվել՝ պայմանավորված նրանով, որ ծրագիրը հաստատվել է նախատեսված ժամկետից ուշ (ՀՀ կառավարության 2019 թվականի մարտի 29-ի թիվ 327-Լ որոշմամբ), և ներկայումս ընթանում են բանակցություններ ֆինանսական կառույցների հետ: Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը պետական աջակցության ծախսերը կազմել են 56.2 մլն դրամ՝ 56.2%-ով ապահովելով ծրագրի կատարումը, ինչը պայմանավորված է այն հանգամանքով, որ միջազգային բարձր վարկանիշ ունեցող ամսագրերում և տպագիր մամուլում հայկական գինեգործության վերաբերյալ հոդվածների տպագրման շրջանակներում Wine and spirits ամսագրում հոդվածի տպագրության նպատակով համտեսն իրականացվել է նախատեսված ժամկետից ուշ՝ 2019 թվականի մարտի 25-ին, իսկ հոդվածը կտպագրվի հունիս ամսվա ընթացքում: Գյուղական խորհրդատվական ծառայությունների ծախսերը կազմել են 72.1 մլն դրամ՝ 66.7%‑ով ապահովելով նախատեսված ցուցանիշը, որը հիմնականում պայմանավորված է նրանով, որ նոր հայտատուների բացակայության պատճառով գործող ծրագիրը լրամշակվել է, որը ՀՀ կառավարության կողմից հաստատվել է 2019 թվականի մարտի 29-ին:

ՀՀ էներգետիկ ենթակառուցվածքների և բնական պաշարների նախարարության պատասխանատվությամբ 2019 թվականի առաջին եռամսյակում կատարվել է պետական բյուջեի 10 ծրագիր, որոնց գծով ծախսերը կազմել են 9.6 մլրդ դրամ կամ ծրագրի 48.3%‑ը: Շեղումը հիմնականում պայմանավորված է Էլեկտրաէներգետիկ համակարգի զարգացման, Ոռոգման համակարգի առողջացման և Ջրամատակարարման ու ջրահեռացման բարելավման ծրագրերի կատարողականով:

Հաշվետու ժամանակահատվածում Ոռոգման համակարգի առողջացման ծրագրին ուղղվել է 8.3 մլրդ դրամ՝ ապահովելով 78.4% կատարողական: Շեղումը հիմնականում պայմանավորված է արտաքին աջակցությամբ իրականացվող վարկային ծրագրերի, ինչպես նաև Ոռոգման ծառայություններ մատուցող ընկերություններին ֆինանսական աջակցության ու Ոռոգման համակարգերի հիմնանորոգման ծրագրերի կատարողականով: Մասնավորապես՝ Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգման նպատակով օգտագործվել է 695.9 մլն դրամ կամ ծրագրված միջոցների 53.1%‑ը, ինչը պայմանավորված է շինարարական աշխատանքների թվով 3 լոտերի մրցութային փաթեթների գործընթացի երկարաձգմամբ, քանի որ պայմանագրերի կնքման համար հաշվետու ժամանակահատվածում չի ստացվել ԵԶԲ-ի համաձայնությունը: Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման ծրագրի շրջանակներում օգտագործվել է 513.2 մլն դրամ կամ նախատեսված միջոցների 63.5%‑ը, ինչը պայմանավորված է Զարգացման ֆրանսիական գործակալության հետ նախագծի շուրջ քննարկումների հետ կապված ներտնտեսային ոռոգման ցանցի շինարարական մրցույթի հայտարարման հետաձգմամբ: Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի խորհրդատվության և կառավարման միջոցառման շրջանակներում նախատեսված 296.1 մլն դրամից օգտագործվել է 928.1 հազար դրամը (0.3%‑ը), ինչը պայմանավորված է խորհրդատուի կողմից կատարողականները ուշացումով և թերի ներկայացնելու հանգամանքով, ուստի վճարումները հնարավոր չէր իրականացնել սահմանված ժամկետում: Տվյալ ծրագրում ընդգրկված համեմատաբար բարձր տեսակարար կշիռ ունեցող` Ոռոգման համակարգի առողջացմանն ուղղված աջակցության և ոռոգման ծառայություններ մատուցող ընկերություններին տրամադրված ֆինանսական աջակցության ծախսերը կազմել են համապատասխանաբար 3.8 մլրդ դրամ և 2.7 մլրդ դրամ՝ ապահովելով 100% և 84.8% կատարողական:

Հաշվետու ժամանակահատվածում Որոտան-Արփա-Սևան թունելի ջրային համակարգի կառավարման ծրագրի շրջանակներում ծախսվել է շուրջ 652.6 մլն դրամ՝ 88.9%-ով ապահովելով ծրագրի կատարումը: Շեղումը հիմնականում պայմանավորված է Արփա-Սևան ջրային համակարգի տեխնիկական վիճակի բարելավման ծախսերի 90.8% կատարողականով: Վերջինս պայմանավորված է նրանով, որ «Գնումների մասին» ՀՀ օրենքով սահմանված կարգով կնքվել է աշխատանքների կատարման պայմանագիր, որի հիման վրա փոխանցվել է կանխավճար, իսկ ներկայացված աշխատանքներն ընդունվել են մարտ ամսվա վերջին օրը, որի դիմաց վճարումները կատարվել են ապրիլ ամսին:

2019 թվականի առաջին եռամսյակում Ջրամատակարարաման և ջրահեռացման բարելավման ծրագրին ուղղվել է 215.4 մլն դրամ՝ ապահովելով 9.9% կատարողական: Շեղումը հիմնականում պայմանավորված է արտաքին աջակցությամբ իրականացվող վարկային և դրամաշնորհային ծրագրերի շրջանակներում նախատեսված 1.9 մլրդ դրամի միջոցները չօգտագործելու հանգամանքով: Մասնավորապես՝ Եվրոպական ներդրումային բանկի և Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման վարկային ու դրամաշնորհային ծրագրերի շրջանակներում ջրամատակարարման և ջրահեռացման ենթակառուցվածքների հիմնանորոգման միջոցառումների համար նախատեսված ավելի քան 1.2 մլրդ դրամի միջոցները չեն օգտագործվել՝ պայմանավորված խորհրդատվական պայմանագրի գործողության ժամկետի ավարտով: Բանակցություններ են ընթանում դոնոր կազմակերպությունների հետ ժամկետի երկարացման համար, որի պատճառով ձգձգվում է նաև երկու շինարարական աշխատանքների համար մրցույթների գործընթացը: Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագրի ուղեկցող միջոցառման համար նախատեսված 246 մլն դրամի միջոցները չեն օգտագործվել՝ պայմանավորված նրանով, որ մատուցված խորհրդատվական ծառայության դիմաց կատարողական ակտը ներկայացվել է ապրիլ ամսին: Գերմանիայի զարգացման վարկերի բանկի աջակցությամբ իրականացվող Շիրակի (Գյումրու) մարզի ջրամատակարարման և ջրահեռացման համակարգերի վերականգնման ծրագրի երկրորդ փուլի համար նախատեսված 164.9 մլն դրամի միջոցները չեն օգտագործվել՝ պայմանավորված նրանով, որ շինարարական աշխատանքների համար հայտարարված մրցութային գործընթացը գտնվել է նախավորակավորման փուլում, հետագա ընթացքի ապահովման համար մրցութային փաթեթներն ուղարկվել են KfW բանկ, որի մասով հաստատումը ստացվել է ապրիլ ամսին: Հաշվետու ժամանակահատվածում պետական բյուջեից 202.1 մլն դրամ է ուղղվել խմելու ջրի մատակարարման և ջրահեռացման ծառայությունների սուբսիդավորմանը՝ ապահովելով 94% կատարողական:

2019 թվականի առաջին եռամսյակում Էլեկտրաէներգետիկ համակարգի զարգացման ծրագրի գծով նախատեսված 6.1 մլրդ դրամից օգտագործվել է 237.9 մլն դրամը կամ 3.9%-ը: Շեղումը հիմնականում պայմանավորված է արտաքին աջակցությամբ իրականացվող վարկային և դրամաշնորհային ծրագրերի շրջանակներում նախատեսված 5.7 մլրդ դրամի միջոցները չօգտագործելու հանգամանքով: Մասնավորապես՝ ՌԴ աջակցությամբ իրականացվող Հայկական ԱԷԿ-ի N2 էներգաբլոկի շահագործման նախագծային ժամկետի երկարացման դրամաշնորհային ծրագրի շրջանակներում իրականացվող ներդրումների համար նախատեսված շուրջ 4.5 մլրդ դրամի միջոցները չեն օգտագործվել՝ պայմանավորված ծրագրի ժամկետի երկարաձգման գործընթացով, որի արդյունքում կատարվել է աշխատանքների և սարքավորումների մատակարարումների ժամանակացույցերի փոփոխություն: Ասիական զարգացման բանկի աջակցությամբ «Բարձրավոլտ էլեկտրացանցեր» ՓԲԸ-ում «Ագարակ-2» և «Շինուհայր» ենթակայանների վերակառուցման նպատակով ներդրումների համար նախատեսված 562.4 մլն դրամի միջոցները չեն օգտագործվել՝ պայմանավորված նրանով, որ գլխավոր կապալառուն կատարված շինմոնտաժային աշխատանքների դիմաց չի ներկայացրել կատարողական ակտեր և հաշիվ-ապրանքագրեր: Վերակառուցման և զարգացման միջազգային բանկի աջակցությամբ «Երևանի ջերմաէլեկտրակենտրոն» ՓԲԸ-ում Երևանի ՋԷԿ-ի ենթակայանի կառուցման նպատակով ներդրումների համար նախատեսված 457 մլն դրամի միջոցները չեն օգտագործվել՝ պայմանավորված ենթակայանի շահագործման ընդունման հավաստագրի թողարկման գործընթացի և առկա թերությունների վերացման ձգձգմամբ, որի պատճառով պայմանագրի վճարումը հետաձգվել է: Վերակառուցման և զարգացման միջազգային բանկի աջակցությամբ «Բարձրավոլտ էլեկտրացանցեր» ՓԲԸ-ում՝ «Աշնակ» և «Արարատ-2» ենթակայանների վերակառուցման նպատակով ներդրումների համար նախատեսված շուրջ 205.9 մլն դրամի միջոցները չեն օգտագործվել՝ պայմանավորված նրանով, որ գլխավոր կապալառուն կատարված աշխատանքների դիմաց չի ներկայացրել կատարողական ակտեր և հաշիվ-ապրանքագրեր: Ասիական զարգացման բանկի աջակցությամբ «Էլեկտրաէներգետիկական համակարգի օպերատոր» ՓԲԸ-ում Կարգավարման կառավարման ավտոմատացված համակարգի (SCADA) ընդլայնման և պահուստային կարգավարական կառավարման կենտրոնի կառուցման նպատակով ներդրումների համար նախատեսված 342 մլն դրամից օգտագործվել է շուրջ 176.8 մլն դրամը 51.7%‑ը, ինչը պայմանավորված է եղանակային անբարենպաստ պայմաններով, որի արդյունքում շինարարական աշխատանքները դանդաղ են ընթացել:

ՀՀ կրթության և գիտության նախարարության պատասխանատվությամբ 2019 թվականի առաջին եռամսյակում իրականացվել են 9 ծրագրեր, որոնց շրջանակներում օգտագործվել է 23.5 մլրդ դրամ` ապահովելով ծրագրված ցուցանիշի 93.5%-ը: Շեղումը հիմնականում պայմանավորված է Հանրակրթության, Գիտական և գիտատեխնիկական հետազոտությունների ու Կրթության որակի ապահովման ծրագրերի ծախսերի կատարողականով:

Հաշվետու ժամանակահատվածում 1.8 մլրդ դրամ է տրամադրվել Նախնական (արհեստագործական) և միջին մասնագիտական կրթության ծրագրին` ապահովելով 98.1% կատարողական: Նշված ծրագրի ծախսերում մեծ տեսակարար կշիռ ունեն միջին մասնագիտական կրթության գծով ուսանողական նպաստների տրամադրման միջոցառման ծախսերը, որոնք կազմել են 1.3 մլրդ դրամ կամ նախատեսվածի 99.9%-ը: Ծրագրում ընդգրկված չորս միջոցառումների համար նախատեսված 534.6 մլն դրամն օգտագործվել է ամբողջությամբ: Շեղումը հիմնականում պայմանավորված է նախնական մասնագիտական (արհեստագործական) և միջին մասնագիտական ուսումնական հաստատությունների շենքային պայմանների բարելավման համար նախատեսված 34.5 մլն դրամ միջոցները չօգտագործելու հանգամանքով, քանի որ ք.Վանաձորի պետական գյուղատնտեսական քոլեջի վերակառուցման աշխատանքների ներկայացված կատարողականը դեռևս չի ֆինանսավորվել:

2019 թվականի առաջին եռամսյակում Բարձրագույն և հետբուհական մասնագիտական կրթության ծրագրին ՀՀ պետական բյուջեից տրամադրվել է ավելի քան 1.9 մլրդ դրամ` ապահովելով ծրագրված ցուցանիշի 97.6% կատարողական: Նշված ծրագրի ծախսերում մեծ տեսակարար կշիռ ունեն բարձրագույն մասնագիտական կրթության գծով ուսանողական նպաստների տրամադրման ծախսերը, որոնք կատարվել են նախատեսված ծավալով և կազմել են ավելի քան 1.6 մլրդ դրամ: Ծրագրից շեղումը մեծ մասամբ պայմանավորված է բարձրագույն մասնագիտական կրթություն ստացող ուսանողների կրթաթոշակի ծախսերի կատարողականով, որոնք կազմել են 130.6 մլն դրամ կամ նախատեսվածի 89.2%-ը: Շեղումն առաջացել է հիմնականում ԱՊՀ երկրներում սովորող ուսանողների կրթաթոշակների գծով, որոնց վճարումների մի մասն իրականացվել է ապրիլ ամսին: Բացի այդ, ծրագրում ընդգրկված՝ արտասահմանում սովորող ուսանողներին աջակցության ու ակադեմիական փոխճանաչման և շարժունության ծառայությունների համար նախատեսված միջոցները՝ համապատասխանաբար 15.8 մլն դրամի և 8.5 մլն դրամի չափով, չեն օգտագործվել:
2019 թվականի առաջին եռամսյակում ավելի քան 16.1 մլրդ դրամ է օգտագործվել Հանրակրթության ծրագրի շրջանակներում՝ ապահովելով 96.8% կատարողական: Շեղումը հիմնականում պայմանավորված է տարրական, հիմնական և միջնակարգ ընդհանուր հանրակրթության ծախսերով, որը կախված է աշակերտների փաստացի թվաքանակից: Ծրագրում ընդգրկված են 21 միջոցառումներ: Ծրագրի ծախսերում մեծ տեսակարար կշիռ ունեն տարրական, հիմնական և միջնակարգ ընդհանուր հանրակրթության ծախսերը, որոնք կազմել են համապատասխանաբար 4.9 մլրդ դրամ (նախատեսվածի 99.3%-ը), 6.7 մլրդ դրամ (նախատեսվածի 95.4%-ը) և 2.9 մլրդ դրամ (նախատեսվածի 98.6%-ը): Տրամադրված միջոցներից 527.5 մլն դրամն ուղղվել է տարրական, հիմնական և միջնակարգ հատուկ հանրակրթության, 175 մլն դրամը՝ տարրական, միջնակարգ և ավագ դպրոցներում ներառական կրթության, 606.8 մլն դրամը տարրական, հիմնական և միջնակարգ մասնագիտացված հանրակրթության ծախսերին, որոնք կատարվել են համապատասխանաբար 98.2%-ով, 93.8%-ով և 88.7%-ով: 

Արտադպրոցական դաստիարակության ծրագրի ծախսերը 2019 թվականի առաջին եռամսյակում կազմել են 580.4 մլն դրամ` ապահովելով եռամսյակային ծրագրի 80.2%-ով կատարում: Շեղումը հիմնականում պայմանավորված է հասարակական կազմակերպությունների կողմից արտադպրոցական դաստիարակության իրականացման համար նախատեսված 127.1 մլն դրամ միջոցները չօգտագործելու հանգամանքով՝ կապված հատկացված միջոցները հասարակական կազմակերպությունների միջև բաշխելու վերաբերյալ ՀՀ կառավարության որոշումը մարտի վերջին ընդունվելու հետ: Ծրագրի ծախսերի հիմնական մասը՝ 564.9 մլն դրամը, ուղղվել է արտադպրոցական դաստիարակության ֆինանսավորմանը, որը կատարվել է 97.2%-ով: 

Ավելի քան 2.4 մլրդ դրամ է տրամադրվել Գիտական և գիտատեխնիկական հետազոտությունների ծրագրին՝ ապահովելով 84.2% կատարողական: Շեղումը հիմնականում առաջացել է ծրագրի ծախսերում մեծ տեսակարար կշիռ ունեցող գիտական ենթակառուցվածքի արդիականացման գծով ծախսերում, որոնք կազմել են 1.4 մլրդ դրամ կամ նախատեսվածի 81.5%-ը: Վերջինս պայմանավորված է ավելացված արժեքի հարկի վճարման համար նախատեսված հատկացումներով, որոնք ամբողջությամբ չեն օգտագործվել: Բացի այդ, չեն օգտագործվել գիտական ամսագրերի և մենագրությունների հրատարակման, անտենային էտալոնների պահպանման ու զարգացման և ՀՀ ԳԱԱ ինստիտուտների տեխնիկական հագեցվածության բարելավման ու արդիականացման համար նախատեսված միջոցները, որոնք ընդհանուր առմամբ կազմել են 37.6 մլն դրամ: Ծրագրում ընդգրկված միջոցառումներից երեքի գծով նախատեսված 322.5 մլն դրամն օգտագործվել է ամբողջությամբ:

Հաշվետու ժամանակահատվածում Կրթության որակի ապահովման ծրագրի ծախսերը կազմել են 252.5 մլն դրամ` ապահովելով 43.9% կատարողական: Շեղումը հիմնականում պայմանավորված է ծրագրում ընդգրկված 5 միջոցառումների գծով նախատեսված 212.6 մլն դրամը չօգտագործելու հանգամանքով: Կրթության որակի ապահովման ծախսերից 11.4 մլն դրամը կազմել են գիտական որակավորման պարբերական գործընթացի համակարգման և մոնիտորինգի ծախսերը, որոնք կատարվել են 76.9%-ով՝ պայմանավորված պաշտպանված գիտական թեզերի թվի նվազմամբ: 98.9 մլն դրամ՝ նախատեսվածի 66.7%-ն են կազմել գնահատման և թեստավորման ծառայությունների ծախսերը՝ պայմանավորված կոլեգիալ կառավարման մարմնի` խորհրդի կազմի ձևավորման և հաստատման գործընթացով: Հաշվետու ժամանակահատվածում համապատասխանաբար 39 մլն դրամ (նախատեսվածի 67.6%-ը) և 59.6 մլն դրամ (նախատեսվածի 68.5%-ը) է օգտագործվել Համաշխարհային բանկի աջակցությամբ իրականացվող «Կրթության բարելավում» վարկային ծրագրի շրջանակներում ծառայությունների մատուցման և ավագ, միջնակարգ ու հիմնական դպրոցներում և կրթության ոլորտի կազմակերպություններում կապիտալ ներդրումների ֆինասավորման նպատակով: Վարկային ծրագրի շրջանակներում ծառայությունների ձեռքբերման ծախսերի կատարողականը պայմանավորված է անցկացված մրցույթի արդյունքում հաղթող չճանաչվելու հանգամանքով, իսկ կապիտալ ներդրումների գծով ծախսերի կատարողականը՝ Կրթական տեխնոլոգիաների ազգային կենտրոնի նոր գրասենյակի վերանորոգման ժամանակ սերվերային սենյակին ներկայացվող պահանջների փոփոխությամբ:

2019 թվականի առաջին եռամսյակում Համընդհանուր ներառական կրթության համակարգի ներդրման ծրագրի համար նախատեսված 223.1 մլն դրամն ամբողջությամբ օգտագործվել է, որից 209.3 մլն դրամն ուղղվել է մանկավարժահոգեբանական աջակցության ծառայությունների և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումների ֆինանսավորմանը, 13.8 մլն դրամը՝ աուտիզմ և զարգացման խանգարումներ ունեցող երեխաների բուժման, վերականգնման, կրթության և զբաղվածության ապահովման ծառայությունների ֆինանսավորմանը:

ՀՀ մշակույթի նախարարության պատասխանատվության ներքո հաշվետու ժամանակահատվածում կատարվել են 8 ծրագրեր, որոնց պետական բյուջեից տրամադրվել է 2.5 մլրդ դրամ՝ ապահովելով եռամսյակային ծրագրի 79.2%-ը: Շեղումը հիմնականում պայմանավորված է Արվեստների ծրագրի կատարողականով, որը կազմել է 77.4% կամ 1.3 մլրդ դրամ և հիմնականում պայմանավորված է մշակութային միջոցառումների իրականացման ծախսերի կատարողականով, որոնք կազմել են 90.9 մլն դրամ կամ նախատեսվածի 21.5%-ը: Վերջինս հիմնականում պայմանավորված է կատարված միջոցառումների քանակով և վճարումների մի մասը 2-րդ եռամսյակ տեղափոխելու հանգամանքով: 

Արվեստի ծրագրերի շրջանակներում 452.9 մլն դրամ տրամադրվել է թատերական ներկայացումներին՝ ապահովելով եռամսյակային ծրագրի 97.9%-ը, 358.2 մլն դրամ՝ երաժշտարվեստի և պարարվեստի համերգներին՝ ապահովելով եռամսյակային ծրագրի 98.8%-ը: Նախատեսված ծավալով օգտագործվել են օպերային և բալետային արվեստի ներկայացումների, Ազգային ակադեմիական թատերարվեստի ներկայացումների, Ազգային ակադեմիական խմբերգային համերգների և Հ. Թումանյանի ծննդյան 150-ամյակի հոբելյանական միջոցառման համար նախատեսված միջոցները, որոնք կազմել են համապատասխանաբար 289.1 մլն դրամ, 73.9 մլն դրամ, 51.4 մլն դրամ և 13.9 մլն դրամ:

Կինեմատոգրաֆիայի ծրագրի շրջանակներում նախատեսված ծախսերը կատարվել են 37%-ով՝ կազմելով 51.3 մլն դրամ: Վերջինս հիմնականում պայմանավորված է կինոնկարների արտադրության համար նախատեսված 76.4 մլն դրամը չօգտագործելու հանգամանքով, քանի որ 2019 թվականին կինոնկարների վճարման նոր կանոնակարգի ժամկետների համաձայն վճարումը կկատարվի երկրորդ եռամսյակում:

Մշակութային ժառանգության ծրագրին հաշվետու ժամանակահատվածում տրամադրվել է 494.7 մլն դրամ՝ ապահովելով 89.2% կատարողական: Հատկացումների գերակշիռ մասը բաժին է ընկել թանգարանային ծառայությունների և ցուցահանդեսների միջոցառումների իրականացմանը՝ կազմելով 471.1 մլն դրամ և ապահովելով 95.7% կատարողական: 

Գրքի և գրչության ծրագրին հաշվետու ժամանակահատվածում տրամադրվել է 296.8 մլն դրամ՝ ապահովելով եռամսյակային ծրագրի 90.4%-ը, որը պայմանավորված է այն հանգամանքով, որ կազմակերպված գնման գործընթացներն առաջին եռամսյակում չեն ամփոփվել, հետևաբար պայմանագրեր չեն կնքվել: Օգտագործված միջոցների գերակշիռ մասը՝ շուրջ 281 մլն դրամը (100%), տրամադրվել է գրադարանային ծառայություններին: 

Մշակույթի բնագավառում պետական քաղաքականության մշակման, ծրագրերի համակարգման և մոնիտորինգի ծրագրին 2019 թվականի առաջին եռամսյակում ՀՀ պետական բյուջեից տրամադրվել է 106.2 մլն դրամ՝ ապահովելով եռամսյակային ծրագրի 86.5%-ը: 

Ազգային արխիվի ծրագրի շրջանակներում նախատեսված միջոցներն ամբողջությամբ օգտագործվել են՝ կազմելով 118.1 մլն դրամ: 

Մարզերի մշակութային զարգացման ծրագրի գծով ծախսերը կազմել են 10.5 մլն դրամ, որոնք կատարվել են 18.7%-ով՝ հիմնականում պայմանավորված մշակութային հաստատությունների շենքային պայմանների բարելավման համար համայնքներին աջակցության նպատակով նախատեսված միջոցները չօգտագործելու հանգամանքով:

Մշակութային և գեղագիտական դաստիարակության ծրագրի ծախսերը կազմել են 83.8 մլն դրամ, որոնք կատարվել են 76.4%-ով: Շեղումը հիմնականում պայմանավորված է երաժշտական և արվեստի դպրոցներում ուսումնամեթոդական աշխատանքների և Ազգային՝ փողային և լարային նվագարանների գծով ուսուցման ծախսերի կատարողականով՝ պայմանավորված պայմանագրերի կնքման գործընթացով:

ՀՀ պաշտպանության նախարարության պատասխանատվությամբ 2019 թվականի առաջին եռամսյակում նախատեսված 7 ծրագրերից կատարվել է 4-ը, որոնց գծով ծախսերը կազմել են 32.1 մլրդ դրամ կամ նախատեսածի 67.3%‑ը: Շեղումը հիմնականում պայմանավորված է ՀՀ պաշտպանության ապահովման ծրագրի կատարողականով, որը կազմել է 31.7 մլրդ դրամ կամ ծրագրված ցուցանիշի 68.4%-ը: Շեղումը հիմնականում պայմանավորված է ռազմական կարիքների բավարարման միջոցառման գծով ծախսերի կատարողականով, որը կազմել է 71.8% կամ 31.1 մլրդ դրամ:

Պաշտպանության բնագավառում գիտական և գիտատեխնիկական նպատակային հետազոտությունների համար նախատեսված 584 մլն դրամը չի օգտագործվել, քանի որ չի հաստատվել հատուկ գիտահետազոտական և փորձակոնստրուկտորական աշխատանքների (ԳՀԿԱ-ներ) 2019 թվականի պետպատվերի անվանացանկը:

Ռազմական ուսուցման և վերապատրաստման նպատակով օգտագործվել է 228.9 մլն դրամ և ապահովել եռամսյակային ծրագրի 79.9%-ը:

Գրեթե ամբողջությամբ օգտագործվել են եռամսյակային ծրագրով միջազգային ռազմական համագործակցությանը հատկացված միջոցները, որոնք կազմել են 183.4 մլն դրամ:

Հաշվետու ժամանակահատվածում չեն օգտագործվել նաև Ռազմաբժշկական սպասարկման և առողջապահական ծառայությունների ու ՀՀ զինված ուժերի ռազմաբժշկական վարչության կողմից իրականացվող ծրագրին աջակցության նպատակով նախատեսված միջոցները՝ համապատասխանաբար 250.4 մլն դրամի և 25 մլն դրամի չափով:

ՀՀ աշխատանքի և սոցիալական հարցերի նախարարության պատասխանատվությամբ 2019 թվականի առաջին եռամսյակում իրականացվել է պետական բյուջեի 16 ծրագիր, որոնց ընդհանուր առմամբ տրամադրվել է 105 մլրդ դրամ՝ ապահովելով եռամսյակային ծրագրի 92.3%-ը: Շեղումը հիմնականում պայմանավորված է կենսաթոշակային ապահովության, սոցիալական փաթեթների ապահովման և անապահով սոցիալական խմբերին աջակցության ծրագրերի կատարողականով: 

Նախարարությանը հատկացված միջոցների գերակշիռ մասը՝ 78.2 մլրդ դրամ, տրամադրվել է Կենսաթոշակային ապահովության ծրագրի ֆինանսավորմանը՝ կազմելով ծրագրված ցուցանիշի 96.1%-ը: Շեղումը հիմնականում պայմանավորված է աշխատանքային կենսաթոշակների և մասնակցի կենսաթոշակային հաշվին կուտակային հատկացումների կատարողականով: Մասնավորապես՝ աշխատանքային կենսաթոշակների գծով ծախսերը կազմել են 54.2 մլրդ դրամ կամ ծրագրված ցուցանիշի 97.3%-ը, որը պայմանավորված է կենսաթոշակի իրավունք ձեռք բերած շահառուների՝ հանրապետությունից բացակայելու հանգամանքով: Կուտակային կենսաթոշակային համակարգի մասնակիցների կենսաթոշակային հաշիվներին հատկացումները կազմել են 16.2 մլրդ դրամ կամ ծրագրված ցուցանիշի 93%-ը: Շուրջ 6.8 մլրդ դրամ է ուղղվել սպայական անձնակազմի և նրանց ընտանիքների անդամների կենսաթոշակներին, որը կազմել է ծրագրի 96.7%-ը: Տվյալ կենսաթոշակների գծով ծախսերի ծրագրից շեղումը նույնպես պայմանավորված է կենսաթոշակի իրավունք ձեռք բերած շահառուների՝ հանրապետությունից բացակայելու հանգամանքով:

2019 թվականի առաջին եռամսյակում Անապահով սոցիալական խմբերին աջակցության ծրագրի ծախսերը կազմել են ավելի քան 8.2 մլրդ դրամ կամ ծրագրված ցուցանիշի 89.1%‑ը: Շեղումը հիմնականում պայմանավորված է ընտանիքի կենսամակարդակի բարձրացմանն ուղղված նպաստների կատարողականով, որոնց տրամադրվել է 8.1 մլրդ դրամ կամ ծրագրի 89.3%‑ը՝ պայմանավորված շահառուների թվաքանակի նվազման հանգամանաքով: Հաշվետու ժամանակահատվածում ծրագրված շուրջ 100000 ընտանիքի փոխարեն նպաստ է ստացել 95637 ընտանիք:

Սոցիալական ապահովության ծրագրին հաշվետու ժամանակահատվածում ՀՀ պետական բյուջեից տրամադրվել է 7.6 մլրդ դրամ կամ ծրագրված ցուցանիշի 96.1%-ը, որի հիմնական մասը բաժին է ընկնում ծերության, հաշմանդամության, կերակրողին կորցնելու դեպքում նպաստների միջոցառմանը: Այն կազմել է 5 մլրդ դրամ կամ ծրագրված ցուցանիշի 99.3%-ը: 1.2 մլրդ դրամ կամ ծրագրված ցուցանիշի 89.7%-ն են կազմել կենսաթոշակառուի, ծերության, հաշմանդամության, կերակրողին կորցնելու դեպքում նպաստառուի մահվան դեպքում տրվող թաղման նպաստի ծախսերը: Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման նպատակով Զինծառայողների ապահովագրության հիմնադրամին տրամադրվել է 1.3 մլրդ դրամ՝ ապահովելով 100% կատարողական:

Հաշվետու ժամանակահատվածում 2.8 մլրդ դրամ տրամադրվել է Պարգևավճարների և պատվովճարների ծրագրի ֆինանսավորմանը, որը կազմել է ծրագրված ցուցանիշի 97.8%‑ը: Շեղումը հիմնականում պայմանավորված է զինծառայողներին, ՀՄՊ մասնակիցներին, այլ պետություններում մարտական գործողությունների մասնակիցներին, զոհված (մահացած) զինծառայողի ընտանիքի անդամներին, ընտանիքներին տրվող պարգևավճարների ծախսերի կատարողականով, որոնք կազմել են 2.7 մլրդ դրամ կամ 98.1%՝ հիմնականում պայմանավորված պարգևավճարի իրավունք ձեռք բերած շահառուների՝ հանրապետությունից բացակայելու հանգամանաքով:

Պետական հիմնարկների և կազմակերպությունների աշխատողների սոցիալական փաթեթով ապահովմանը տրամադրվել է 391.2 մլն դրամ կամ ծրագրված միջոցների 22%‑ը, ինչը հիմնականում պայմանավորված է ծրագրին հատկացված միջոցները պետական մարմինների միջև բաշխման վերաբերյալ որոշումն ուշ ընդունվելու հանգամանքով: Բաշխումը կատարվել է ՀՀ կառավարության 2019 թվականի մարտի 7-ի N 179-Ն որոշմամբ, որն ուժի մեջ է մտել մարտի 21-ին:

18 տարեկանից բարձր տարիքի անձանց խնամքի ծառայությունների ծրագրի ծախսերը հաշվետու եռամսյակում կազմել 396.9 մլն դրամ կամ ծրագրված ցուցանիշի 61.8%‑ը: Շեղումը հիմնականում առկա է տարեցների և հաշմանդամություն ունեցող 18 տարին լրացած անձանց շուրջօրյա խնամքի ծառայություններ միջոցառման ծախսերում, որոնք կազմել են 319.5 մլն դրամ կամ 59.4%՝ պայմանավորված տարեցների՝ հիվանդանոցներում կամ հարազատների մոտ ժամանակավորապես գտնվելու, ուղեգրման գործընթացի, ինչպես նաև ընդունելության չափորոշիչներին չհամապատասխանելու հանգամանքներով:

Ժողովրդագրական վիճակի բարելավման ծրագրին 2019 թվականի առաջին եռամսյակում ՀՀ պետական բյուջեից տրամադրվել է շուրջ 3.5 մլրդ դրամ՝ ապահովելով ծրագրի 97.7%-ը: Միջոցների գերակշիռ մասը տրամադրվել է երեխայի ծննդյան միանվագ նպաստին, որը կազմել է 2.8 մլրդ դրամ՝ ապահովելով եռամսյակային ծրագրի 97.3% կատարողական: Շեղումը պայմանավորված է նպաստի իրավունք ձեռք բերած շահառուների փաստացի թվաքանակով:

Անաշխատունակության դեպքում սոցիալական աջակցության ծրագրին հաշվետու եռամսյակում տրամադրվել է 2 մլրդ դրամ՝ ապահովելով ծրագրված ցուցանիշի 80.8%-ը: Շեղումը հիմնականում պայմանավորված է մայրության նպաստի գծով ծախսերի կատարողականով, որը կազմել է 1.5 մլրդ դրամ կամ 76.1%՝ պայմանավորված ապահովադիրների կողմից 2 ամսվա ծախսերի ֆինանսավորման հանգամանքով:

Զբաղվածության ծրագրի միջոցառումներին 2019 թվականի առաջին եռամսյակում ՀՀ պետական բյուջեից տրամադրվել է 110.9 մլն դրամ՝ կազմելով ծրագրված ցուցանիշի 24.4%-ը: Ծրագրի բոլոր միջոցառումներում առկա են շեղումներ: Մասնավորապես՝ մինչև երեք տարեկան երեխայի խնամքի արձակուրդում գտնվող անձանց՝ երեխայի մինչև երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության նպատակով օգտագործվել է շուրջ 55 մլն դրամ կամ եռամսյակային ծրագրի 45.4%-ը: Ցածր կատարողականը պայմանավորված է այն հանգամանքով, որ նպաստի ֆինանսավորումը սկսվել է փետրվարի վերջին, և մարտ ամսին ծրագրում ընդգրված շահառուների ֆինանսավորումն իրականացվել է ապրիլ ամսին: Սեզոնային զբաղվածության խթանման միջոցով գյուղացիական տնտեսությանն աջակցության տրամադրման նպատակով նախատեսված 60.5 մլն դրամը չի օգտագործվել՝ պայմանավորված այն հանգամանքով, որ ծրագրի շրջանակներում գնման հայտը ներկայացվել է փետրվար ամսին, որի հրավերը կայացել է ապրիլի սկզբին: Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրման ծախսերը կազմել են 16.6 մլն դրամ կամ ծրագրված ցուցանիշի 25%-ը՝ պայմանավորված այն հանգամանքով, որ ԶՏԿ-ներում 1-ից մինչև 3 ամիս ամիս գործազուկի կարգավիճակ ունեցողները հնարավորություն չունեն ընդգրկվելու ծրագրերում: Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրման ծախսերը կազմել են 21.2 մլն դրամ կամ 43.8%՝ պայմանավորված այն հանգամանքով, որ նշված ծախսերի ֆինանսավորումը սկսվել է փետրվար ամսվա վերջին: 

Բնակարանային ապահովման ծրագրի շրջանակներում 125 մլն դրամ էր նախատեսվել զոհված (մահացած) առաջին, երկրորդ և երրորդ կարգի հաշմանդամ զինծառայողների անօթևան ընտանիքներին բնակարանով ապահովման և բնակարանային պայմանների բարելավման նպատակով, որը չի օգտագործվել:

Սոցիալական պաշտպանության բնագավառում պետական քաղաքականության մշակման, ծրագրերի համակարգման և մոնիթորինգի ծրագրին հաշվետու ժամանակահատվածում տրամադրվել է 813.8 մլն դրամ՝ կազմելով ծրագրված ցուցանիշի 76.3%-ը: Շեղումը հիմնականում պայմանավորված է կարիքների վերագնահատման և գնումների անվանացանկում փոփոխություններ կատարելու անհրաժեշտությամբ:

2019 թվականի առաջին եռամսյակում ՀՀ պետական բյուջեից ընտանիքներին, կանանց և երեխաներին աջակցության ծրագրի շրջանակներում օգտագործվել է 476.6 մլն դրամ՝ կազմելով ծրագրված ցուցանիշի 56.1%-ը: Ծրագրի բոլոր միջոցառումներում առկա են շեղումներ: Մասնավորապես՝ երեխաների շուրջօրյա խնամքի ծառայություններին հաշվետու ժամանակահատվածում տրամադրվել է ծրագրված միջոցների 62.7%-ը՝ 316.5 մլն դրամ, որը պայմանավորված է առանց ծնողական խնամքի մնացած երեխաներին այլընտրանքային խնամքի տրամադրման հանգամանքով, ինչպես նաև Վանաձորի մանկատունը վերակազամակերպելու գործընթացով՝ մանկատանը խնամվող երեխաներին կենսաբանական ընտանիքներ վերադարձնելով: Երեխաների գիշերօթիկ խնամքի ծառայությունների շրջանակներում օգտագործվել է 70.5 մլն դրամ կամ նախատեսված միոջցների 55.7%-ը, որը պայմանավորված է հաստատությունների վերակազմակերպան գործընթացով՝ երեխաների մուտքի կանխարգելմամբ և կենսաբանական ընտանիքներ վերադարձով: 

Սոցիալական պաշտպանության ոլորտի զարգացման ծրագրի շրջանակներում օգտագործվել է շուրջ 18 մլն դրամ կամ նախատեսված միջոցների 57.2%-ը, որից 14.1 մլն դրամն (նախատեսվածի 55.4%-ը) ուղղվել է մեթոդաբանական ձեռնարկների մշակման, հետազոտությունների անցկացման և սոցիալական ապահովության ոլորտի կադրերի վերապատրաստմանը: Շեղումը պայմանավորված է այն հանգամանքով, որ ծրագրի շրջանակներում անցկացվող վերապատրաստումները նախատեսվում է սկսել երկրորդ եռամսյակից: Բացի այդ, էլեկտրաէներգիայի, ջեռուցման, կոմունալ և կապի ծառայությունների գծով առկա են տնտեսումներ:

Հաշմանդամություն ունեցող անձանց աջակցության ծրագրի շրջանակներում հաշվետու ժամանակահատվածում օգտագործվել է հատկացված միջոցների 9.8%-ը՝ 23.2 մլն դրամ: Ցածր կատարողականը հիմնականում պայմանավորված է հաշմանդամություն ունեցող անձանց աջակցող տեխնիկական միջոցներով ապահովման և դրանց վերանորոգման համար նախատեսված 165.4 մլն դրամ միջոցները չօգտագործելու հանգամանքով: 2019 թվականից նախատեսված է պրոթեզաօրթոպեդիկ և վերականգնողական պարագաները տրամադրել հավաստագրերի միջոցով, և միջոցների չօգտագործումը պայմանավորված է հավաստագրերի տրամադրման գործընթացի անցումային փուլով: Չեն օգտագործվել նաև բժշկասոցիալական վերականգնման ծառայությունների, հոգեկան առողջության վերականգնման ծառայությունների, տեսողությունը կորցրած հաշմանդամություն ունեցող անձանց համար հատուկ տառատեսակներով գրքերի տպագրության, տետրերի պատրաստման և «խոսող գրքերի» ձայնագրության ծառայությունների համար նախատեսված միջոցները, որոնք կազմում են համապատասխանաբար 22.3 մլն դրամ, 14 մլն դրամ և 1.5 մլն դրամ: 

Ավանդների փոխհատուցման ծրագրի շրջանակներում 2019 թվականի առաջին եռամսյակում տրամադրվել է 177.8 մլն դրամ կամ ծրագրված միջոցների 58.7%-ը, որը պայմանավորված է փաստացի պահանջի նվազման հանգամանքով: 

Սոցիալական պաշտպանության համակարգի բարեփոխումների ծրագրի շրջանակներում ծախսերը կազմել են 168.1 մլն դրամ կամ նախատեսվածի 21.9%-ը: Տվյալ ծրագրի շրջանակներում իրականացվում են Համաշխարհային բանկի աջակցությամբ իրականացվող Սոցիալական պաշտպանության ոլորտի վարչարարության երկրորդ վարկային ծրագրի գծով նախատեսված միջոցառումները: Մասնավորապես՝ Սոցիալական պաշտպանության ոլորտի վարչարարության երկրորդ ծրագրի շրջանակներում սոցիալական պաշտպանության ոլորտի բարեփոխումներին ուղղված խորհրդատվական և այլ ծառայությունների ձեռքբերման նպատակով օգտագործվել է նախատեսված միջոցների 41.9%-ը՝ 57.3 մլն դրամ: Նախատեսված աշխատանքների շրջանակում խորհրդատու կազմակերպության կողմից ներկայացված հաշվետվությունների վերաբերյալ պատվիրատուի կողմից ներկայացվել են առաջարկներ, որոնց ուղղությամբ խորհրդատու կազմակերպության կողմից իրականացվում են աշխատանքներ: Սոցիալական պաշտպանության ոլորտի վարչարարության երկրորդ ծրագրի շրջանակներում շենքերի և շինությունների հիմնանորոգման ծախսերը կազմել են շուրջ 69 մլն դրամ կամ նախատեսվածի 19.8%-ը: Ցածր կատարողականը պայմանավորված է այն հանգամանքով, որ ծրագրի կառավարման խորհրդի ձևավորման գործընթացի ժամանակատարության հետ կապված պայմանավորված ծրագրային փաստաթղթերի հաստատումներն ուշացել են: Սոցիալական պաշտպանության վարչարարության երկրորդ ծրագրի շրջանակներում սարքավորումների՝ ծրագրային ապահովման և աշխատանքային միջավայրի արդիականացման հատկացումները կազմել են շուրջ 41.8 մլն դրամ (14.8%), որը պայմանավորված է ապրանքների գնման ընթացակարգերի երկարաձգմամբ՝ ներկայացվելիք հայտերի գնահատման համար համապատասխան մասնագետի բացակայության պատճառով:

ՀՀ տրանսպորտի, կապի և տեղեկատվական տեխնոլոգիաների նախարարության պատասխանատվությամբ 2019 թվականի առաջին եռամսյակում կատարվել է պետական բյուջեի 6 ծրագիր, որոնց գծով ծախսերը կազմել են 2.4 մլրդ դրամ կամ ծրագրված ցուցանիշի 21.4%‑ը: Շեղումը հիմնականում պայմանավորված է Ճանապարհային ցանցի բարելավման ծրագրի շրջանակներում նախատեսված՝ արտաքին աջակցությամբ իրականացվող վարկային և դրամաշնորհային ծրագրերի կատարողականով:

Հաշվետու ժամանակահատվածում ճանապարհային ցանցի բարելավման ծրագրին ուղղվել է շուրջ 2.1 մլրդ դրամ՝ կազմելով ծրագրված ցուցանիշի 19.7%-ը: Շեղումը հիմնականում պայմանավորված է նրանով, որ չեն օգտագործվել արտաքին աջակցությամբ իրականացվող 9 վարկային և 1 դրամաշնորհային ծրագրերի շրջանակներում նախատեսված շուրջ 6.2 մլրդ դրամի միջոցները: Մասնավորապես՝ Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի 2-րդ տրանշի շրջանակներում նախատեսված ավելի քան 1.8 մլրդ դրամի միջոցները չեն օգտագործվել՝ պայմանավորված կապալառուի կողմից իրականացված շինարարական աշխատանքների դանդաղ տեմպերով: Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի կառուցման և հիմնանորոգման ծրագրի շրջանակներում նախատեսված 960 մլն դրամի միջոցները նույնպես չեն օգտագործվել՝ պայմանավորված նրանով, որ ծրագրով նախատեսված էր կատարել կապալառուներից պահված հետերաշխիքային վճարումներ, որոնք, սակայն, վճարվել են 2018 թվականին: Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի 3-րդ տրանշի շրջանակներում նախատեսված 905 մլն դրամի միջոցները չեն օգտագործվել՝ պայմանավորված շինարարական աշխատանքների՝ ժամկետից ուշ մեկնարկով: Ծրագրի շրջանակներում նախագծային փոփոխությունների հետ կապված՝ ճշգրտվում են 2019 թվականի ընթացքում կապալառուի կողմից իրականացվելիք հաղորդակցուղիների տեղափոխման աշխատանքների ծավալները, իսկ 2019 թվականի մարտի 15-ին իրականացվել է լաբորատոր սարքավորումների ձեռքբերումը: Համաշխարհային բանկի աջակցությամբ իրականացվող կենսական նշանակության ճանապարհային ցանցի բարելավման լրացուցիչ ծրագրի շրջանակներում ավտոճանապարհների բարեկարգման աշխատանքների համար նախատեսված շուրջ 780.2 մլն դրամից օգտագործվել է 69.8 մլն դրամը կամ 9%‑ը, ինչը պայմանավորված է նրանով, որ ծրագրով նախատեսված էր հատկացնել հիմնական աշխատանքների պայմանագրերի կանխավճարներ, սակայն պայմանագրերի կնքման գործընթացը հաշվետու ժամանակահատվածում չի ավարտվել, վճարումները տեղափոխվել են երկրորդ եռամսյակ, և ընթացիկ հիմնական աշխատանքների համար ներկայացված կատարողականների դիմաց վճարումները կատարվել են մասնակիորեն: Ծրագրի շրջանակներում իրականացվել են 11.7 կմ երկարությամբ ավտոճանապարհների վերականգնման աշխատանքներ՝ նախատեսված 60 կմ-ի փոխարեն: Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի 3-րդ տրանշի համակարգման և կառավարման շրջանակներում խորհրդատվական ծառայությունների համար նախատեսված 660 մլն դրամից օգտագործվել է 871.4 հազար դրամը (0.1%‑ը), ինչը պայմանավորված է նրանով, որ Տրանշ 4-ի 60 կմ երկարությամբ Սիսիան-Քաջարան հատվածի մանրամասն նախագծի հատուկ համալիր փորձաքննության գործընթացն ավարտվել է նախատեսված ժամկետից ուշ՝ մարտ ամսվա վերջին, ուստի վճարումը տեղափոխվել է երկրորդ եռամսյակ: Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի կառուցման և հիմնանորոգման համար նախատեսված 650 մլն դրամից օգտագործվել է 32.4 մլն դրամը կամ 5%‑ը, ինչը պայմանավորված է նրանով, որ աշխատանքները իրականացվել են նախատեսվածից դանդաղ տեմպով՝ կապված խոչընդոտող անընդհատ երթևեկության, հորատապայթեցման աշխատանքային օրերի ու ժամերի համաձայնեցման գործընթացի, ինչպես նաև հողերի օտարման խնդիրների հետ: 

2019 թվականի առաջին եռամսյակում Տրանսպորտի, կապի և տեղեկատվական տեխնոլոգիաների բնագավառում պետական քաղաքականության մշակման, ծրագրերի համակարգման և մոնիտորինգի ծախսերը կազմել են 104.9 մլն դրամ՝ 72.6%‑ով ապահովելով նախատեսված ցուցանիշը: Շեղումը հիմնականում պայմանավորված է նրանով, որ որոշ ծառայություններ մատուցողների կողմից մարտ ամսվա հաշիվները ներկայացվել են ապրիլ ամսվա ընթացքում, որի հետևանքով վերջիններիս վճարումները կատարվել են ապրիլին, ինչպես նաև որոշ պայմանագրեր հաշվետու ժամանակահատվածում գտնվել են կնքման փուլում:

Հաշվետու ժամանակահատվածում ավիացիայի բնագավառում վերահսկողության և կանոնակարգման ապահովման և վերջինիս աջակցության ծախսերը կազմել են համապատասխանաբար 37.4 մլն դրամ և 131.3 մլն դրամ կամ ծրագրված ցուցանիշների 28.1%-ը և 55%‑ը: Շեղումները հիմնականում պայմանավորված են ուսումնաթռիչքային ծախսերի գծով նախատեսված միջոցները չօգտագործելու և մեքենաների ու սարքավորումների ընթացիկ նորոգման և պահպանման համար նախատեսված միջոցները ոչ ամբողջությամբ օգտագործելու հանգամանքներով:

ՀՀ ֆինանսների նախարարության պատասխանատվության ներքո նախատեսված 4 ծրագրերի շրջանակներում 2019 թվականի առաջին եռամսյակում ՀՀ պետական բյուջեից տրամադրվել է 35.7 մլրդ դրամ՝ ապահովելով եռամսյակային ծրագրի 94.8% կատարողական: Հատկացված միջոցների գերակշիռ մասը բաժին է ընկել Պետական պարտքի կառավարման ծրագրին, որը կազմել է 35.2 մլրդ դրամ կամ ծրագրված ցուցանիշի 95.2%-ը: Շեղումը հիմնականում պայմանավորված է արտաքին վարկերի մասով ՀՀ կառավարության պարտքի սպասարկման ծախսերի կատարողականով, որը կազմել է 86%՝ 8.9 մլրդ դրամ, և պայմանավորված է 6-ամսյա ԱՄՆ դոլարի LIBOR, 6-ամսյա EURIBOR կանխատեսումային և 2019 թվականի առաջին եռամսյակի վճարումների համար կիրառված փաստացի դրույքաչափերի տարբերությամբ և արտաքին վարկերի գծով ստացումների պլանի թերակատարմամբ՝ ըստ առանձին վարկային ծրագրերի: 

Պետական գանձապետական պարտատոմսերի մասով ՀՀ կառավարության պարտքի սպասարկման ծախսերը կազմել են 10.3 մլրդ դրամ՝ ապահովելով եռամսյակային ծրագրի 97%-ը, որը պայմանավորված է կանխատեսածի համեմատ փաստացի եկամտաբերության տարբերությամբ: 

Արտարժութային պետական պարտատոմսերի մասով ՀՀ կառավարության պարտքի սպասարկման ծախսերը կազմել են շուրջ 16 մլրդ դրամ՝ ապահովելով եռամսյակային ծրագրի 100% կատարողական:

Հանրային ֆինանսների կառավարման բնագավառում պետական քաղաքականության մշակման, ծրագրերի համակարգման և մոնիտորինգի ծախսերը կազմել են 467.8 մլն դրամ՝ ապահովելով եռամսյակային ծրագրի 74.3%-ը, որը պայմանավորված է պլանավորման, բյուջետավորման, գանձապետական ծառայությունների, պետական պարտքի կառավարման, տնտեսական և հարկաբյուջետային քաղաքականության մշակման և մոնիտորինգի ծախսերի, ինչպես նաև ՀՀ միջազգային վարկանիշի տրամադրման ծախսերի կատարողականով, որոնք կազմել են համապատասխանաբար 410.7 մլն դրամ և 36.9 մլն դրամ կամ եռամսյակային ծրագրի 83.7%-ը և 36.9%-ը: Նշված առաջին միջոցառման կատարողականը պայմանավորված է այն հանգամանքով, որ մարտ ամսին ձեռք բերված որոշ ապրանքների ու ծառայությունների դիմաց վճարումները կատարվել են ապրիլին: ՀՀ միջազգային վարկանիշի տրամադրման ծախսերի կատարողականի ցուցանիշը պայմանավորված է «Ֆիթչ Ռեյթինգս» վարկանիշային գործակալության կողմից վճարման պահանջ չներկայացնելու հանգամանքով: 

ՀՀ սպորտի և երիտասարդության հարցերի նախարարության պատասխանատվությամբ կատարվել է պետական բյուջեի 4 ծրագիր, որոնց գծով ծախսերը կազմել են 823.9 մլն դրամ կամ ծրագրված ցուցանիշի 79.1%‑ը: Շեղումը հիմնականում պայմանավորված է «Երիտասարդության ծրագիր» և «Մեծ նվաճումների սպորտ» ծրագրերի կատարողականով:

Նախարարության պատասխանատվությամբ կատարված ծախսերի 73.6%-ն ուղղվել է Մեծ նվաճումների սպորտին՝ կազմելով 606.7 մլն դրամ և ապահովելով ծրագրի 87.9%-ը: Շեղումը հիմնականում պայմանավորված է ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստման ու առաջնությունների անցկացման և 2-րդ Եվրոպական օլիմպիական խաղերին Հայաստանի մարզական պատվիրակության մասնակցության ապահովման միջոցառումների կատարողականով: Առաջին միջոցառման ծախսերը կազմել են 384 մլն դրամ կամ նախատեսվածի 90.6%-ը, որը պայմանավորված է նրանով, որ որոշ միջոցառումների հայտեր ներկայացվել են մարտ ամսվա վերջին, արդյունքում վճարումները տեղափոխվել են 2-րդ եռամսյակ: Երկրորդ միջոցառման շրջանակներում օգտագործվել է նախատեսված միջոցների 51.5%-ը՝ 24.6 մլն դրամ: Շեղումը պայմանավորված է նրանով, որ հաշվետու ժամանակահատվածում վճարվել է միայն ավիատոմսերի արժեքը, իսկ մնացած ծախսերը տեղափոխվել են հաջորդ եռամսյակ:
Երիտասարդության ծրագրի շրջանակներում օգտագործվել է 147.9 մլն դրամ, որը կազմել է ծրագրով նախատեսված ցուցանիշի 61.4%-ը: Շեղումը հիմնականում պայմանավորված է երիտասարդական պետական քաղաքականությանն ուղղված ծրագրերի և միջոցառումների կատարողականով, որը կազմել է 6.3% (4.4 մլն դրամ)՝ պայմանավորված միջոցառումները երկրորդ եռամսյակ տեղափոխելու հանգամանքով:
Սպորտի և երիտասարդության հարցերի բնագավառում պետական քաղաքականության մշակման, ծրագրերի համակարգման և մոնիտորինգի նպատակով հաշվետու ժամանակահատվածում օգտագործվել է 65.3 մլն դրամ կամ ծրագրի 82%-ը, ինչը պայմանավորված է գնումների գործընթացում ապրանքներն ավելի ցածր գնով ձեռք բերելու հանգամանքով և նրանով, որ որոշ հայտեր ներկայացվել են առաջին եռամսյակի վերջում, արդյունքում վճարումը կատարվել է երկրորդ եռամսյակում:

Մասսայական սպորտի ծրագրին ուղղվել է 3.9 մլն դրամ` կազմելով նախատեսված ցուցանիշի 13%-ը: Շեղումը հիմնականում պայմանավորված է այն հանգամանքով, որ մարզական օբյեկտների շինարարության համար նախատեսված միջոցները չեն օգտագործվել` օլիմպիական հերթափոխի պետական մարզական քոլեջի հանրակացարանի նոր մասնաշենքի կառուցման պայմանագիրը միակողմանիորեն լուծելու արդյունքում:

ՀՀ արտակարգ իրավիճակների նախարարության պատասխանատվությամբ կատարվել է պետական բյուջեի 7 ծրագիր, որոնց գծով ծախսերը կազմել են շուրջ 2.3 մլրդ դրամ կամ ծրագրված ցուցանիշի 98.7%‑ը: Շեղումը հիմնականում պայմանավորված է նախարարության կողմից կատարված ծախսերի գերակշիռ մասը կազմող «Փրկարարական ծառայություններ» ծրագրի ծախսերի կատարողականով, որը կազմել է 1.6 մլրդ դրամ կամ 98.6%: Նշենք, որ 4 ծրագրերի շրջանակներում արձանագրվել է եռամսյակային ծրագրի 100% կատարողական: Մասնավորապես՝ 214.6 մլն դրամ են կազմել Հիդրոօդերևութաբանական ծառայությունների, 147.1 մլն դրամ՝ Սեյսմիկ պաշտպանության, 71.1 մլն դրամ՝ Ռազմավարական նշանակության պաշարների կառավարման, 22.7 մլն դրամ՝ Արտակարգ իրավիճակների արձագանքման կարողությունների զարգացման ծրագրերին հատկացված միջոցները: Տեխնիկական անվտանգության կանոնակարգման և Արտակարգ իրավիճակների բնագավառի պետական քաղաքականության մշակման, ծրագրերի համակարգման և մոնիտորինգի ծրագրերի շրջանակներում օգտագործվել է համապատասխանաբար 46.8 մլն դրամ և 175.6 մլն դրամ՝ կազմելով նախատեսված միջոցների 94.8%-ը և 97.4%-ը՝ հիմնականում պայմանավորված տնտեսումներով:

ՀՀ սփյուռքի նախարության պատասխանատվությամբ նախատեսված ծրագրերի շրջանակներում 2019 թվականի առաջին եռամսյակում ՀՀ պետական բյուջեի միջոցներով կատարվել են շուրջ 68.3 մլն դրամի ծախսեր՝ ապահովելով ծրագրված ցուցանիշի 39%-ը: Շեղումը պայմանավորված է այն հանգամանքով, որ ՀՀ կառավարության կառուցվածքային փոփոխությունների արդյունքում ծրագրերն իրականացվելու են այլ գերատեսչությունների կողմից: Նշված գումարից 67.8 մլն դրամը տրամադրվել է Սփյուռքի բնագավառում պետական քաղաքականության մշակման, ծրագրերի համակարգման և մոնիտորինգի ծրագրի ֆինանսավորմանը, որը կազմել է ծրագրված ցուցանիշի 82.1%-ը: Շեղումը պայմանավորված է այն հանգամանքով, որ կառավարության կառուցվածքային փոփոխություններով պայմանավորված` 2019 թվականի գնումների պլանում ներառված որոշ աշխատանքների, ապրանքների և ծառայություների ձեռք բերման համար գնման գործընթացներ չեն իրականացվել:

ՀՀ վիճակագրական կոմիտեի պատասխանատվությամբ կատարվել է պետական բյուջեի 2 ծրագիր, որոնց գծով ծախսերը կազմել են շուրջ 334.4 մլն դրամ կամ ծրագրված ցուցանիշի 84.3%‑ը: Շեղումը հիմնականում պայմանավորված է կոմիտեի ծախսերում մեծ տեսակարար կշիռ ունեցող՝ Ազգային պաշտոնական վիճակագրության արտադրության և տարածման ծրագրի կատարողականով, որը կազմել է 85.4% կամ 328.4 մլն դրամ: Վերջինս հիմնականում պայմանավորված է «Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում» միջոցառման շրջանակներում կատարված ծախսերի կատարողականով: Տվյալ միջոցառման շրջանակներում օգտագործվել է նախատեսված միջոցների 83.2%-ը՝ շուրջ 216 մլն դրամ, ինչը պայմանավորված է նրանով, որ մարտ ամսվա համար մատուցված ծառայությունների գծով ֆինանսավորման հայտերը ստացվել են ապրիլ ամսին:

ՀՀ հանրային ծառայությունները կարգավորող հանձնաժողովին հաշվետու ժամանակահատվածում տրամադրվել է 96.1 մլն դրամ, որը կազմել է եռամսյակային ծրագրի 63.9%‑ը՝ պայմանավորված տնտեսումներով:

ՀՀ կենտրոնական ընտրական հանձնաժողովին 2019 թվականի առաջին եռամսյակում ՀՀ պետական բյուջեից տրամադրվել է 150.6 մլն դրամ՝ ապահովելով եռամսյակային ծրագրի 36.9%-ը: Հատկացումների հաշվին ֆինանսավորվել են երկու ծրագրեր՝ «Ընտրական գործընթացների համակարգում, կանոնակարգում և տեղեկատվության տրամադրում» և «Ընտրական վարչարարության փորձի ուսումնասիրում, ընտրական վարչարարության բարձրացում, կենտրոնական ընտրական հանձնաժողովի վերազինում և ընտրական օրենսդրությանը վերաբերող նյութերի հրատարակում», որոնց շրջանակներում օգտագործվել է համապատասխանաբար 149.7 մլն դրամ կամ նախատեսված միջոցների 53.5%-ը և 865.7 հազար դրամ կամ նախատեսված միջոցների 0.7%-ը: Առաջին ծրագրի կատարողականը հիմնականում պայմանավորված է տեղական ինքնակառավարման մարմինների ընտրությունների կազմակերպոման ծախսերով, որոնք կազմել են 92.5 մլն դրամ կամ ծրագրված ցուցանիշի 50.4%-ը: Ծախսերը կատարվել են 2019 թվականի փետրվարի 17-ին կայացած ՏԻՄ ընտրությունների կազմակերպման համար՝ փաստացի ներկայացված փաստաթղթերի հիման վրա: Երկրորդ ծրագրի կատարողականը հիմնականում պայմանավորված է ՀՀ Կենտրոնական ընտրական հանձնաժողովի տեխնիկական հագեցվածության բարելավման համար նախատեսված միջոցները չօգտագործելու հանգամանքով. վարչական սարքավորումների ձեռքբերման պայմանագրեր չեն կնքվել, քանի որ ՄԱԿ-ի Զարգացման ծրագրի հետ ընթանում են սարքավորումների տրամադրման վերաբերյալ բանակցություններ:

ՀՀ տնտեսական մրցակցության պաշտպանության պետական հանձնաժողովին 2019 թվականի առաջին եռամսյակում տրամադրվել է 49.7 մլն դրամ, որը կազմել է ծրագրված ցուցանիշի 68.2%‑ը: Շեղումը պայմանավորված է նրանով, որ գնումների էլեկտրոնային աճուրդի կայքի տեխնիկական խնդիրների պատճառով հնարավոր չի եղել ամփոփել մրցույթները, որոշ գնման առարկաների ձեռքբերման համար սահմանվել են մրցակցային այլ գնման ձևեր, ուստի մրցույթները և դրանց վճարումները հետաձգվել են:

ՀՀ անշարժ գույքի կադաստրի կոմիտեի պատասխանատվությամբ կատարվել է «Անշարժ գույքի կադաստրի վարման բնագավառում պետական քաղաքականության իրականացում» ծրագիրը, որի գծով ծախսերը կազմել են շուրջ 538.7 մլն դրամ կամ նախատեսվածի 46.5%‑ը: Շեղումը հիմնականում պայմանավորված է «Գույքի նկատմամբ իրավունքների պետական գրանցում՝ գույքի և դրա նկատմամբ գրանցված իրավունքների և սահմանափակումների վերաբերյալ տեղեկատվության տրամադրում» միջոցառման կատարողականով, որն աշխատանքի վարձատրության և որոշ այլ հոդվածների գծով տնտեսման արդյունք է:

Հեռուստատեսության և ռադիոյի ազգային հանձնաժողովի պատասխանատվությամբ իրականացվել է Հեռուստատեսության և ռադիոյի բնագավառի կանոնակարգման ծրագիրը, որի կատարողականը կազմել է 91.7% կամ 54.4 մլն դրամ, ինչը հիմնականում պայմանավորված է աշխատանքի վարձատրության համար նախատեսված միջոցների տնտեսմամբ, ինչպես նաև արտասահմանյան գործուղումների հետաձգմամբ:

ՀՀ պետական եկամուտների կոմիտեի պատասխանատվությամբ 2019 թվականի առաջին եռամսյակում կատարվել է պետական բյուջեի 3 ծրագիր, որոնց գծով ծախսերը կազմել են 5.2 մլրդ դրամ կամ ծրագրված ցուցանիշի 66.7%‑ը: Շեղումը հիմնականում պայմանավորված է Հարկային և մաքսային ծառայությունների ծրագրի կատարողականով:

Հաշվետու ժամանակահատվածում Հարկային և մաքսային ծառայությունների ծրագրին ուղղվել է շուրջ 4.3 մլրդ դրամ՝ ապահովելով 61.4% կատարողական: Շեղումը հիմնականում պայմանավորված է դրոշմապիտակների ձեռքբերման ծախսերի կատարողականով, որը կազմել է 50% կամ 1.5 մլրդ դրամ: Նշված ցուցանիշը պայմանավորված է նրանով, որ հաշվետու ժամանակահատվածում օգտագործվել է դրոշմապիտակների՝ նախորդ տարվա մնացորդը: Նույն պատճառով է պայմանավորված նաև ակցիզային դրոշմանիշերի ձեռքբերման ծախսերի կատարողականը, որը կազմել է 54.8% կամ 821.8 մլն դրամ: Հարկային և մաքսային ծառայությունների միջոցառմանն ուղղվել է շուրջ 1.9 մլրդ դրամի միջոցներ՝ ապահովելով 95.8% կատարողական:

2019 թվականի առաջին եռամսյակում Հարկային վարչարարության արդիականացման ծրագրի շրջանակներում, որն իրականացվել է Համաշխարհային բանկի աջակցությամբ, օգտագործվել է նախատեսված միջոցների 10%-ը՝ 4.6 մլրդ դրամ:

Հաշվետու ժամանակահատվածում ՀՀ պետական եկամուտների կոմիտեի կողմից իրականացվող ծրագրերին աջակցությանը ՀՀ պետական եկամուտների կոմիտեի արտաբյուջետային միջոցներից ուղղվել է շուրջ 932.1 մլն դրամ՝ ապահովելով 51.9% կատարողական: Շեղումը հիմնականում պայմանավորված է կոմիտեի արտաբյուջետային միջոցների հաշվին իրականացվող հարկային և մաքսային ծառայությունների միջոցառման 56.2% կատարողականով:

ՀՀ ազգային անվտանգության ծառայության պատասխանատվությամբ 2019 թվականի առաջին եռամսյակում ՀՀ պետական բյուջեի միջոցներով կատարվել են 6 մլրդ դրամի ծախսեր՝ ապահովելով ծրագրված ցուցանիշի 87.1%-ը: Հատկացված միջոցներն ուղղվել են թվով 3 ծրագրերի իրականացմանը: 
Հաշվետու ժամանակահատվածում 530.8 մլն դրամ է ուղղվել Պետական պահպանության ապահովման ծրագրին՝ կազմելով ծրագրված ցուցանիշի 66.9%-ը: Շեղումը պայմանավորված է աշխատակիցների պարգևատրման կարգի բացակայությամբ, ինչպես նաև թափուր հաստիքների առկայությամբ:

Հաշվետու ժամանակահատվածում Ազգային անվտանգության ծրագրի իրականացման նպատակով պետական բյուջեից ծախսվել է 5.4 մլրդ դրամ` կազմելով ծրագրված ցուցանիշի 93.7%‑ը: Ծրագրում ընդգրկված են չորս միջոցառումներ, որում մեծ տեսակարար կշիռ ունեն հետախուզական, հակահետախուզական, ռազմական հակահետախուզության, հանցագործություն-ների դեմ պայքարի և պետական սահմանի պահպանության գործունեության կազմակերպման միջոցառման ծախսերը, որոնք կազմել են ավելի քան 4.5 մլրդ դրամ կամ նախատեսվածի 96.2%-ը: 

ՀՀ ոստիկանության պատասխանատվությամբ հաշվետու ժամանակահատվածում իրականացվել են 9 ծրագրեր, որոնց տրամադրվել է 13.3 մլրդ դրամ՝ կազմելով նախատեսվածի 80.7%-ը: Շեղումը հիմնականում պայմանավորված է Ճանապարհային երթևեկության անվտանգության ապահովմանն աջակցության, ՀՀ ոստիկանության կողմից պետական պահպանության ծառայությունների մատուցմանն աջակցության, Հասարակական անվտանգության ապահովման և Ոստիկանության ոլորտի քաղաքականության մշակման, կառավարման, կենտրոնացված միջոցառումների, մոնիտորինգի և վերահսկողության ծրագրերի կատարողականով: 

Հասարակական անվտանգության ապահովման ծրագրի շրջանակներում ծախսերը կազմել են 6.3 մլրդ դրամ կամ նախատեսվածի 93%-ը: Շեղումը հիմնականում պայմանավորված է գնման գործընթացներով, ինչպես նաև աշխատանքի վարձատրության մեկ ամսվա միջոցները ապրիլ ամսին վճարելու հանգամանքով: Նույն գործոններով է պայմանավորված նաև Ոստիկանության ոլորտի քաղաքականության մշակման, կառավարման, կենտրոնացված միջոցառումների, մոնիտորինգի և վերահսկողության ծրագրի կատարողականը, որը կազմել է 81.3% կամ 2 մլրդ դրամ, և ՀՀ ոստիկանության կողմից պետական պահպանության ծառայությունների մատուցմանն աջակցության ծախսերի կատարողականը, որը կազմել է 72.5% կամ ավելի քան 1.3 մլրդ դրամ:

Ճանապարհային երթևեկության անվտանգության ապահովմանն աջակցության նպատակով հաշվետու ժամանակահատվածում տրամադրվել է նախատեսված միջոցների 57.1%-ը՝ շուրջ 1.9 մլրդ դրամ՝ հիմնականում պայմանավորված որոշ գնման գործընթացներ ավարտված չլինելու հանգամանքով:

Հայաստանի հանրային հեռուստառադիոընկերության խորհրդին Ռադիո և հեռուստահաղորդումների հեռարձակման ծրագրի շրջանակներում 2019 թվականի առաջին եռամսյակում ՀՀ պետական բյուջեից տրամադրվել է ավելի քան 1.5 մլրդ դրամ՝ ապահովելով ծրագրային ցուցանիշի 94.5%-ը: Միջոցների գերակշիռ մասը՝ 1.2 մլրդ դրամը, տրամադրվել է Հեռուստատեսային ծառայություններին՝ ապահովելով 95.4% կատարողական, որը պայմանավորված է որոշ վճարումներ ապրիլ ամսին իրականացնելու հանգամանքով: Ռադիո ծառայություններին տրամադրվել է 191.7 մլն դրամ, որն իրականացվել է նախատեսված ծավալով: 
ՀՀ հաշվեքննիչ պալատին Հանրային ֆինանսների և սեփականության ոլորտում հաշվեքննություն իրականացնելու նպատակով հաշվետու ժամանակահատվածում ՀՀ պետական բյուջեից տրամադրվել է 148.8 մլն դրամ, որը կազմել է ծրագրված միջոցների 71.6%-ը: Ծրագրի կատարողականը պայմանավորված է տնտեսումներով: 

Մարդու իրավունքների պաշտպանի աշխատակազմի պատասխանատվությամբ 2019 թվականի առաջին եռամսյակում ՀՀ պետական բյուջեի միջոցներով կատարվել են 64 մլն դրամ ծախսեր՝ ապահովելով ծրագրված ցուցանիշի 61.5%-ը: Հատկացված միջոցներն ուղղվել են 2 ծրագրերի իրականացմանը: 
Մարդու իրավունքների պաշտպանության ծրագրի ծախսերը 2019 թվականի առաջին եռամսյակում կազմել են 62.5 մլն դրամ կամ նախատեսվածի 72%-ը: Շեղումը պայմանավորված է աշխատակիցների պարգևատրման կարգի բացակայությամբ, ինչպես նաև գնման պայմանագրերի մի մասը կնքման փուլում գտնվելու հանգամանքով:

Հաշվետու ժամանակահատվածում Մարդու իրավունքների պաշտպանի աշխատակազմի կողմից իրականացվող ծրագրերին արտաքին աղբյուրներից դրամաշնորհների տեսքով տրամադրվել է 1.5 մլն դրամ աջակցություն` կազմելով ծրագրված ցուցանիշի 8.7%-ը: Ծրագրում ընդգրկված երեք միջոցառումներից միջոցներ են օգտագործվել միայն մեկի՝ մարդու իրավունքների պաշտպանի աշխատակազմի վարչական կարողությունների զարգացման շրջանակներում՝ պայմանավորված է գնման պայմանագրերի կնքման փուլում գտնվելու հանգամանքով:

ՀՀ միջուկային անվտանգության կարգավորման կոմիտեին հատկացված միջոցներով իրականացվել է Միջուկային և ճառագայթային անվտանգության կարգավորման ծրագիրը, որի կատարողականը կազմել է 70.6% կամ 39.6 մլն դրամ, ինչը պայմանավորված է թափուր հաստիքների առկայությամբ, որոշ վճարումներ ապրիլ ամսին կատարելու հանգամանքով, ինչպես նաև գնման գործընթացի արդյունքում առաջացած տնտեսումներով:

ՀՀ քննչական կոմիտեի կողմից իրականացված «ՀՀ քննչական ծառայություններ» ծրագրի շրջանակներում կատարվել են 1.1 մլրդ դրամ ծախսեր՝ կազմելով ծրագրային ցուցանիշի 71.5%-ը: Շեղումը հիմնականում պայմանավորված է տվյալ ծախսերի հիմնական մասը կազմող՝ Քրեական գործերով վարույթի իրականացման միջոցառման ծախսերի կատարողականով, որը կազմել է 82.4% (շուրջ 1.1 մլրդ դրամ)՝ պայմանավորված այն հանգամանքով, որ որոշ պայմանագրեր կնքվել են մարտի վերջին, որի արդյունքում վճարումները կատարվել են ապրիլին: Բացի այդ, չեն օգտագործվել փորձաքննությունների ծառայությունների համար նախատեսված միջոցները 193.1 մլն դրամի չափով, քանի որ նշված ծառայությունների մատուցումը տեղափոխվել է 2-րդ եռամսյակ:

ՀՀ քաղաքաշինության կոմիտեի կողմից իրականացված Քաղաքաշինության և ճարտարապետության բնագավառում պետական քաղաքականության իրականացման և կանոնակարգման ծրագրի շրջանակներում օգտագործվել է շուրջ 84 մլն դրամ կամ նախատեսված միջոցների 75.2%-ը` պայմանավորված նրանով, որ գնման գործընթացները գտնվել են պայմանագրերի կնքման փուլում, իսկ կնքված պայմանագրերի մի մասի վճարումները տեղափոխվել են 2-րդ եռամսյակ:
Կոռուպցիայի կանխարգելման հանձնաժողովի պատասխանատվությամբ 2019 թվականի առաջին եռամսյակում ՀՀ պետական բյուջեի միջոցներով կատարվել են շուրջ 17.1 մլն դրամ ծախսեր՝ կազմելով ծրագրված ցուցանիշի 37.9%-ը: Հատկացված միջոցներն ուղղվել են Կոռուպցիայի կանխարգելման համակարգի զարգացման ապահովման ծրագրի շրջանակներում «Կոռուպցիայի կանխարգելում և բարեվարքության համակարգի զարգացում» միջոցառմանը: Ցածր կատարողականը պայմանավորված է հաստիքները համալրված չլինելու հանգամանքով:

ՀՀ պետական վերահսկողական ծառայությանը ՀՀ վարչապետին ՀՀ Սահմանադրությամբ և օրենքներով վերապահված վերահսկողական լիազորությունների իրականացման ապահովման նպատակով 2019 թվականի առաջին եռամսյակում տրամադրվել է 64.5 մլն դրամ, որը կազմել է ծրագրված ցուցանիշի 54.8%-ը: Շեղումը պայմանավորված է գնումների էլեկտրոնային աճուրդի կայքի խափանման հանգամանքով, որի արդյունքում որոշ ծախսեր տեղափոխվել են հաջորդ եռամսյակներ:

Հայաստանի Հանրապետության մարզպետարաններին մարզերում տարածքային պետական կառավարման ծրագրերի շրջանակներում 2019 թվականի առաջին եռամսյակում ՀՀ պետական բյուջեից ընդհանուր առմամբ տրամադրվել է 925.9 մլն դրամ, որը կազմել է ծրագրված ցուցանիշի 75.3%-ը: Շեղումը պայմանավորված է աշխատակիցների պարգևատրման կարգի բացակայությամբ, ինչպես նաև գնման պայմանագրերի մի մասը կնքման փուլում գտնվելու հանգամանքով:

Հատկացումներն ըստ մարզերի բաշխվել են հետևյալ կերպ.

· Արագածոտնի մարզպետարանին՝ 86.1 մլն դրամ կամ ծրագրված ցուցանիշի 78.3%-ը,

· Արարատի մարզպետարանին՝ 83.6 մլն դրամ կամ ծրագրված ցուցանիշի 73.4%-ը,

· Արմավիրի մարզպետարանին՝ 90.1 մլն դրամ կամ ծրագրված ցուցանիշի 75.2%-ը,

· Գեղարքունիքի մարզպետարանին՝ 122.3 մլն դրամ կամ ծրագրված ցուցանիշի 76.2%-ը,

· Լոռու մարզպետարանին՝ 105.8 մլն դրամ կամ ծրագրված ցուցանիշի 80.8%-ը,

· Կոտայքի մարզպետարանին՝ 95.6 մլն դրամ կամ ծրագրված ցուցանիշի 76.4%-ը,

· Շիրակի մարզպետարանին՝ 102.8 մլն դրամ կամ ծրագրված ցուցանիշի 73.6%-ը,

· Սյունիքի մարզպետարանին՝ 94.2 մլն դրամ կամ ծրագրված ցուցանիշի 76.4%-ը,

· Վայոց ձորի մարզպետարանին՝ 68.7 մլն դրամ կամ ծրագրված ցուցանիշի 77.1%-ը,

· Տավուշի մարզպետարանին՝ 76.6 մլն դրամ կամ ծրագրված ցուցանիշի 65.6%-ը:
ՀՀ ՊԵՏԱԿԱՆ ԲՅՈՒՋԵԻ ՀԱՎԵԼՈՒՐԴԸ 2019 ԹՎԱԿԱՆԻ ԱՌԱՋԻՆ ԵՌԱՄՍՅԱԿՈՒՄ
2019 թվականի առաջին եռամսյակում ՀՀ պետական բյուջեն կատարվել է 31.2 մլրդ դրամ հավելուրդով՝ առաջին եռամսյակում ծրագրված 55.1 մլրդ դրամ և նախորդ տարվա նույն ժամանակահատվածի 26.3 մլրդ դրամ պակասուրդի դիմաց: Բյուջեի հավելուրդը հիմնականում պայմանավորված է եկամուտների համեմատ ծախսերի ավելի ցածր կատարողականով, որի արդյունքում ֆինանսավորման ներքին աղբյուրներում նախատեսված բյուջեի ազատ միջոցների` առաջին եռամսյակում ծրագրված 38.6 մլրդ դրամ օգտագործման դիմաց դրանք ավելացել են 34.3 մլրդ դրամով, իսկ արտաքին աղբյուրներից ներգրավվել է նախատեսված վարկային միջոցների 31.5%-ը: Հաշվետու ժամանակահատվածում ֆինանսավորման ներքին աղբյուրները կազմել են ‑5.4 մլրդ դրամ, արտաքին աղբյուրները՝ -25.9 մլրդ դրամ, առաջին եռամսյակում նախատեսված համապատասխանաբար 57.8 մլրդ դրամի և -2.7 մլրդ դրամի դիմաց:

Հաշվետու ժամանակահատվածում ֆինանսավորման ներքին աղբյուրներից փոխառու միջոցների հաշվին պետական բյուջեն ֆինանսավորվել է 28.9 մլրդ դրամով, որը ստացվել է պետական գանձապետական պարտատոմսերի տեղաբաշխումից՝ եռամսյա ծրագրով նախատեսված 25.7 մլրդ դրամի դիմաց: Այս տարբերությունը պայմանավորված է եղել նախատեսվածի համեմատ ավելի քիչ հետգնումների իրականացմամբ: 2019 թվականի առաջին եռամսյակի ընթացքում ընդհանուր առմամբ տեղաբաշխվել են 41,336.04 մլն դրամի պարտատոմսեր, և տեղաբաշխումից ստացված մուտքը կազմել է 41,984.92 մլն դրամ, իսկ պարտատոմսերի մարմանը/հետգնմանն ուղղվել է 13,061.34 մլն դրամ:

2019 թվականի առաջին եռամսյակի ընթացքում շարունակվել են պետական խնայողական արժեկտրոնային պարտատոմսերի թողարկումներն ընդհանուր 2,800.0 մլն դրամ ծավալով: Տեղաբաշխվել են 647.64 մլն դրամի պարտատոմսեր, որոնցից մուտքը կազմել է 614.74 մլն դրամ: 

Կատարված գործառնությունների արդյունքում 2019 թվականի մարտի 31-ի դրությամբ պետական գանձապետական պարտատոմսերը բնութագրող ցուցանիշները եղել են հետևյալը.

· միջին կշռված եկամտաբերությունը կազմել է 12.14% (2018թ. նույն ժամանակահատվածում` 12.87%): Եկամտաբերության նվազումը պայմանավորված է եղել 2018 թվականին պետական գանձապետական պարտատոմսերի առաջնային տեղաբաշխումների միջին կշռված եկամտաբերության նվազմամբ, որի միտումը շարունակվել է 2019 թվականի հաշվետու ժամանակաշրջանի ընթացքում.

· մինչև մարումը մնացած միջին ժամկետայնությունը` 3177 օր (2018թ. նույն ժամանակահատվածում՝ 3090 օր).

· մարման բեռի բաշխվածությունը մինչև 2047 թվականն է.

· շրջանառության մեջ գտնվող պարտատոմսերի ծավալն անվանական արժեքով կազմել է 615.93 մլրդ դրամ (2018թ. նույն ժամանակահատվածում ՝ 560.74 մլրդ դրամ), որի 4.3%-ը (26.42 մլրդ դրամը) կազմել են կարճաժամկետ պարտատոմսերը, 40%-ը (246.68 մլրդ դրամը)՝ միջնաժամկետ պարտատոմսերը, 54.7%-ը (336.81 մլրդ դրամը)՝ երկարաժամկետ պարտատոմսերը և 1%-ը (6.02 մլրդ դրամը)՝ խնայողական պարտատոմսերը:

2019 թվականի մարտի 31-ի դրությամբ շրջանառության մեջ գտնվող գանձապետական պարտատոմսերի 99.4%-ը (612.52 մլրդ դրամ) ձեռք է բերվել ռեզիդենտների կողմից, 0.6%-ը (3.41 մլրդ դրամ)` ոչ ռեզիդենտների կողմից:

13.6 մլն դրամ հատկացվել է մուրհակների մարմանը` առաջին եռամսյակի համար նախատեսված 202.6 մլն դրամի դիմաց` պայմանավորված նրանով, որ «Հայփոստ Թրասթ Մենեջմենթ» ՓԲԸ-ին տրամադրված 187.5 մլն դրամ անվանական արժեքով մուրհակը սահմանված ժամկետին չի ներկայացվել մարման:

Ֆինանսական զուտ ակտիվների հաշվին ֆինանսավորումը կազմել է ‑34.3 մլրդ դրամ` առաջին եռամսյակի համար ծրագրված 32.2 մլրդ դրամի դիմաց: Մասնավորապես՝ առաջին եռամսյակում նախատեսվել է արտաքին աջակցությամբ իրականացվող ծրագրերի շրջանակներում ավելի քան 15.2 մլրդ դրամ վարկերի տրամադրում ՀՀ ռեզիդենտներին, որից հաշվետու ժամանակահատվածում տրամադրվել է 4.2 մլրդ դրամը: Մասնավորապես՝ 4.1 մլրդ դրամ է տրամադրվել Էլեկտրաէներգետիկ համակարգի զարգացման ծրագրի շրջանակներում, որից շուրջ 4 մլրդ դրամը ՌԴ աջակցությամբ իրականացվող Հայկական ԱԷԿ-ի N 2 էներգաբլոկի շահագործման նախագծային ժամկետի երկարացման ծրագրի շրջանակներում տրամադրվել է «Հայկական ԱԷԿ» ՓԲԸ-ին՝ հաշվետու ժամանակահատվաում նախատեսված 12.5 մլրդ դրամի փոխարեն: Հարկ է նշել, որ ծրագրի շրջանակներում չափորոշիչն ապահովվել է, սակայն վճարումը կկատարվի երրորդ եռամսյակում, քանի որ ցուցանիշի կատարումից հետո, համաձայն ընթացակարգերի, ՎԶՄԲ-ն պետք է թողարկի Հաստատման նամակ, որը սպասվում է 2019 թվականի սեպտեմբերին: Հաստատման նամակի թողարկումից հետո կկատարվի մասհանումը:

Հաշվետու ժամանակահատվածում 97.9 մլն դրամ է տրամադրվել «Բարձրավոլտ էլեկտրացանցեր» ՓԲԸ-ին՝ Վերակառուցման և զարգացման միջազգային բանկի աջակցությամբ իրականացվող էլեկտրամատակարարման հուսալիության ծրագրի և վերջինիս լրացուցիչ ֆինանսավորման ծրագրի շրջանակներում` նախատեսված 2.3 մլրդ դրամի դիմաց: Ցածր ցուցանիշը պայմանավորված է մի շարք պատճառներով, մասնավորապես՝ հաշիվ-ապրանքագրերը չներկայացնելու, սարքերի ու սարքավորումների դիմաց վճարումների մի մասը և դրանց մատակարարումները մասնակիորեն երկրորդ եռամսյակ տեղափոխելու հանգամանքներով, Վանաձոր-1 ենթակայանում ընթացող վերակառուցման աշխատանքների դանդաղ տեմպերով:
150 մլն դրամ է տրամադրվել Գյուղատնտեսության զարգացման միջազգային հիմնադրամի աջակցությամբ իրականացվող «Ենթակառուցվածքների և գյուղական ֆինանսավորման աջակցություն» վարկային ծրագրի շրջանակներում՝ նախատեսված 300.1 մլն դրամի փոխարեն: Ցածր կատարողականը պայմանավորված է գյուղատնտեսական վարկերի տրամադրման սեզոնայնությամբ և ավելի կակտիվանա երկրորդ եռամսյակից:
Նախկինում տրամադրված ներքին վարկերի վերադարձից հաշվետու ժամանակահատվածում պետական բյուջե է մուտքագրվել 4.2 մլրդ դրամ կամ նախատեսվածի 46.9%-ը, ինչը հիմնականում պայմանավորված է այլ վարկերի գծով նախատեսված 5.5 մլրդ դրամի դիմաց 1.8 մլն դրամ վերադարձով: Մասնավորապես՝ վերադարձված միջոցներից 1.9 մլրդ դրամը վճարվել է «Երևանի Ջերմաէլեկտրակենտրոն» ՓԲԸ-ի, 1.7 մլրդ դրամը՝ «Հայաստանի ՓՄՁ ԶԱԿ» հիմնադրամի կողմից: 
34.3 մլրդ դրամով ավելացել են ներքին աղբյուրներում ձևավորված ազատ միջոցները` եռամսյա ծրագրով նախատեսված 38.6 մլրդ դրամ օգտագործման դիմաց:

2019 թվականի առաջին եռամսյակում ՀՀ պետական բյուջեի արտաքին ֆինանսավորումը կազմել է -25.9 մլրդ դրամ՝ առաջին եռամսյակի համար ծրագրված ‑2.7 մլրդ դրամի դիմաց: Արտաքին աղբյուրներում ծրագրված 12.2 մլրդ դրամի դիմաց ‑9 մլրդ դրամ են կազմել փոխառու զուտ միջոցները: Արտաքին դոնորների կողմից նպատակային վարկային ծրագրերի շրջանակներում տրամադրվել են 10.1 մլրդ դրամ վարկային միջոցներ (եռամսյակային ծրագրով նախատեսված 32.1 մլրդ դրամի դիմաց), որից 5.2 մլրդ դրամը ստացվել է միջազգային կազմակերպություններից, 4.9 մլրդ դրամը` օտարերկրյա պետություններից: Մասնավորապես՝ Էլեկտրաէներգետիկ համակարգի զարգացման ծրագրի շրջանակներում ստացվել է շուրջ 4 մլրդ դրամ` նախատեսված 14.6 մլրդ դրամի դիմաց, իսկ Ճանապարհային ցանցի բարելավման և Ոռոգման համակարգի առողջացման ծրագրերի շրջանակներում ստացվել է համապատասխանաբար 486.5 մլն դրամ և 418.9 մլն դրամ` նախատեսված 6.2 մլրդ դրամի և 2.8 մլրդ դրամի դիմաց: 

19.1 մլրդ դրամ ուղղվել է արտաքին պարտքի մարմանը՝ կազմելով ծրագրային ցուցանիշի 95.6%-ը: Տարբերությունը հիմնականում պայմանավորված է եղել SDR-ի կանխատեսումային և 2019 թվականի առաջին եռամսյակի ընթացքում վճարումների համար կիրառվող փաստացի ձևավորված փոխարժեքների տարբերությամբ և առանձին վարկային ծրագրերի կատարման աստիճանով պայմանավորված՝ արտաքին վարկերի ստացումների պլանի թերակատարմամբ:

Նախորդ տարվա նույն ժամանակահատվածի համեմատ ստացված արտաքին վարկերի և փոխատվությունների մարմանն ուղղված փաստացի վճարումներն աճել են 5.7%-ով կամ 1 մլրդ դրամով, որը հիմնականում պայմանավորված է եղել մի շարք վարկերի գծով արտոնյալ ժամկետների ավարտով և հերթական մարման ենթակա գումարի (մասնաբաժնի) ավելացմամբ, ինչպես նաև արտարժութային վճարումների փոխարկումների համար կիրառվող փոխարժեքների փոփոխությամբ (մասնավորապես՝ ԱՄՆ դոլարի նկատմամբ ՀՀ դրամի փոխարժեքը 483.06-ից աճել է 486.55-ի):

Մայր գումարի մարումների կառուցվածքում միջազգային կազմակերպությունների կողմից տրամադրված վարկերի մարումների մասնաբաժինը կազմել է 57.2% (10.9 մլրդ դրամ), օտարերկրյա պետությունների կողմից տրամադրված վարկերի մարումների մասնաբաժինը՝ 41.3% (7.9 մլրդ դրամ), իսկ 1.5%-ը (288.5 մլն դրամ) առևտրային բանկերի կողմից տրամադրված վարկերի մարումների մասնաբաժինն է: 

Կատարված մարումների շուրջ 91.2%-ը բաժին է ընկնում թվով 5 վարկատուների՝ Զարգացման միջազգային ընկերակցությանը (27.3%), Ռուսաստանի Դաշնությանը (25.5%), Արժույթի միջազգային հիմնադրամին (13.2%), Ճապոնիային (12.7%), Ասիական զարգացման բանկին (12.5%): 

Կատարված մարումների կառուցվածքում լողացող տոկոսադրույքով վարկերի գծով վճարումների տեսակարար կշիռը կազմել է 2%, ֆիքսված տոկոսադրույքով վարկերի գծով վճարումների տեսակարար կշիռը՝ 98%:

Արտաքին ֆինանսական զուտ ակտիվների հաշվին պետական բյուջեի ֆինանսավորումը հաշվետու ժամանակահատվածում կազմել է ‑16.9 մլրդ դրամ՝ 13.3%-ով գերազանցելով եռամսյակային ծրագիրը: Մասնավորապես՝ 14.5 մլրդ դրամ հատկացվել է Արցախի Հանրապետությանը` որպես միջպետական վարկ, որը կազմել է եռամսյակային ծրագրով նախատեսված միջոցների 100%-ը: Վրաստանի կողմից ՀՀ նկատմամբ ունեցած վարկային պարտավորությունների մարումից ստացվել է 164.6 մլն դրամ` ամբողջությամբ ապահովելով եռամսյա ծրագրի կատարումը: Բաժնետոմսերի և կապիտալում այլ մասնակցության ձեռքբերման նպատակով հաշվետու ժամանակահատվածում օգտագործվել է 615 մլն դրամ՝ ամբողջությամբ ապահովելով առաջին եռամսյակի համար ծրագրված ցուցանիշը: Հաշվետու ժամանակահատվածում շուրջ 2 մլրդ դրամով ավելացել է արտաքին աղբյուրներից ստացված վարկային և դրամաշնորհային միջոցների մնացորդը՝ ծրագրով 22 մլն դրամ օգտագործում նախատեսելու պարագայում:

2019 թվականի մարտի 31-ի դրությամբ ՀՀ պետական պարտքը կազմել է 3,373.1 մլրդ դրամ (6,934.2 մլն ԱՄՆ դոլար): ՀՀ դրամով և ԱՄՆ դոլարով արտահայտված ՀՀ պետական պարտքի ցուցանիշներն աճել են անհամաչափորեն` համապատասխանաբար 2%-ով և 0.7%-ով: Դա պայմանավորված է եղել 2018 թվականի և 2019 թվականի առաջին եռամսյակների վերջի դրությամբ ձևավորված ԱՄՆ դոլար / ՀՀ դրամ փոխարժեքների տարբերությամբ. փոխարժեքը փոփոխվել է 1.3%-ով՝ 480.06-ից աճելով մինչև 486.44:

Պարտքի հիմնական մասը` 2,404.8 մլրդ դրամը (4,943.6 մլն ԱՄՆ դոլարը) ՀՀ կառավարության պարտավորություններն են, 265 մլրդ դրամը (544.7 մլն ԱՄՆ դոլարը)` ՀՀ կենտրոնական բանկի վարկային պարտավորությունները: Մասնավորապես՝

· արտաքին վարկերի և փոխառությունների ծավալը կազմել է 1,997.5 մլրդ դրամ, 

· ոչ ռեզիդենտների կողմից ձեռքբերված պետական գանձապետական պարտատոմսերի ծավալը կազմել է 3.4 մլրդ դրամ, 

· ոչ ռեզիդենտների կողմից ձեռքբերված արտարժութային պետական պարտատոմսերի ծավալը կազմել է 400 մլրդ դրամ,

· ՀՀ կառավարության կողմից տրամադրված արտաքին երաշխիքների ծավալը կազմել է 3.8 մլրդ դրամ:

2019 թվականի մարտի 31-ի դրությամբ ՀՀ պետական պարտքը նախորդ տարվա նույն ժամանակահատվածի համեմատ աճել է 66.8 մլրդ դրամով (47 մլն ԱՄՆ դոլարով): Դա պայմանավորված է եղել կառավարության պարտքի աճով, որը կազմել է 3.2%, իսկ ՀՀ կենտրոնական բանկի արտաքին պարտքը նվազել է 9.7%-ով: 

2019 թվականի մարտի 31-ի դրությամբ ՀՀ արտաքին պետական պարտքը կազմել է 2,676.2 մլրդ դրամ (5,574.7 մլն ԱՄՆ դոլար), որը նախորդ տարվա նույն ժամանակահատվածի համեմատ նվազել է 86.5 մլն ԱՄՆ դոլարով (1.6%-ով), և դրա տեսակարար կշիռը ՀՀ պետական պարտքի կառուցվածքում ևս նվազել է՝ 80.9%-ից հասնելով 79.1%-ի: Ընդ որում հիշյալ նվազումը մեծամասամբ արձանագրվել է ի հաշիվ ՀՀ կենտրոնական բանկի արտաքին պարտքի, որը նվազել է 66.2 մլն ԱՄՆ դոլարով:

2019 թվականի մարտի 31-ի դրությամբ ներքին պետական պարտքն անվանական արժեքով կազմել է 703.4 մլրդ դրամ, այդ թվում`

· ռեզիդենտների կողմից ձեռքբերված պետական գանձապետական պարտատոմսերի ծավալը կազմել է 612.5 մլրդ դրամ, 

· ռեզիդենտների կողմից ձեռքբերված արտարժութային պետական պարտատոմսերի ծավալը կազմել է 86.5 մլրդ դրամ,

· ՀՀ կառավարության կողմից տրամադրված ներքին երաշխիքների ծավալը կազմել է 4.4 մլրդ դրամ:

Նախորդ տարվա նույն ժամանակահատվածի համեմատ 2019 թվականի մարտի 31-ի դրությամբ շրջանառության մեջ գտնվող արտարժութային պետական պարտատոմսերի ծավալը մնացել է անփոփոխ` կազմելով 1,000.072 մլն ԱՄՆ դոլար, որից 500.072 մլն ԱՄՆ դոլարը կազմել են 2020 թվականին մարման ենթակա 6% արժեկտրոնային եկամտաբերությամբ արտարժութային պետական պարտատոմսերը, 500 մլն ԱՄՆ դոլարը` 2025 թվականին մարման ենթակա 7.15% արժեկտրոնային եկամտաբերությամբ արտարժութային պետական պարտատոմսերը:
� Համախառն պահանջարկի ցուցանիշները ՀՀ Ֆինանսների նախարարության գնահատականներն են:


� Ներդրումների ճյուղային կառուցվածքի ցուցանիշները վերաբերում են ներդրումների կապիտալ շինարարությանն ուղղվող մասին: Ավելի մանրամասն տե’ս Շինարարություն հատվածում:


� Ներկայացված է արտաքին առևտրի վիճակագրությունն ըստ բեռնամաքսային հայտարարագրերի (ներմուծում՝ ՍԻՖ գներով): 


� Ապրանքների լայն տնտեսական դասակարգմամբ (BEC) 2019 թվականի պաշտոնական տվյալները կհրապարակվեն գալիք տարվա վերջին, ուստի այս հատվածում ներկայացված են ՀՀ ՖՆ գնահատականները (կիրառվել են արտաքին առևտրի 4-անիշ վիճակագրությունից BEC-ին անցման միջազգային փորձում ընդունված անցումային բանալիներ):


� Ընթացիկ տարվա առաջին եռամսյակի ծառայությունների մասին տեղեկատվության բացակայության պատճառով ողջ շարքը ներկայացված է ապրանքների արտահանման և ներմուծման հարաբերակցությամբ (ՖՕԲ գներով, «Ապրանքների առևտուրն ըստ վճարային հաշվեկշռի հիմքի» հոդված): 2019 թվականի առաջին եռամսյակի ցուցանիշը նախնական գնահատական է:


� Աղբյուր՝ ՀՀ ԿԲ:


� Ընդգրկված չեն կուտակված տոկոսները: Վարկերի մեջ ներառված են նաև ֆակտորինգային, լիզինգային գործառնությունները և ռեպո համաձայնագրերը:


� Եկամտային ազդակի հաշվարկներում ՀՀ պետական բյուջեի եկամուտներին ավելացվել են հարկերի միասնական հաշվի զուտ մուտքերը, որոնք համարվում են հարկ վճարողների կողմից փաստացի վճարված գումարներ (առավել մանրամասն տե՛ս «Պետական բյուջեի եկամուտները» բաժնում): 





� Որոշ արտաբյուջետային ծրագրեր չեն ներառվել պետական բյուջեի մասին օրենքում՝ հիմնականում պայմանավորված այն հանգամանքով, որ ՀՀ 2019 թվականի պետական բյուջեի կազմման ժամանակահատվածում առանձին արտաբյուջետային դրամաշնորհային համաձայնագրեր գտնվել են բանակցման գործընթացում:


� Նախնական տվյալներով հայտարարված 3.9%-ի նկատմամբ տարբերությունը պայմանավորված է հաշվետու ժամանակահատվածում տնտեսավարողներին հարկային հաշվետվություններով չհիմնավորված կանխավճարների (գերավճարների) վերադարձի գումարների ճշգրտմամբ 2 մլրդ դրամի չափով:


� 2019 թվականին ծրագրային բյուջետավորման ներդրման արդյունքում ամբողջությամբ փոխվել է պետական բյուջեի ծախսերի ձևաչափը, ուստի նախորդ տարվա ցուցանիշների հետ համեմատությունը ներկայացվում է միայն տնտեսագիտական դասակարգմամբ:

2019թ. 1-ին եռամսյակի փաստացի

2019թ. 1-ին եռամսյակ

4.7%

299652.79578

5120.87789

15021.9801

				2019թ. 1-ին եռամսյակի փաստացի

		Հարկային եկամուտներ և պետական տուրքեր		299,652.80

		Պաշտոնական դրամաշնորհներ		5,120.88

		Այլ եկամուտներ		15,021.98

Chart1

		Հարկային եկամուտներ և պետական տուրքեր

		Պաշտոնական դրամաշնորհներ

		Այլ եկամուտներ



2018թ. I եռամսյակի փաստացի

2018թ. 1-ին եռամսյակ

239855.96788

1340.21806

14543.013808

				2018թ. I եռամսյակի փաստացի

		Հարկային եկամուտներ և պետական տուրքեր		239,855.97

		Պաշտոնական դրամաշնորհներ		1,340.22

		Այլ եկամուտներ		14,543.01

